
სხვა რელიგიური ჯგუფების მარგინალიზაციისა. 

სახელმწიფო XIX-XX საუკუნეებში ეკლესიისათვის მატერიალური ზიანის ანაზღაურებას 

მართლმადიდებლური ეკლესიის ისტორიული როლიდან გამომდინარე ისახავს პრეროგატივად, 

თუმცა საბჭოთა პერიოდში ჩამორთმეული ქონებისა და ზიანის მოცულობა დღემდე არ არის 

დათვლილი. ამის ფონზე კი მუსლიმი თემი სახელმწიფოს დაფინანსების შერჩევითობაში 

ადანაშაულებს. საქსტატის 2016 წლის მონაცემებით, საქართველოს მოსახლეობის 11% არის 

მუსლიმი, მრევლისა და მეჩეთების რაოდენობა კი შეუსაბამოა. ამის გათვალისწინებით, 

ადგილობრივი მუსლიმები ცდილობენ საცხოვრებელი სახლების   სამლოცველოდ გადაკეთებას 

(formulanews.ge, 2021). 

საკითხის აქტუალურობასა და მის პრობლემურ ბუნებაზე მეტყველებს ის ფაქტიც, რომ 

საქართველოში ეთნიკური ნაციონალიზმი მართლმადიდებლობასთანაა შეზრდილი, რაც 

ართულებს  ეროვნული ერთობის ჩამოყალიბებას, რელიგიური პლურალიზმის პირობებში. 

დემოკრატიზაციის პროცესის დაწყებისათვის აუცილებელ წინაპირობას კი ეროვნული ერთობის 

არსებობა წარმოადგენს. 

სტატიის თეორიულ ჩარჩოდ გამოყენებული იქნება  გერმანელი პოლიტოლოგისა და 

ფილოსოფოსის იურგერ ჰაბერმასის “პოსტ-სეკულარული საზოგადოების’’  ჰიპოთეზა იმის 

შესახებ, რომ სეკულარიზმი არა რელიგიური როლის დაკნინებას, არამედ მოდერნულ სამყაროში 

ახალი სინამდვილის ჩამოყალიბებას უკავშირდება, რომელიც მოითხოვს რელიგიური იდეებისა და 

ღირებულებების ნეიტრალურობას.  

სეკულარიზმი ევოლუციური და შეუქცევადი პროცესია, რაც განპირობებულია ისეთი 

მულტიკულტურალური და პლურალისტური საზოგადოებიდან, რომელიც ტერიტორიული 

საზღვრების გახსნამ და გლობალიზაციამ მოიტანა. ამის გათვალისწინებით ჩამოყალიბდა ჩვენი 

კვლევის ორი ძირითადი კითხვა:  

1) როგორ აისახება რელიგიური კონფლიქტები საქართველოში ეროვნული ერთობის 

ჩამოყალიბებასა თუ კონსოლიდაციაზე და რა არის ამ კონფლიქტების გამომწვევი ძირითადი 

ფაქტორები? 

2) რა ფაქტორები განაპირობებს საქართველოში სეკულარული საზოგადოების ჩამოყალიბებას და 

მის ფარგლებში რელიგიური ჯგუფების ინტეგრაციას? 

ვინაიდან პრობლემა დღის წესრიგის ნაწილი არაა, ამ ეტაპამდე არ მომხდარა მისი სიღრმისეული 

შესწავლა. ჩვენი კვლევა აგებულ იქნა სოციალურ მეცნიერებათა თვისებრივი კვლევის მეთოდებზე, 

კერძოდ, გამოვიყენეთ ონლაინმედიისა და ინტერნეტ-რესურსების ანალიზი. კვლევის პროცესში 

მიზნობრივი შერჩევის საფუძველზე ჩატარდა ფოკუს-ჯგუფი ნახევრად-სტრუქტურირებული 

გაიდლაინით და მოდერაციით, მუსლიმი თემის  წარმომადგენლებსა და მართლმადიდებელი 

მრევლის წევრებთან. 

საკვანძო  სიტყვები: სეკულარიზმი, პოსტ-სეკულარული საზოგადოება, კონკორდატი, 

დემოკრატიზაცია, რელიგიური პლურალიზმი. 

 

 

შესავალი 

სეკულარიზმი დემოკრატიის განმსაზღვრელი ერთ-ერთი მნიშვნელოვანი ინდიკატორია, 

განსაკუთრებით ახალ დემოკრატიულ ქვეყნებში. როდესაც ქვეყანა დემოკრატიულ წყობილებაზე 

გადადის, დასაწყისშივე საჭიროა სახელმწიფოსა და რელიგიის გამიჯვნა, რათა არ მოხდეს 

„სახელმწიფოს რელიგიის თავისუფლებით შეზღუდვა.“ 

განიხილება სეკულარიზმის მრავალი ფორმა. როზენფელდის კლასიფიკაცია სულ 3 მოდელს 

მოიცავს:  

1) აგნოსტიკური სეკულარიზმი - არ გააჩნია პოზიცია უმაღლესი ძალის არსებობა-არარსებობის 

შესახებ და აქცენტს აკეთებს რელიგიური თავისუფლების პრინციპზე, საერო საჯარო სფეროში კი 

მისი შენარჩუნების აუცილებლობაზე. აღნიშნული იდეალურად ერგება ამერიკულ მოდელს. 

2) სეკულარული მოდელი - სრული გამიჯვნით ან თანამშრომლობითი სეკულარიზმის ფორმით 

შეიძლება იყოს წარმოდგენილი. 

3) კონფესიური სეკულარიზმი -  სახელმწიფო აღიარებს რელიგიის კულტურულ, სოციალურ და 

ისტორიულ მნიშვნელობას. ამავე დროს ინარჩუნებს ნეიტრალურ და მიუკერძოებელ პოზიციას. 

საქართველოს სეკულარიზაცია საკმაოდ ხანგრძლივ პროცესს მოიაზრებს, რადგანაც 

„სეკულარიზმი, როგორც დასავლური პროექტი რთულად ადაპტირდება არადასავლურ ქვეყნებში.“  

სახელმწიფო და რელიგია ქმნიან ორ პოლუსს, რომელთაც ახასიათებთ ცვალებადი 

ურთიერთობები: ერთ შეთხვევაში ხასიათდებიან ერთმანეთის კატეგორიული მიუღებლობით, 

მეორე შემთხვევაში კი ისწრაფვიან ერთმანეთისკენ, თუმცა ამ ორი ინსტიტუტის ერთმანეთისაგან 

გამიჯვნა აუცილებელია, ვინაიდან ინტერკულტურულობა დემოკრატიზაციის პროცესის 

თანმდევია, აღნიშნული კი საუკეთესოდ რეალიზდება იმ ქვეყნებში, სადაც არსებობს თანამედროვე 

საზოგადოების ინკლუზიური პოლიტიკური და კულტური სივრცე. საქართველოს მსგავსი 

ქვეყნები, რომლებიც დაბადების დღიდან დღემდე მოვიდნენ: რწმენით, ტრადიციით, 

კულტურული ფასეულობებით, ისტორიით, სადაც რელიგიას მმართველობისთვის სახელმწიფო 

აპარატაზე არანაკლები ძალაუფლება აქვს, მიუღებელია რელიგიისა და სახელმწიფოს 

ერთმანეთისაგან განცალკევება, მაშინ როდესაც პოსტ-საბჭოთა საქართველოს უმთავრესი 

ორიენტირი სწორედ სეკულარიზმზე დაფუძნებული ლიბერალური-დემოკრატია უნდა იყოს. 

მოცემული რეალობისთვის, ეკლესიის გავლენა ქვეყანაში საკმაოდ დიდია, რაც ვლინდება , 

თუნდაც , უმცირესობაში მყოფ მუსლიმ თემთან მიმართებაში. ჩვენი სტატიის ძირითადი აქცენტი 

სწორედ ამ უკანასკნელისკენ არის მიმართული და ემსახურება ნაკლებად აქტუალური, თუმცა 

არანაკლებ პრობლემური საკითხის წინ წამოწევას. საქართველოში მყოფი მუსლიმები 

მართლმადიდებლური ეკლესიისაგან ხშირად განიცდიან დისკრიმინაციას. მუსლიმებს აქვთ 

თავიანთი რელიგიიდან გამომდინარე საჭირო მოთხოვნები, რაც სამლოცველოსა და სასაფლაოს 

აშენებას მოიაზრებს და რისი დაკმაყოფილებაც არ ხდება სახელმწიფოში, ქრისტიანული 

რელიგიისა და ქართველი მრევლის ზეგავლენით. 2014 წლის საქსტატის მონაცემებით 

საქართველოში 400 000-მდე მუსლიმი ცხოვრობს, რომელთაგან უმეტესი აჭარაშია დასახლებული, 

რელიგიური კონფლიქტების ძირითადი კერა კი სწორედ აჭარაა. 

კვლევის მეთოდოლოგია 

კვლევის პრობლემის სიღრმისეული ანალიზის ჩასატარებლად, საწყისი ნაბიჯი მოიცავდა საკვლევ 

საკითხთან დაკავშირებით დაწერილი პუბლიკაციების შემოწმებას, კონტენტ-ანალიზის მიდგომის 

გამოყენებით. კვლევის მეორე ეტაპზე ჩამოყალიბებულ 2 ფოკუს-ჯგუფში ჩატარდა ნახევრად-

სტრუქტურირებული სიღრმისეული ინტერვიუ, რომელთაგან ერთი შედგებოდა ქრისტიანების და 

მეორე- მუსლიმი მონაწილეებისგან. შერჩეულმა კვლევის მეთოდოლიგიამ მონაწილეებს მისცა ღია 

დისკუსიებში ჩართვის თავისუფლება და, საკვლევი საკითხის ფარგლებში, გამოვლენილი 

ფაქტების ანალიტიკურად შეფასების საშუალება. 

შევისწავლეთ ორ რელიგიურ კონფესიას შორის ინტერკონფესიური დამოკიდებულება. ასე გაირკვა, 

რომ გამოკითხულ ქრისტიანებს ჰქონდათ კონტრასტული შეხედულებები სეკულარიზმთან 

მიმართებით. განვიხილეთ კონფლიქტის წარმოშობის მიზეზები და აღმოჩნდა, რომ ორივე მხარე, 

საქართველოში ეთნო-რელიგიური კონფლიქტის გაღვივების საბაბად ასახელებს რუსეთს.  

ამავე საკითხის ირგვლივ, არსებული დამოკიდებულების დეტალურად შესასწავლად,  ჩავატარეთ 

არასტრუქტურირებული ინტერვიუ სტიქაროსანთან და ეკლესის შიგნით არსებული აღქმებიც 

გავაანალიზეთ. პატრიარქის როლზე ხაზგასმა აქტიურად ხდებოდა ქრისტიანთა ფოკუს ჯგუფის 

მხრიდან, რამაც განაპირობა სრულიად საქართველოს კათოლიკოს-პატრიარქის, ილია II-ის, 

სიტყვებისა და მიმართვების გაანალიზება. ამის საფუზველზე პატრიარქის, როგორც 

„პოლიტიკური ავტორიტეტის“ ხატიც შეიქმნა რესპოდენტებთან. 

კვლევის ფარგლებში, განვიხილეთ ადამიანთა განწყობები რეგილიურ კონფლიქტებთან 

დაკავშირებით (დაკვირვება სოციალურ ქსელებში). ამავე მიზნით გამოვიყენეთ ანკეტირების 

მეთოდი, რათა საქართველოში მუსლიმთა ინტეგრაციისა და საქართველოს სეკულარიზაციის 

ხარისხის შეფასება შესძლებოდათ რესპოდენტებს 

ლიტერატურის მიმოხილვა 

საბჭოთა კავშირში  სეკულარიზაცია პროგრესის სიმბოლოდ იყო აღიარებული, რომელიც 

ეფექტურად აძლიერებდა ლიდერის მესიანისტურ როლს. რელიგია მუდამ ერწყმოდა ერის 

ისტორიულ-კულტურულ ყოფას და ,,ერის იდეის’’ ფორმირებასაც ახდენდა. ტოტალიტარული 

რეჟიმის მესიანისტური იდეოლოგიის ფარგლებში, მიზანი იყო სოციალურად ეგალიტარული 

სახელმწიფოს შექმნა, რაც სასულიერო პირების მიერ განსახიერებული „მტრის ხატის“ 

ჩამოყალიბებას ითვალისწინებდა. აღნიშნული განსაკუთრებით აქტუალური იყო საქართველოში, 

სადაც ეროვნული დამოუკიდებლობისკენ სწრაფვა მუდმივად იკვეთებოდა ავტოკეფალიის 

საკითხთან. საბჭოთა კავშირის რელიგიისადმი მტრულად განწყობილი პოლიტიკა, შეიძლებოდა, 

სეკულარიზმით გამართლებულიყო, თუმცა რეალურად, ეს არ იყო სახელმწიფოსა და რელიგიის 

მყარი გამიჯვნა, არამედ იყო ათეიზმთან ასოცირებული მყარი პოლიტიკური წყობა (სოციალური 

სამართლიანობის ცენტრი, 2017).  

შეხედულება იმის თაობაზე, რომ რელიგია ცხოვრების ფართო სოციალურ ასპექტებზე ახდენს 

გავლენას არ არის ახალი. ადამიანთა მოსაზრება ამ საკითხზე ორგვარია: ერთი კატეგორია 

მიიჩნევს, რომ სეკულარიზმი რელიგიის როლის დაქვეითებისკენ არის მიმართული და რეალურად 

რელიგია პოლიტიკისთვის საფრთხეს არ წარმოადგენს, ვინაიდან ეს არის მხოლოდ ადამიანისა და 

ღმერთის პირადი ურთიერთობა. მეორე კატეგორის რწმენით კი რელიგიას აქვს კორპორატიული 

ხასიათი და მისი გავლენა იმდენად დიდია სოციუმზე, რომ აუცილებლად უნდა დარჩეს 

პოლიტიკის მიღმა. (Greenawalt, 2009). 

როცა სახელმწიფოში ვერ მყარდება კონსენსუსი სეკულარიზმის მიღება არმიღებასთან 

დაკავშირებით, საჭიროა ხელისუფლებამ გააცნოს სასულიერო თუ საერო პირებს სამი 

ალტერნატივა: სრული გამიჯვნის, ნეიტრალურობის და მორიგების მოდელები. როცა სახელმწიფო 

სრული გამიჯვნის მოდელს ირჩევს, ლოგიკურია, რომ სახელმწიფო და რელიგია მაქსიმალურად 

დისტანცირებულია ერთმანეთისგან. როცა ნეიტრალურ მოდელს ირჩევს, სახელმწიფო ყველა 

რელიგიური ჯგუფის მიმართ ნეიტრალურ პოზიციას იკავებს და არც ერთ მათგანს ანიჭებს 

უპირატესობას, ხოლო თუ მყარდება მორიგების მოდელი ე.ი მყარდება ძლიერი რელიგიური 

ინსტიტუტები, რომელთაც აქვთ უფლებამოსილება ჩაერიონ საზოგადოებრივ ცხოვრებაში 

(Chemerinsky, 2006). 

საქართველო კანონიერად სეკულარული სახელმწიფოა, სადაც მისსა და ეკლესიის როლს გამიჯნავს 

„საქართველოს სახელმწიფოსა და საქართველოს სამოციქულო ავტოკეფალურ მართლმადიდებელ 

ეკლესიას შორის “კონსტიტუციური შეთანხმება“ (საქართველოს საკანონმდებლო მაცნე, 2002). 

მიუხედავად იმისა, რომ მართმადიდებლური ეკლესიის პრივილეგიას საქართველოში 

ისტორიული კონტექსტის გათვალისწინებით გამართლება შეიძლება ჰქონდეს, საქართველოსთვის, 

როგორც ახალი-დემოკრატიული ქვეყნისთვის, ამ სამიდან ერთ-ერთის ამორჩევა ოპტიმალური 

ვერსია იქნება. იურგერ ჰაბერმასის ,,პოსტ-სეკულარული საზოგადოების’’ ჰიპოთეზა, რომელიც 

სტატიის თეორიულ ჩარჩოს წარმოადგენს, არ უარყოფს  სეკულარიზაციის თეზიზს, არამედ 

პლურალურ პერსპექტივას სძენს იმ გაგებით, რომ პოსტსეკულარული საზოგადოება ადაპტირდა 

იმ იდეასთან, თითქოს რელიგიური ჯგუფები გააგრძელებენ არსებობას სეკულარიზმის პროცესის 

პარალელურად, სახელმწიფოს კონტექსტში კი ის ნეიტრალურობას ითვალისწინებს, რაც 

ეკლესიისა და სახელმწიფოს სამართლებრივ-კონსტიტუციურ გამიჯვნას მოიცავს.  

ხშირად მოდერნულ სამყაროში სეკულარიზმს რელიგიის როლის დაკნინებას უკავშირებენ. 2014 

წელს ჩატარებული გამოკითხვის მიხედვით, გამოკითხულთა 93.3% თავს რომელიმე რელიგიურ 

მიმდინარეობას მიაკუთვნებს, ხოლო  81.2%  თავს რელიგიურ პიროვნებად მიიჩნევს (აბულაძე, 

2018). მაშასადამე, შესაძლებელია ჩამოვაყალიბოთ ჰიპოთეზა იმის შესახებ, რომ სეკულარიზმი 

ევოლუციური და შეუქცევადი პროცესია, რაც რეაქციული შედეგია გამომდინარე 

მულტიკულტურული და პლურალისტური საზოგადოებიდან, თუმცა საქართველოში სასულიერო 

პირთა მოწოდებები საჯარო დისკურსაც აყალიბებს,  ხელისუფლება კი რეიტინგის გაზრდას 

უშუალოდ მართლადიდებლობასთან იდენტიფიცირებით ცდილობს.  

გასათვალისწინებელია, რომ საქართველოში, რელიგიური კონფლიქტების მოსაგვარებლად და 

ორგანიზაციული მშვიდობის დასამყარებლად მხოლოდ სახელმწიფოს მხრიდან გადადგმული 

ნაბიჯები არ კმარა, საჭიროა სამოქალაქო საზოგადოების ფორმირებაც, რომლის დიდი ნაწილიც 

რელიგიურ ფუნდამენტალიზმზეა ორიენტირებული. საზოგადოება უნდა მივიდეს 

გადაწყვეტილებამდე, რომ სეკულარიზმის მიზანი და იდეა გაიზიაროს, აღიქვას საქართველო, 

როგორც მრავალეთნიკური და მრავალკონფესიური ქვეყანა, რომელსაც სტაბილურობისთვის და 

თითოეული იდენტობის მქონდე პიროვნებისთვის აუცილებლად სჭირდება სეკულარიზმი 

(radiotavisupleba.ge.2014).  

   

 საპატრიარქოს როლი ქართველი ერის ფორმირებაში და მუსლიმთა იზოლაცია  

ქართულ ეროვნულ ცნობიერებაში კულტურული მნიშვნელობა აქვს მართლმადიდებლურ 

ეკლესიას. ეს უკანასკნელი გლობალიზაციის კონტექსტში თვითმყოფადობის შენარჩუნების 

წინაპირობად მიიჩნევა. ახალ დემოკრატიულ სახელმწიფოებს კულტურული დომინაცია არ 

გააჩნიათ, ამის ფონზე მსოფლიო მასშტაბით ლეგალური თუ არალეგალური მიგრაცია აქტიურ 

სახეს ატარებს, რაც ნაციონალისტური ძალების სტიმულირებას და მათი მხრიდან რეაქციული 

პოლიტიკის გატარებას იწვევს. ამ ყოველივეს საილუსტრაციო მაგალითი არის  ,,ბრექსიტი’’, 

რომელიც შესაძლოა ეკონომიკური მიზეზებით იყო მოტივირებული, თუმცა ნაციონალისტური 

ძალების მობილიზება და ანტიმიგრანტთა პოლიტიკა ამ ფენომენის მიზეზს იდეალურად ხსნის.  

მიუხედავად იმისა, რომ იდენტობა და რელიგია ორი განსხვავებული ცნებაა, პრაქტიკაში 

რელიგიამ შეიძლება განსაზღვროს იდენტობა და პირიქით. საქართველოშიც, ნაციოლანლიზმის 

ფორმირება რელიგიური იდენტობიდან მოხდა. თუ გავითვალისწინებთ ისტორიულ კონტექტს, 

საბჭოთა კავშირის პერიოდში, კომუნისტური პოლიტიკა მიზნად ისახავდა ერთგვაროვანი საბჭოთა 

იდენტობის ხელშეწყობას, ამან გამოიწვია სახელმწიფოში „ჩაკეტილი სისტემის“ ჩამოყალიბება, 

რომლისთვისაც კუთხური პარტიკულარიზმი ნამდვილი საფრთხეა, მოსაგვარებლად კი 

აუციელებელია  რაციონალური პოლიტიკური სტრატეგიის შემუშავება, რათა უმცირესობებმა 

მრავალეთნიკური სახელმწიფოს სრულყოფილ ნაწილად იგრძნონ თავი.  

პარტიკულარიზმი და სეპარატისტული ტენდენციები წარმოშვა იმ ფაქტმა, რომ მრავალეთნიკურ 

სახელმწიფოში უმცირესობა ეროვნულ ცნობიერებასთან იდენტიფიცირებას ვერ ახდენს, ვინაიდან 

რელიგია ასოცირდება ეროვნულობასთან. აღნიშნულ პრობლემაზე ფოკუს-ჯგუფში აქცენტს 

მუსლიმები აკეთებდნენ, შესაძლოა ცალკეულ ინდივიდებზე დაყრდნობით საერთო შეფასების 

განსაზღვრა ნაკლებ პრაქტიკული იყოს, თუმცა, როგორც აღმოჩნდა მუსლიმები განიცდიან 

იზოლაციას. მათივე რელიგიიდან გამომდინარე ასოცირდებიან ,,თათრებთან’’ და 

,,ტერორისტებთან’’ , რაც, თავის მხრივს, ბადებს კითხვებს  მართლმადიდებლურ ნაციონალიზმთან 

დაკავშირებით. ქრისტიანთა ფოკუს-ჯგუფის წევრებმა საქართველოს, როგორც არასეკულარული 

სახელმწიფოს არსებობაში, რელიგიური ლიდერების როლს გაუსვეს ხაზი, მათი მხრიდან კი 

განსაკუთრებით გამოიკვეთა  ილია II-ის რელიგიური და პოლიტიკური ფიგურა. განხილული იქნა 

არგუმენტი, რომლის მიხედვითაც 2008 წლის აგვისტოს ომის დასრულების წინაპირობა 

პატრიარქის მიმართვა იყო  ალექსი II-სადმი. ამ მიმართვით საქართველოს პატრიაქრი რუსეთს 

,,ფასეულობის’’ შენარჩუნებისაკენ მოუწოდებდა (გაზეთი „საპატრიარქოს უწყებანი“ №20, 2008 წ.).  

აღნიშნული ქვეთავის ფარგლებში ყურადღების მიღმა არ დაგვრჩენია ე.წ „19 სექტემრის მიმართვა“. 

2010 წელს, სრულიად საქართველოს კათალიკოს-პატრიარქი, მცხეთა-თბილისის 

მთავარეპისკოპოსი და მიტროპოლიტი ბიჭვინთისა და ცხუმ- აფხაზეთისა, ღრმა შეშფოთებას 

გამოხატავდნენ პატრიარქი კირილესადმი, ვინაიდან ,,სამხრეთ ოსეთის’’ თვითაღიარებულ 

პრეზიდენტს ,,დამოუკიდებლობის’’ 20 წელი მიულოცა (გაზეთი „საპატრიარქოს უწყებანი“ №31, 

2010 წ.) ილია II-ის აზრით, პატრიარქმა კირილემ ამ ჟესტით სეპარატისტულ რეჟიმს დაუჭირა 

მხარი, შემდეგ კი მიმართვაში თავად გამოიყენა ტერმინი ,,სამხრეთ ოსეთი’’ მაშინ, როცა 

აღნიშნული  ტერმინი იურიდიულად 1922 წელს,  საქართველოს სსრ-ის შემადგენლობაში სამხრეთ 

ოსეთის ავტონომიური ოლქის შექმნით დამკვიდრდა. 1990 წლის 11 დეკემბერს კი ზვიად 

გამსახურდიას ხელისუფლებამ სამხრეთ ოსეთის ავტონომიური ოლქი გააუქმა და დაამკვიდრა 

ტერმინი „სამაჩაბლო“.  

ამ მოვლენიდან სამი წლის შემდეგ, პატრიარქი ნოვოოგარევოს საპრეზიდენტო რეზიდენციაში 

ვლადიმერ პუტინს ხვდება და მისგან ვისმენთ  კიდევ ერთ მნიშვნელოვნად სამახსოვრო 

განცხადებას - „ვფიქრობ, ის პრობლემები, რომლებიც ჩვენ შორის არსებობს, გადაწყდება და ჩვენ 

კვლავინდებურად ძმები ვიქნებით”.  

საქართველოს უნეტარესი რელიგიური პირისგან მსგავსი შინაარსის განაცხადის მოსმენამ 

საქართველოში ორი დომინანტური პოზიციის წარმოქმნა გამოიწვია:  

1. „საქართველოს პატრიარქი დიპლომატია და რუსეთთან სამშვიდობო დიალოგს უწყობს ხელს.“ 

2. „საქართველოს პატრიარქი რუსეთის ინტერესებს ატარებს.“ (radiotavisupleba.ge, 2019)  

ქართველებში დამკვიდრებული ეთნოკულტურული იდენტობა, ერში უცხოსადმი მიუღებლობას 

წარმოქმნის. მუსლიმთა საერთო შეფასებით ,,საზოგადოება ვერ აღიქვამს, რომ მუსლიმი შეიძლება 

ქართველი იყოს და არა თუნდაც ეთნიკური უმცირესობის წარმომადგენელი“. მათი თქმით, 

ქართველი საზოგადოების ნაწილს გააჩნია ანტისეკულარული განწყობა ეროვნული-იდენტობის 

დაცვის მიზნით. ასე მაგალითად, ქობულეთში, 2014 წელს ქრისტიანებმა მუსლიმთა პანსიონის 

ამოქმედების წინააღმდეგ პროტესტის უკიდურეს ფორმას მიმართეს და პანსიონზე დაკლული 

ღორის თავი მიაჭედეს (HumanRights.ge, 2015). ამის შემდეგ კი ნამოქმედარს რელიგიისა და ნაციის 

მჭიდრო შეზრდით ხსნიდნენ: ,,საინტერესოა, თურქეთში რომ გაეხსნათ ქართველებს 

მართლმადიდებლური პანსიონატი რა რეაქცია ექნებოდათ თურქებს“; 

„საქართველო თავსაყრელი კი არაა, მაჰმადიანურ ქვეყანაში ამას არც ერთი დაუშვებდა“. (1TV,2014)  

   

საგანმანათლებლო პოლიტიკა რელიგიურ ჯგუფთა ინტეგრაციისათვის 

პოსტსაბჭოთა საქართველოში რელიგიური ნაციონალიზმის კომპლექსურმა საკითხმა წარმოშვა 

სტერეოტიპი - „საქართველო მართლმადიდებელთათვის“. ნაციონალიზმი ნებისმიერ ქვეყანაში 

ხაზს უსვამს ეროვნულ სუვერენიტეტს, მაგრამ მას ასევე შეუძლია წარმოქმნას დაპირისპირება 

ეთნიკურ უმრავლესობასა და უმცირესობებს შორის. არსებობს ერისადმი კუთვნილების გრძნობა, 

როდესაც მსგავსი ემპათიური ცნობიერება ხდება ეთნოკულტურული და არა სამოქალაქო, ის 

აფერხებს ინკლუზიური მოქალაქეობის კონცეფციას სახელმწიფოში, რამაც შეიძლება გამოიწვიოს 

ქსენოფობიური ნაციონალიზმი გადაჯაჭვული რელიგიურ ფანატიზმთან. შედეგი ის არის, რომ 

უმცირესობები ხშირად მარგინალიზებულები არიან ისეთ მულტიკულტურულ და 

მრავალფეროვან სახელმწიფოში, როგორიც საქართველოა, სადაც არ არის საერთო მოქალაქეობისა 

და ინტეგრაციის გრძნობა, მაშინ, როცა საქართველოს სტატისტიკის დეპარტამენტის მიერ 

ჩატარებული მოსახლეობის აღწერის ბოლო მონაცემებით, ქვეყნის მოსახლეობის დაახლოებით 

87%-ს ეთნიკური ქართველები შეადგენენ, ხოლო 13%-ს - სხვადასხვა ეთნიკური ჯგუფის 

წარმომადგენლები. 

ჩვენმა კვლევამ ხაზი გაუსვა ფუნდამენტურ საკითხს, კერძოდ: განათლების სექტორის რეფორმის 

აუცილებლობას. ზოგიერთმა რესპონდენტმა აღნიშნა, რომ საკუთარ თავზე განიცადა  

ქსენოფობიური და დისკრიმინაციული შენიშვნები უნივერსიტეტის პროფესორებისგან, 

როგორიცაა - "ქართველები ქრისტიანები არიან, რატომ ითხოვთ მეჩეთებს ამ ქვეყანაში?"- 

ნეიტრალიტეტს გადამწყვეტი მნიშვნელობა აქვს განათლებაში, რადგან ის უზრუნველყოფს 

ინდივიდის ინტეგრაციას  საზოგადოებაში. უახლესი ისტორიის სახელმძღვანელოს თანაავტორმა 

ელენე მეძმარიაშვილმა აღნიშნა, რომ ქართული სახელმძღვანელოები ცხადჰყოფს შესამჩნევ 

ეთნოცენტრულ მიკერძოებას. მასალები, როგორც წესი ემსახურება მოსწავლეებში ეროვნული 

სიამაყის აღძვრას, მაგრამ ხშირად აკლია საქართველოს ეთნიკურ და რელიგიურ უმცირესობებთან 

დაკავშირებული შინაარსი.   (Reisner & Medzmariashvili, 2014). ისტორიული ცნობიერება 

გადამწყვეტ როლს თამაშობს ერის იდენტობის ჩამოყალიბებაში. მრავალეთნიკურ სახელმწიფოში 

მნიშვნელოვანია, რომ ისტორიული განათლება არ იყოს ცალმხრივი. სოციალური კვლევისა და 

ანალიზის ინსტიტუტის მიერ მომზადებული უახლესი კვლევით  დგინდება, რომ 

არაქართულენოვან სკოლებში გამოყენებული სახელმძღვანელოები არ შეესაბამება 2018-2024 

წლების ქვეყნის ეროვნულ სასწავლო გეგმას. 

საქართველოში, ხალხის გადამეტებულ რელიგიურობაზე ისიც მიანიშნებს, რომ დაახლოებით ათი 

წლის წინ სკოლებში ხშირად შეხვდებოდით ქრისტიანულ სალოცავ კუთხეებს და მიუხედავად 

იმისა, რომ ზოგადი განათლების შესახებ კანონით, საგანმანათლებლო სივრცეებში, არააკადემიური 

მიზნებით რელიგიური სიმბოლოების განთავსება აკრძალულია, სამლოცველოების არსებობა 

საგანმანათლებლო სექტორში კიდევ დიდხანს გაგრძელდა (HumanRights.ge, 2012).    

უმჯობესია, სკოლებში რომელიმე კონკრეტული რელიგიის სწავლების ნაცვლად დაიწყოს, 

ზოგადად, რელიგიური საგანმანათლებლო ინიციატივები, რათა მოსწავლეებს განუვითარდეთ 

მათგან განსხვავებული ადამიანების პატივისცემის უნარი და ფორმირდეს ინკლუზიური 

საზოგადოება. 

გამოკითხვის პროცესში ქრისტიანებმა აღნიშნეს, რომ ეთნიკური უმცირესობები უნივერსიტეტებში 

ხშირად განიცდიან მიკუთვნებულობის განცდას საკუთარ ეთნიკურ ჯგუფებთან და  ენობრივი 

ბარიერების გამო უჭირთ ქართველ სტუდენტებთან ინტერაქცია. საქართველომ ჯერ კიდევ 2005 

წელს მოაწერა ხელი ევროპის საბჭოს ეთნიკური უმცირესობების დაცვის კონვენციას, რომელიც 

მიზნად ისახავს ეთნიკური უმცირესობების უფლებების დაცვას ენისა და განათლების საკითხებში. 

თუმცა, მიუხედავად იმისა, რომ ამ ასპექტში საქართველო ხელმძღვანელობს  ჰააგის 

რეკომენდაციებით, დღემდე ეთნიკური უმცირესობა სამოქალაქო ინტეგრაციისათვის აუცილებელ 

სახელმწიფო ენას არ ფლობს. ქვეყანაში 200-ზე მეტი არაქართული სკოლა არსებობს, სადაც 

ქართული ენა მეორე ენად ისწავლება. აზერბაიჯანულ და სომხურ ენებზე არსებული 

სახელმძღვანელოებიც მეზობელი ქვეყნებიდანაა შემოტანილი და ხშირად ეწინააღმდეგება 

საქართველოს განათლების ეროვნულ გეგმას.  

მუსლიმთა ფოკუს-ჯგუფში რესპოდენტებმა  ,,1+4’’ პროგრამაც განიხილეს.   მონაწილეთა 

შეფასებით პროგრამამ ენობრივი ბარიერი გარკვეულწილად შეამსუბუქა. უმაღლესი განათლების 

შესახებ კანონში ცვლილება 2009 წელს იქნა შეტანილი, რომლის დასრულების ვადად 2018-2019 

წელი განისაზღვრა. პროგრამა ქართულში მომზადების 1 წლიან ვადას ითვალისწინებს, 

უნივერსიტეტები კი ენობრივი კომპეტენციისათვის სავალდებულო აკრედიტაციას გადიან. 

ამჟამად 11 უნივერსიტეტში მოქმედებს ,,1+4’’ საგანმანათლებლო პროგრამა, რომელიც 

ორიენტირებულია საბაკალავრო საფეხურისათვის ქართული ენის ცოდნის დონემ B2-ს  მიაღწიოს, 

თუმცა სასკოლო განათლების არასრულფასოვნებიდან გამომდინარე, უმცირესობები ქართულ ენას 

ძირითადად A1 დონეზე ფლობენ, ხოლო უნივერსიტეტებიდან მხოლოდ ივანე ჯავახიშვილის 

სახელობის თბილისის სახელმწიფო უნივერსიტეტი და ილიას სახელმწიფო უნივერსიტეტი 

ახორციელებს ქართულ ენაში სავალდებულო ტესტირებას, რის შედეგადაც მოსწავლეთა 

კლასიფიცირება ცოდნის დონის მიხედვით ხდება. (ადამიანის უფლებების სწავლებისა და 

მონიტორინგის ცენტრი, 2020).  

საქართველოში, ქართული ენის ცოდნის თვალსაზრისით შესამჩნევი განსხვავებაა ეთნიკურად 

ქართველ და არაქართველ სტუდენტებს შორის. რესპოდენტთა ჯგუფის ორმა წევრმა, რომლებიც 

წარმომავლობით პანკისის ხეობიდან არიან, აღნიშნეს, რომ სასწავლო პროცესი მათ სკოლაში  

მხოლოდ ქართულ ენაზე მიმდინარეობდა, რაც მათ შემთხვევაში გახდა საფუძველი საბაკალავრო 

საფეხურის დაუბრკოლებლად დაძლევის. მაშინ, როცა ენობრივი ბარიერი სტუდენტებისათვის 

სტატუსის შეჩერების ერთ-ერთი მიზეზია ქვეყანაში, თუმცა ამ უკანასკნელის ზეგავლენით 

სტატუსშეჩერებულ სტუდენტთა შესახებ სტატისტიკა სამწუხაროდ ვერ მოვიძიეთ, რაც კიდევ 

ერთხელ ცხადჰყოფს ,რომ პრობლემა დღის წესრიგის ნაწილი არაა. ფაქტის სავალალობის 

მიუხედავად, კარგია, რომ მოქალაქეთა მნიშვნელოვან ნაწილს ადარდებს აღნიშნული თემატიკის 

პრობლემურობა. დასამოწმებლად, მოვიშველიებთ 2014 წლის მოვლენებს, როცა  სამოქალაქო 

განათლებისა და პედაგოგთა გადამზადების პროგრამის ფარგლებში ახალციხის 

მუნიციპალიტეტის პარტნიორმა საჯარო სკოლებმა "ისწავლე და ასწავლე" - პრინციპით  

ახალციხის მუნიციპალიტეტის სოფელ წყრუთის სომხურენოვან საჯარო სკოლაში  ჩაატარეს 

შეხვედრა, რომელშიც მონაწილეობას იღებდნენ   ქართული და სომხურენოვანი საჯარო სკოლების 

მოსწავლეები, მიზანი კი ორი ეროვნების მოსწავლეებს შორის ტრადიციების გაცნობა და 

ინტეგრაცია იყო. (civic educational portal, 2014).  

სეკულარიზმთან დაკავშირებული აღქმები, სეკულარული საზოგადოების ფორმირების მიზეზები. 

სეკულარიზმის ცნებას ინდივიდები განსხვავებულად ინტერპრეტირებენ, რაც გამოვლინდა 

რესპონდენტებთან ჩატარებული ინტერვიუებითაც. ჩვენს მიერ გამოკითხულთა მნიშვნელოვანი 

უმრავლესობისათვის სეკულარიზმი გულისხმობს რელიგიის გამიჯვნას პოლიტიკური 

სივრცისგან. დაფიქსირდა პერსპექტივაც, რომელიც აიგივებდა სეკულარიზმს ათეიზმთან. 

კითხვაზე თუ რას ნიშნავს სეკულარული სზოგადოება, ქრისტიანთა ფოკუს ჯგუფში ორი 

ძირითადი პასუხი მივიღეთ. პირველი პერსპექტივა გვთავაზობს, რომ სეკულარული საზოგადოება 

არის ადამიანთა ერთობა, რომელშიც ინდივიდებს შეუძლიათ თავისუფლად განახორციელონ 

თავიანთი სამუშაო მოვალეობა და არ ჩაერიონ სხვის პასუხიმსგებლობაში. ამ თვალსაზრისით, 

სოციალური ჩარჩო საშუალებას აძლევს ინდივიდებს იმოქმედონ დამოუკიდებლად, სხვების 

საზღვრებისა და მოვალეობების პატივისცემით. მეორე მოსაზრება კი, რომელზეც ორივე ჯგუფის 

წარმომადგებლები თანხმდებიან ხაზს უსვამს იმას, რომ სეკულარული საზოგადოება ხასიათდება 

რელიგიური ფანატიზმის არ არსებობით. ამ თვალსაზრისით, სეკულარული საზოგადოება 

განიხილება, როგორც სივრცე, სადაც უკიდურესი ან გულმოდგინე რელიგიური რწმენა და 

პრაქტიკა არ არის დომინანტი ან გავრცელებული. ამის ნაცვლად, ის ხელს უწყობს უფრო ზომიერ 

და დაბალანსებულ მიდგომას, რაც საშუალებას აძლევს თანაარსებობას და ტოლერანტობას 

სხვადასხვა რელიგიურ და არარელიგიურ პერსპექტივებს შორის. 

საქართველო არ არის მონოეთნიკური ქვეყანა, თუმცა ერის დიდი ნაწილი იდენტიფიცირებას 

ახდენს ერთ  რელიგიასთან სხვა რელიგიათა სუბორდინაციის ხარჯზე. ბარიერის გადასალახად 

აუცილებელია გაცნობიერებულად მოხდეს დემოკრატიზაციის პროცესის არჩევა, რომელიც 

საქართველოს შემთხვევაში პირველ ფაზას ანუ ეროვნული ერთობის ჩამოყალიბებას მოიაზრებს.  

საკითხის უკეთ აღსაქმელად, მოდი განვიხილოთ რა როლი ითამაშა რელიგიამ ინდონეზიის 1997-

1999 წლის ეკონომიკურ კრიზისში. ინდონეზიის მოსახლეობის 87%-ს მუსლიმები წარმოადგენენ. 

ეკონომიკური კრიზისის დროს მუსლიმებში განათლების მიმღებთა რიცხვი 1992-დან 1999 წლამდე 

13%-ით გაიზარდა. ფაქტი აიხსნება რელიგიური თემის შიგნით არსებული ფინანსური 

ურთიერთდახმარებით, რომელსაც ,,სოციალური კაპიტალი’’ შეიძლება ვუწოდოთ. მსგავსი 

ემპირიული მაგალითი ქართულ რეალობასაც შეგვიძლია მოვარგოთ, კერძოდ, 2012 წლის 

კვლევით: ,,მოხალისეობა საქართველოში: კვლევის დასკვნები და რეკომენდაციები’’ -დგინდება, 

რომ საქართველოს მოსახლეობის 61%-ს ამავე წლის განმავლობაში  ერთხელ მაინც გაუწევია 

ფინანსური დახმარება ეკლესიისათვის, ხოლო 21%-ს ტანსაცმელი და საკვებიც შეუწირავს. 

ჰიპოთეზის მნიშვნელოვანი ნაწილია გამოკითხულთა 5%-ის განაცხადი, რომ მათმა მეგობრებმა ან 

ნაცნობებმა დახმარება მიიღეს ეკლესიისგან. ამის ფონზე, ლოგიკურია, იზრდება  ეკლესიაში იმ 

ადამიანთა რიცხვი, რომელთა  რწმენასაც ეკონომიკური ფონი განსაზღვრავს და იზრდება  

ეკლესიის გავლენა საზოგადოებაზეც. ისიც გასათვალისწინებელია, რომ  ეკონომიკური 

სირთულეები ხშირად იწვევს დაუცველობის გრძნობას. ასეთ დროს, ინდივიდები ეძებენ ნუგეშს 

თავიანთ რწმენაში. რელიგია ხალხს სთავაზობს იმედს და უზრუნველყოფს მათ ნუგეშისცემას. 

დღევანდელი ეკონომიკური მდგომარეობა კი შეიძლება იყოს ის ერთ-ერთი მიზეზი, რის გამოც 

ხალხი მრწამსისა და ზოგადი რელიგიური ღირებულებების მიღმა ხსნას ეძებს ეკლესიაში. თუმცა 

ეს მხოლოდ ჰიპოთეზაა და მეტად რთულია ეკონომიკასა და რელიგიას შორის უშუალო 

მტკიცებულებებზე დაყრდნობით ისაუბრო.  

აღსაღნიშნია, რომ ჩვენს მიერ გამოკითხულთა აბსოლუტური უმრავლესობა საქართველოს 

არასეკულარულ სახელმწიფოდ აღიქვამს და საქართველოში რელიგიური და პოლიტიკური 

სფეროების მჭიდრო გადაჯაჭვულობას აღიარებას. 

სტიქაროსანის თქმით, 2008 წლის კონფლიქტის მოგვარებას ხელი შეუწყო ორი რელიგიური 

ლიდერის, ილია II-ისა და ალექსი II-ის პირადმა ურთიერთობამ. ეს ნარატივი ხაზს უსვამს 

ეკლესიისა და მისი ლიდერების მიერ განხორციელებულ მნიშვნელოვან გავლენას, რომელიც 

სცილდება  რელიგიურ საკითხებს და იჭრება პოლიტიკურ სფეროში, რაც ცალსახად ეკლესიას 

სახელმწიფოსაგან განყენებულად ვერ წარმოგვიდგენს. 

ორივე ფოკუს ჯგუფიდან დანარჩენების აზრით, რელიგია საქართველოში ვერ იქნება 

სახელმწიფოსაგან განყენებული, ვინაიდან ეკლესიებში მოსმენილ მორალურ წესებს გაცილებით 

დიდი გავლენა აქვს საზოგადოებაზე, ვიდრე უზენაეს კანონს. მუსლიმების რწმენით, 

საქართველოში არათუ პოლიტიკა და რელიგია, არამედ  საზოგადოება და რელიგიაც არ არის 

ერთმანეთისაგან გამიჯნული. ისინი თვლიან, რომ ცალკეული ჯგუფების მიერ მათ მიმართ 

დიკსრიმინაციული დამოკიდებულება იმათაა განპირობებული, რომ თავად 

მართლმადიდებლური ეკლესია ახდენს სხვა რელიგიური ჯგუფების ჩაგვრას, თუნდაც მათ 

მოთხოვნებზე ნეგატიური საჯარო კომენტირებით, რაც შემდგომ მრევლზე და მორწმუნეებზეც 

ახდენს გავლენას. თუმცა ყველა მათგანი ემხრობა იმ იდეას რომ მოხდეს ერი-სახელმწიფოს 

ფორმირება და სახელმწიფო პოლიტიკის წარმართვა რელიგიური დოგმებისგან დამოუკიდებლად. 

გამოკითხულების თქმით, ქვეყანაში სეკულარიზმი მაშინ მყარდება, როცა მყარდება კონსენსუსი 

რელიგიისა და სახელმწიფოს გამიჯვნასთან დაკავშირებით, როცა სოციუმის გარკვეული ჯგუფი 

გაიაზრებს, რომ სეკულარიზაცია მიზნად ისახავს რელიგიური ინსტიტუტების პირდაპირი 

პოლიტიკური კონტროლის თავიდან აცილებას, რათა სახელმწიფო დარჩეს ნეიტრალური ყველა 

რელიგიური ჯგუფის მიმართ. სეკულარიზმი აღიარებს და მოიცავს რელიგიური შეხედულებების 

მრავალფეროვნებას საზოგადოებაში. ის ცდილობს უზრუნველყოს, რომ არც ერთი რელიგიური 

ჯგუფი დომინირებდეს საზოგადოებრივ ცხოვრებაზე, იძლევა სხვადასხვა რელიგიური და 

არარელიგიური პერსპექტივების თანაარსებობის საშუალებას.  

რესპოდენტები ასევე აღიარებენ იმ პოტენციურ გამოწვევებს, რაც საქართველოს სეკულარიზაციას 

შეიძლება ახდეს თან, მათ შორის კი უპირველესი სეკულარიზმის ათეიზმის წინაპირობად აღქმა და 

ეროვნული იდენტობის დაკარგვის შიშია. ასევე თვლიან, რომ ქვეყანაში სეკულარიზმის მისაღებად 

იქამდე არ იქნება მზაობა, სანამ არ იქნება აღიარებული, რომ რელიგიის გამორიცხვა პოლიტიკური 

სფეროდან  არ ცვლის დამკვიდრებულ ღირებულებებს, რომლებიც საუკუნეების განმავლობაში იყო 

ფესვგადგმული საქართველოში. 

რელიგიური კონფლიქტების ორი მაპროვოცირებელი ძალა და რუსეთის პოლიტიკა 

კონტენტ ანალიზის პროცესში შესწავლილი იქნა რელიგიურ კონფლიქტთა რამდენიმე შემთხვევა. 

ქრისტიანები საჯარო მოხელეთა განცხადებებსა და პარტიულ პოლიტიკაში ხედავდნენ მიზეზებს, 

ხოლო მუსლიმებმა ყურადღება ,,გარეგან ძალებზე’’ გაამხავილეს. მუსლიმური თემის აზრით ამ 

კონფლიქტების ძირეული მიზეზი მდგომარეობს იმაში, რომ ქართულ საზოგადოებას აქვს 

ნეგატიური დამოკიდებულება სხვადასხვა რელიგიური წარმომავლობის ინდივიდების მიმართ და 

რელიგიური თუ საერო პირები ერთნაირად ცდილობენ თავიანთი სარწმუნოების დომინირების 

დამტკიცებას, მაშინ როცა რელიგიურ დაძაბულობას შეარბილებდა ისეთი ჟესტებიც კი, 

როგორიცაა ხელისუფლების წარმომადგენლების მხრიდან ბაირამობის რეგულარულად მილოცვა 

მუსლიმი თემისათვის და ამ პერიოდში მუსულმანი სკოლის მოსწავლეებისათვის არდადეგების 

გამოცხადება. ეს იქნებოდა გზავნილი, რომ საქართველო არის მულტიკულტურალური 

სახელმწიფო, რომელიც მოწოდებულია პატივი სცეს მისი მრავალფეროვანი მოსახლეობის 

რელიგიურ და კულტურულ ფასეულობებს.  

აღნიშნულს სრულიად ეწინააღმდეგება დედოფლისწყაროს მუნიციპალიტეტის გამგეს, 

ი.შიოლაშვილის განცხადება ამავე მუნიციპალიტეტში  2013 წელს  მუსლიმთა სამლოცველოს 

დარბევასთან დაკავშირებით. მან მომხდარი შეაფასა, როგორც ,,სოფლის ნება’’.  მისი თქმით 

,,ხალხის ნება თვითმმართველობისათვის უზენაესია, ხალხის ნება კი ისაა, რომ არ გაკეთდეს 

სამლოცველო’’. ამ მოვლენის შემდეგ, მოკლე პერიოდში ლოცვა სამთაწყაროში შედგა, რასაც 

ქრისტიანთა განმეორებითი თავდასხმა მოჰყვა. ადგილობრივ ქრისტიანებში დამკვიდრა 

შეხედულება თითქოს კონფლიქტი პროვოცირებული იყო გარეგანი ძალებიდან, ხოლო ვინაიდან 

სამთაწყარო საზღვრისპირა სოფელი არის, რუსეთი ,,დაყავი და იბატონე’’ პრინციპით ცდილობდა   

შიდა პოლიტიკური არეულობის შექმნას საქართველოში (ადამიანის უფლებების სწავლებისა და 

მონიტორინგის ცენტრი, 2017).  

გამოკითხულთა პასუხებიდან ირკვევა, რომ ისინი ადასტურებენ თურქეთისაგან ფინანსური 

დახმარების მიღებას მეჩეთის მშნებლობისათვის, ასევე აჭარის რეგიონში მუსლიმი ბავშვებისათვის 

პანსიონის დაფინანსების ფაქტსაც არ უარყოფენ თურქეთის მხრიდან, ასეთი დაფინანსების 

საკითხი კი გახდა დისკუსიის საგანი ჩვენ ფოკუს ჯგუფში. კონკრეტულად, დისკუსია ბათუმის 

მეჩეთის მაგალითზე წარიმართა, როცა მუსლიმთა თემი მეჩეთის ასაშენებლად ხელისუფლების 

მხარდაჭერას ითხოვდა, მაგრამ  მიუხედავად დიდი მოთხოვნისა, მერიამ მის მშენებლობაზე 

ნებართვა უარყო, იმ მიზეზის გამო, რომ შერჩეული ტერიტორია საცხოვრებელ ზონასთან იყო 

ახლოს (ადამიანის უფლების სწავლებისა და მონიტორინგის ცენტრი EMC, 2014). 

როგორც ზემოთ უკვე აღვნიშნეთ, ფოკუს ჯგუფის ზოგიერთი წევრი რელიგიური კონფლიქტების 

მოტივატორებად საჯარო მოხელეებსაც მიიჩნევდნენ. საინტერესო კავშირია „უცხოელი აგენტების 

რეგისტრაციის შესახებ“ ვერ მიღებულ კანონსა და   მარგინალიზირებული ჯგუფების იძულებაზე, 

დახმარება სახელმწიფოს გარეთ ეძიონ. მუსლიმური თემის აგენტებად შერაცხვა მათ მხოლოდ 

უფრო მეტ დისტანცირებას გამოიწვევდა საერთო ეროვნული ყოფიდან. 

მნიშვნელოვანია, ყურადღების მიღმა არ დაგვრჩეს  ქართული ოცნებიდან წამოსული 

დეპუტატებით დაკომპლექტებული „ხალხის ძალა“. მათი თქმით: „ლიბერალური იდეოლოგიის 

პროპაგანდის ერთადერთი მიზანი საქართველოს „დესამშობლოიზაცია“ და ეროვნული და 

ქრისტიანული ღირებულებებისგან საზოგადოების სრულად დაცლაა“ (1tv.ge. 2022). მსგავსი ტიპის 

საჯარო განაცხადი სამოქალაქო მოძრაობის მხრიდან აღვივებს რელიგიურ და სოციალურ შუღლს 

და ამართლებს ჩვენი რესპოდენტების აღქმას კონფლიქტის გამომწვევ მიზეზებთან დაკავშირებით. 

გასათვალისწინებელია, რომ ალტ-ინფო არ დარეგისტრირდებოდა უცხოური გავლენის აგენტად, 

ვინაიდან მისი სპონსორი საქართველოს მოქალაქეა, თუმცა კონსტანტინე მორგოშიას თქმით ისინი  

"მალე ფინანსურად მყარად იქნებიან, რადგან გამოჩნდნენ ისეთი ადამიანები, მათ შორის 

რუსეთიდან, რომლებიც მათ მხარს დაუჭერენ" (formulanews.ge, 2022), რუსეთიდან მიღებული 

მხარდაჭერა კი მუსლიმი რესპოდენტების მიერ ნახსენებ ჩრდილოეთის ხელთან ასოცირდება. 

დასკვნა 

კვლევის შედეგად შეგვიძლია, გამოვიტანოთ დასკვნა, რომ მულტიკონფესიური საქართველო 

როზენფელდის კლასიფიკაციის არც ერთ სეკულარულ მოდელს არ  ერგება და წმინდად 

არასეკულარულ სახელმწიფოს წარმოადგენს, რომელიც აფერხებს ინკლუზიური სოციალური 

გარემოს ჩამოყალიბებას. პოსტსეკულარიზმის ფაზას ტრადიციული საზოგადოებაც ნაკლებად 

ერგება და მართმადიდებლობით ებრძვის პოსტსაბჭოურ სივრცეში მოდერნიზაციას და 

პლურალისტური გარემოს ჩამოყალიბებას.  

საბოლოოდ, არასეკულარული პოლიტიკის  პრაქტიკულმა განხორციელებამ  გამოიწვია 

არაქრისტიანულ თემთა მიმართ დისკრიმინაცია და უმცირესობათა მარგინალიზაცია, უფრო 

კონკრეტულად ეს მუსლიმთა შემთხვევაში გამოვლინდა  მეჩეთების მშენებლობაზე შეზღუდვითა 

და არათანაბარი დაფინანსებით. ამას გარდა, რელიგიათაშორისი დიალოგის არარსებობამ 

გაამძაფრა კონფლიქტები და სტერეოტიპები განსხვავებული რელიგიური თემების მიმართ, რამაც 

მუსლიმთა გაუცხოება გამოიწვია ,,ქართული იდენტობისაგან’’ და შეაფერხა ეროვნული ერთობის 

ჩამოყალიბების პროცესი. ვერც სამართალდამცავ ორგანოთა გამართული ფუნქციონირება 

ხორციელდება უშუალოდ მართლმადიდებლური მოძრაობების მხრიდან ძალადობის 

აღმოფხვრისათვის.  2016 წელს ადიგენში  ქრისტიანთა მხრიდან მუსლიმებზე განხორციელებული 

ძალადობის მიუხედავად არც ერთი პირი დასჯილა (netgazeti.ge, 2016). ეს ქმედებები არა მხოლოდ 

პოლიტიკურ არამედ საზოგადოებრივ დონეზეც ქართული ტრადიციების დაცვასთან ასოცირდება. 

დამოუკიდებლობის მოპოვების პერიოდიდანვე, საქართველოს თვითმიზანს ევროპეიზაცია 

წარმოადგენს, დემოკრატიული სისტემა კი მულტიკულტურიზმის პრინციპების შესისხლხორცებას 

გულისხმობს, რაც მხოლოდ რელიგიური ნეიტრალურობის   პირობებშია შესაძლებელი. 

ბიბლიოგრაფია 

ადამიანის უფლებების სწავლებისა და მონიტორინგის ცენტრი, (2020). ეთნიკური უმცირესობების 

მიმართ განათლების პოლიტიკის სიტემური გამოწვევები. 

ადამიანის უფლებების სწავლებისა და მონიტორინგის ცენტრი, (2017). რელიგიის თავისუფლების 

შეზღუდვასა და დისკრიმინაციასთან დაკავშირებული საქმეების მიმოხილვა.  

ადიგენში რელიგიური დაპირისპირების შესახებ დაზარალებული საუბრობს.  (2016). Retrieved from 

netgazeti.ge. 

აკრძალვის მიუხედავად საჯარო სკოლებში სამლოცველოები ისევ არსებობს. (2012). Retrieved from 

humanrights.ge. 

ანრი აბულაძე, (2018). სეკულარიზმის პრობლემა საქართველოში. Retrieved from researchgate. 

გაზეთი „საპატრიარქოს უწყებანი“, (2008). „საქართველოსა და რუსეთს შორის სამხედრო 

კონფლიქტს გამოვრიცხავ“. „რია ნოვოსტის“ კითხვებს პასუხობს საქართველოს პატრიარქი, 

უწმინდესი და უნეტარესი ილია II.  

გაზეთი „საპატრიარქოს უწყებანი“, (2010). სრულიად საქართველოს კათოლიკოს-პატრიარქის, 

უწმიდესის და უნეტარესის ილია II-ის წერილი რუსეთის ეკლესიის მეთაურის, უწმინდესი 

კირილესადმი ა.წ. 19 სექტემბერს გავრცელებული მიმართვის გამო.  

მორგოშია: ალტ-ინფო რუსეთში პოლიტიკურ ძალებთან მოლაპარაკებებზე მიემგზავრება. (2022). 

Retrieved from formulanews.ge. 

პატრიარქის 9 ნაბიჯი, რომელმაც აზრთა სხვადასხვაობა გამოიწვია. (2019). Retrieved from 

radiotavisupleba.ge. 

რა მოხდა ბუკნარში რელიგიურ საფუძველზე მუსლიმი თემის შევიწროების დაწყებიდან. (2021). 

Retrieved from formulanews.ge.   

რელიგიური დაპირისპირების საშიშროება - ქობულეთის მუსლიმთა პანსიონის წინ ღორი დაკლეს. 

(2014). Retrieved from 1tv.ge. 

სამოქალაქო განათლების პორტალი, (2014). ღონისძიება წყრუთის საჯარო სკოლაში-„ისწავლე და 

ასწავლე.“ (2014). Retrieved from radiotavisupleba.ge. 

საქართველოს საკანნონმდებლო მაცნე, (2002). საქართველოს პარლამენტის დადგენილება 

„საქართველოს სახელმწიფოსა და საქართველოს სამოციქულო ავტოკეფალურ მართლმადიდებელ 

ეკლესიას შორის“კონსტიტუციური შეთანხმების დამტკიცების შესახებ. 

სეკულარიზმის კრიზისი საქართველოში. (2014). Retrieved from radiotavisupleba.ge. 

სოციალური სამართლიანობის ცენტრი, (2017). სეკულარიზმი: სახელმწიფოსა და ეკლესიას შორის 

ურთიერთობის ჩარჩო. 

18



გამგებელი/არაბაშვილი/სტუდენტთა ჟურნალი სოციალურ მეცნიერებებში / ივლისი, 2023 

 

ქობულეთის მუსლიმთა პანსიონთან ბარიკადებია აღმართული. (2015). Retrieved from 

humanrights.ge. 

„ხალხის ძალა“ განცხადებას ავრცელებს - ე.წ. ლიბერალების მიერ წარმოებული აგრესიული 

კამპანიის მხილება ჩვენი სამომავლო საქმიანობის ერთ-ერთი უმნიშვნელოვანესი მიმართულება 

იქნება. (2022). Retrieved from 1tv.ge. 

Greenwalt,K, (2009). Secularism, Religion, and Liberal Democracy in the United States. 

Reisner, O & Medzmariashvili, E. (2014). The Implications of Cultural and Religious Diversity for History 

Education in Georgia.  

აბსტრაქტი 

ტექნოლოგიური ეპოქის ჩამოყალიბების კვალდაკვალ სოციალურმა ქსელებმა მსოფლიო 

პოპკულტურაში დიდი ადგილი დაიკავა. შედეგად, შეიქმნა ვირტუალური სივრცე რომელშიც 

ნებისმიერ ადამიანს გაუჩნდა იმის შესაძლებლობა, რომ გამოეთქვა საკუთარი აზრი სხვადასხვა 

ქვეყანაში განვითარებული მოვლენების შესახებ. ამ მხრივ, განსაკუთრებით საინტერესოა, როგორ 

აისახა აღნიშნული პროგრესი ქართულ პოლიტიკურ კულტურაში და რამდენად იქცა ის 

მოქალაქეთა ქცევის მოდელად? იმისთვის, რომ მოცემულ კითხვებზე გაგვეცა პასუხი, ავირჩიეთ 

საქართველოში ყველაზე გავრცელებული სოციალური ქსელი - „ფეისბუქი“ და სამი 

განსხვავებული იდეოლოგიის მქონე ცნობილი საზოგადო მოღვაწე, რომლებიც ხელს უწყობენ 

მოცემულ პლატფორმაზე ჩვენი ქვეყნის პოლიტიკური მდგომარეობის წარმოჩენასა და 

მოსახლეობისთვის სხვადასხვა სახის ინფორმაციის მიტანას. როგორც ვხედავთ, ქართველებისთვის 

სოციალური ქსელები პოლიტიკური ამბების გასაშუქებლად კარგი ხელსაწყოა. ამასთანავე, 

აღნიშნული საკითხი ნაკლებადაა შესწავლილი ქართულ აკადემიურ სივრცეში, ამიტომ მიგვაჩნია, 

რომ ის აქტუალურია და ფართო საზოგადოებისთვის მნიშვნელოვანი. ნაშრომში ვიყენებთ იურგენ 

ჰაბერმასის „საჯარო სფეროს“ თეორიას, რომელიც იკვლევს საჯარო დისკურსისა და კომუნიკაციის 

როლს დემოკრატიულ საზოგადოებებში. მოცემული თეორია გვაძლევს იმის გაანალიზების 

საშუალებას, თუ რა გავლენას ახდენს Facebook-ის პლატფორმა საზოგადოებრივ აზრზე და როგორ 

ასახავს ქვეყნის სოციალურ-პოლიტიკურ მდგომარეობას. 

კვლევის მიზანია, გამოკვეთოს საქართველოში არსებული აქტუალური პოლიტიკური 

ტენდენციები ფეისბუქის ელექტრონული ჟურნალის ჩანაწერებზე, ე.წ. „პოსტებზე“ დაყრდნობით 

და  გამოიკვლიოს იმ საზოგადო მოღაწეების იდეოლოგიური ხედვები, რომლებიც მოცემულ 

ონლაინტექსტებს ავრცელებენ. შესაბამისად, საკვლევი კითხვა შემდეგნაირად ფორმულირდება - 

როგორ ასახავენ ცნობილი მწერლები და სხვა ცნობილი პირები  საქართველოში არსებულ 

პოლიტიკურ ყოფა-ცხოვრებას ფეისბუქის პოსტებში? კვლევის შედეგად დავადგინეთ, რომ 

ონლაინტექსტებში იკვეთება როგორც მემარჯვენე, ისე მემარცხენე და ცენტრისტული 

ტენდენციები. განსხავავებული იდეოლოგიური ხედვების შესაბამისად სხვადასხვაგვარად 

წარმოჩნდება თანამედროვე საქართველოს სოციალურ-პოლიტიკური მდგომარეობა, თუმცა 

არსებობს გარკვეულ საკითხთა შორის მსგავსებებიც.  

შესავალი    

XXI საუკუნეში პოლიტიკური მეცნიერებების სფეროს უკვე აქტიურად დაუკავშირდა 

ტექნოლოგიური სიახლეები, უფრო კონკრეტულად, სოციალური ქსელები. ისინი დღეს 

საზოგადოებაში დიდი პოპულარობით სარგებლობენ, განსაკუთრებით კი ბოლო ათწლეულის 

მანძილზე, მათი დახმარებით ხომ ადამიანებს ცენზურის ფარგლებში საკუთარი მოსაზრებების 

თავისუფლად გაზიარების საშუალება ეძლევათ. მათზე თვალის მუდმივი მიდევნება გვაძლევს 

იმის დადგენის საშუალებას, თუ როგორ არიან ადამიანები განწყობილნი ამა თუ იმ კონკრეტული 

პოლიტკური საკითხის მიმართ, რა სახის ტენდენციებს ავლენენ, რამდენად აქტიურად არიან 

ჩართულნი პოლიტიკურ პროცესებში, როგორც ონლაინ, ისე ოფლაინ რეჟიმში. ეს ყოველივე 

ბლოგინგში, რომელიც web 2.0-ის გაჩენის შედეგია, ნათლად  წარმოჩნდება.   

საქართველოში ყველაზე პოპულარულ სოციალურ ქსელად შეგვიძლია Facebook-ი მივიჩნიოთ. 

CRRC-ის მიერ ჩატარებული კვლევის თანახმად, Facebook-ს  ქართველი მოსახლეობის 79% კვირაში 

ერთხელ მაინც სტუმრობს (CRRC, 2015). პლატფორმას, მსოფლიოში თვეში 3 მილიარდი 

მომხარებელი ჰყავს, მათი ნაწილი - 58,9% Facebook-ს საკუთარი აზრებისა და დამოკიდებულებების 

გაზიარებისთვის იყენებს (Oberlo, 2023). ამგვარი აქტიურობა ქმნის დღის წესრიგს, რომლის დიდ 

ნაწილს პოლიტიკური ონლაინტექსტები შეადგენს. საზოგადო მოღვაწეებს, პუბლიცისტებს 

შეუძლიათ დაუფარავად გაავრცელონ საკუთარი იდეები და ამგვარად ზეგავლენა მოახდინონ 

მომხმარებელთა აზროვნებაზე. ამგვარად, როგორც მთელ მსოფლიოში, ისე საქართველოში, 

შეგვიძლია მივიჩნიოთ, რომ სოციალური ქსელი გახდა ინფორმაციის გავრცელების ერთ-ერთი 

მთავარი წყარო, ხოლო  Facebook ბლოგინგი - მთავარი იარაღი ადამიანებთან მოსაზრებების 

გასაზიარებლად. აღნიშნული სოციალური ქსელის ეს ფუნქცია განსაკუთრებით საინტერესო 

აღმოჩნდა საზოგადო მოღვაწეებისა თუ აქტივისტებისთვის, რადგან მათ მიეცათ ქართულ 

სოციუმთან უშუალო კომუნიკაციის შესაძლებლობა. შეიქმნა პოლიტიკური დიალოგიების 

წარმოებისთვის სივრცე, რომელშიც მწერლები თუ სხვა ცნობილი პირები თავიანთი თვალით 

დანახულ საქართველოს სოციალურ-პოლიტიკურ მდგომარეობას ასახავენ ბლოგების საშუალებით 

და „პოსტებს“ მკითხველებსაც უზიარებენ. ქართული ბლოგები მრავალფეროვნებით გამოირჩევა. 

არსებობს პერსონალური (მათ აქვეყნებენ აკა მორჩილაძე, ზაზა ბურჭულაძე, დავით ჩიხლაძე, 

სალომე ბენიძე, ანა სამადაშვილ-კორძაია), პროფესიონალური (ნიკო ნერგაძე, გოგი გვახარია, ია 

ანთაზე, მერაბ მეტრეველი),  პოლიტიკური (თავის დროზე - კახა ბენდუქიძე, გია ნოდია, სერგო 

რატიანი, ზურაბ ჯაფარიძე) ბლოგები, რომლებსაც განსხვავებული აუდიტორია და მსმენელი 

ჰყავთ. ამის გარდა, Facebook სტატუსების გამოქვეყნებით აქტიურნი არიან ცნობილი მწერლებიც, 

როგორებიც არიან ლაშა ბუღაძე, ზურაბ ქარუმიძე, ერეკლე დეისაძე, რატი ამაღლობელი. 

თითოეული ჟანრის ონლაინტექსტებზე დაკვირვების შედეგად შეგვიძლია განვსაზღვროთ 

ბლოგების ორგვარი ხასიათი.  

პირველი ნაწილი  შექმნილია კომერციული მიზნით, განპირობებული ცნობადობის ამაღლების 

სურვილით, ხოლო მეორე - არაკომერციული, ემსახურება საზოგადოების ინფორმირებულობის 

ამაღლებასა და დემოკრატიის განმტკიცებას სოციუმისთვის აქტუალური თემების წინ წამოწევით. 

თუმცა, სუბიექტურობისგან დაცული არავინაა. ამასთანავე, იქმნება ზნეობრიობის, სანდოობისა და 

საწრმუნოობის დაკარგვის საფრთხეც (შამილიშვილი, 2012).  

ვინაიდან Facebook ბლოგინგის დახმარებით საზოგადოება სხვადასხვა რაკურსიდან იღებს 

ინფორმაციას პოლიტიკური ვითარების შესახებ, ვთვლით, რომ აღნიშნულ პლატფორმაზე 

განთავსებული ბლოგები პოლიტიკური პროცესების სხვადასხვა კუთხით გაანალიზების კარგი 

საშუალებაა. ის გვაძლევს პოლიტიკური ვითარების შესახებ იმ ინფორმაციაზე წვდომას, რომელსაც 

საზოგადო მოღვაწეები ავრცელებენ საკუთარი იდეოლოგიური ხედვებიდან გამომდინარე (Tufekci, 

2014).  „ბლოგერებს“ ჰყავთ ფართო აუდიტორია, რომელიც მათ იდეებს იზიარებს. „პოსტების“ 

დამწერთა გარშემო იკრიბებიან ისეთი ადამიანები, რომლებსაც ავტორთა მსგავსი პოლიტიკური 

შეხედულებები აქვთ. აქედან გამომდინარე, ჩანს, რომ „ინტერნეტულ მასმედიაში“  Facebook 

ბლოგინგი პოლიტიკას მჭიდროდ უკავშირდება. ამას ადასტურებს Facebook „პოსტების“ მეშვეობით 

სოციუმის იმ ნაწილის ინფორმირებულობის დონის გაზრდა, რომელიც თავიდან პოლიტიკურად 

პასიური იყო და ქვეშევრდომობის კულტურას ავლენდა, თუმცა, ონლაინტექსტებმა პოლიტიკური 

მოვლენების გააზრება გაუადვილა. ინფორმირებულობა კი, თავის მხრივ, ზრდის პოლიტიკურ 

მოვლენებში ჩართულობის დონეს. ამგვარად, საჯარო პირებს, საზოგადო მოღვაწეებსა და მათ 

მიმდევრებს შორის ონლაინ ინტერაქციის ჩამოყალიბების საშუალებით ფეისბუქ ბლოგინგი ზრდის 

პოლიტიკაში ჩართულობისა და ურთიერქმედების დონეს (Ellison & Vitak & Gray & Lampe, 2014). 

თუმცა, საჭიროა, Facebook ბლოგინგი სხვა მხრიდანაც დავინახოთ. იქიდან გამომდინარე, რომ ამ 

ქსელში პიროვნებებს აზრის გამოხატვა შეუძლიათ შეუზღუდავად, ზოგიერთმა „პოსტმა“ შეიძლება 

საზოგადოების განწყობებზე უარყოფითი გავლენა იქონიოს -  აპათია ან ნიჰილიზმი დაბადოს 

მოქალაქეებში, რასაც საბოლოოდ „მთვლემარე ძაღლის“ პოზიციამდე მივყავართ (ჰეივუდი, 2003).  

ჩვენი კვლევა ფართო საზოგადოებისთვის იმიტომ არის საინტერესო, რომ აქამდე ჯერ არავის 

განუხილავს ქართული Facebook ბლოგები სხვადასხვა იდეოლოგიურ ჭრილში. ნამდვილად 

საინტერესოა, თუ რა თვალით უყურებენ განსხვავებული ხედვების მქონე საზოგადო მოღვაწეები 

თანამედროვე ქართულ რეალობას. რა მთავარ თემებს, საკითხებს მიიჩნევენ მნიშვნელოვნად და რა 

პრობლემებს გამოყოფენ თავიანთი პოლიტიკური შეხედულებებიდან გამომდინარე. 

ბოლოდროინდელი მოვლენების გათვალისწინებით  კი სოციალური ქსელის, როგორც 

პოლიტიკური „მაცნეს“ როლის კვლევა განსაკუთრებით აქტუალურია. კვლევის მიზანია, 

დაადგინოს, თუ რა პოლიტიკური ტენდენციები იკვეთება თანამედროვე საქართველოში 

სხვადასხვა იდეოლოგიის მქონე ავტორთა Facebook ბლოგებზე  დაყრდნობით. შესაბამისად, 

საკვლევი კითხვა შემდეგნაირად ფორმულირდება - როგორ ასახავენ გამოჩენილი ქართველი 

მწერლები და სხვა ცნობილი პირები საქართველოში არსებულ პოლიტიკურ მდგომარეობას 

Facebook პოსტებში? კვლევის შედეგად დავადგინეთ, რომ აღნიშნულ პლატფორმაზე იკვეთება, 

როგორც მემარცხენე, ისე მემარჯვენე და ცენტრისტული პოლიტიკური ხედვები. ნაშრომში 

ვიყენებთ პოლიტიკური ტენდენციის ცნებას, რაშიც მოიაზრება სახელმწიფო სტრუქტურის, 

მთავრობის, პოლიტიკური რეალობის შესახებ ტიპური, განმეორებადი მოსაზრებები, ასევე, რწმენა, 

რომელიც ხშირად იკვეთება პოლიტიკურ დღის წესრიგში. 

მეთოდოლოგია  

კვლევაში გამოვიყენეთ თვისებრივი კვლევის მეთოდები, კერძოდ, შინაარსობრივი კონტენტ-

ანალიზი, რათა სიღრმისეულად გაგვეანალიზებინა ბლოგების შინაარსი. კვლევის წარმოებისთვის 

ავარჩიეთ „Facebook“ პლატფორმა, რადგან ის ყველაზე ფართოდაა გავრცელებული საქართველოში, 

შესაბამისად, ქართველები სწორედ აღნიშნული სოციალური ქსელის დახმარებით უფრო ხშირად 

აფიქსირებენ საკუთარ პოლიტიკურ მოსაზრებებს.   

იმისათვის, რომ კვლევა ყოვლისმომცველი ყოფილიყო, შევარჩიეთ 3 განსხვავებული იდეოლოგიის 

მქონე ცნობილი ქართველი პიროვნება, კერძოდ, ირაკლი კაკაბაძე, ნათია ფანჯიკიძე და ლაშა 

ბუღაძე, რათა ყველა მხრიდან წარმოგვეჩინა თანამედროვე ქართული სოციალურ-პოლიტიკური 

მდგომარეობის შესახებ საზოგადოებაში გაბატონებული ხედვები და წარმოდგენები. გამოვიყენეთ 

ამ ავტორთა ის Facebook ბლოგები, რომლებშიც ყველაზე ნათლად ვლინდება თანამედროვე 

ქართული პოლიტიკური ტენდენციები და აქტუალური, პრობლემური საკითხები.  

აღნიშნული საკითხი თეორიულ ჭრილში თითქმის არ არის შესწავლილი. თუმცა, იმის 

ასახსნელად, თუ როგორ ასახავს Facebook-ის ბლოგები ქვეყანაში არსებულ პოლიტიკურ 

ვითარებას, ნაშრომში შეგვიძლია გამოვიყენოთ იურგენ ჰაბერმასის „საჯარო სფეროს“ თეორია, 

რომელიც იკვლევს საჯარო დისკურსისა და კომუნიკაციის როლს დემოკრატიულ 

საზოგადოებებში. ამ თეორიის მიხედვით, საჯარო სფერო არის სივრცე, სადაც მოქალაქეები 

იკრიბებიან რაციონალური დისკუსიის, აზრების გაცვლისა და საზოგადოებრივი აზრის 

ფორმირებისთვის (Habermas, 1989). შევეცდებით, რომ ეს თეორია მაქსიმალურად მოვარგოთ 

ზემოხსენებულ თემას. 

Facebook ბლოგების კონტექსტში, „საჯარო სფეროს“ თეორია შეგვიძლია გამოვიყენოთ იმის 

გასაგებად, თუ როგორ ემსახურება ეს პლატფორმა ვირტუალურ სივრცეებში პოლიტიკური 

დისკუსიებისა და დებატების წარმოებას. Facebook-ის სტატუსები ადამიანებს იმის საშუალებას 

აძლევს, რომ გამოხატონ თავიანთი მოსაზრებები, გააზიარონ პოლიტიკური შინაარსის შემცველი 

ინფორმაცია და ჩაერთონ დისკუსიებში სხვებთან. ეს ურთიერთქმედებები ხელს უწყობს 

საზოგადოებრივი აზრის ფორმირებას და აყალიბებს პოლიტიკურ დისკურსს ქვეყანაში. 

ბლოგებში არსებული დისკუსიების შესწავლის საშუალებით შესაძლებელია იმის გაგება, თუ 

როგორ აყალიბებენ ადამიანები თავიანთ პოლიტიკურ შეხედულებებს ვირტუალური 

ურთიერთქმედების საფუძველზე. თეორია გვეხმარება იმის გაგებაში, თუ როგორ მოქმედებს 

Facebook-ის ბლოგი, როგორც ციფრული საჯარო სფერო, რომელიც ასახავს ქვეყანაში არსებულ 

პოლიტიკურ ვითარებას, წარმოაჩენს აზრთა მრავალფეროვნებას, გარკვეული ნარატივების 

გავრცელებას, პოლიტიკურ საკითხებში საზოგადოების მონაწილეობის დონესა და ქვეყნის 

პოლიტიკური ლანდშაფტს. 

საერთო ჯამში, „საჯარო სფეროს“ თეორია გვაძლევს იმის გაანალიზების საშუალებას, თუ რა 

გავლენას ახდენს Facebook-ის პლატფორმა საზოგადოებრივ აზრზე და როგორ ასახავს ქვეყნის 

სოციალურ-პოლიტიკურ მდგომარეობას.  

ლიტერატურის მიმოხილვა    

კვლევის მიზნიდან გამომდინარე სამეცნიერო ლიტერატურის კვლევა მნიშვნელოვანია. ამ მხრივ,  

საინტერესოა, თუ როგორაა აღწერილი აკადემიურ წყაროებში ბლოგინგის გავლენა პოლიტიკური 

დღის წესრიგის შექმნაზე. 

ბლოგერობა ყოველდღიურ პოლიტიკურ მოვლენებზე ინფორმაციის მიწოდებით „სამოქალაქო 

ჟურნალისტიკის“ ჩამოყალიბებას უწყობს ხელს. ამ მხრივ, საქართველოში გამოირჩევიან ლაშა 

ბუღაძე, აკა მორჩილაძე, ერეკლე დეისაძე, რატი ამაღლობელი და სხვა. ისინი გამოხატავენ 

მოქალაქეობრივ პოზიციას საზოგადოებისთვის სენსიტიური თემის აქტუალიზების მეშვეობით. 

მათი მიზანი საქართველოს დემოკრატიულობის უზრუნველყოფაა. თუმცა, ამავე დროს, უნდა 

გამოიკვეთოს ბლოგერობის უარყოფითი მხარეც, რაც ინფორმაციის არასანდოობასა და 

სუბიექტურობაში გამოიხატება, რის გამოც იზრდება არასწორი ამბების გავრცელებისა და 

პროპაგანდის საფრთხე (შამილიშვილი, 2012). 

აღნიშნული სტატიის გარდა, ქართულ აკადემიურ სფეროში მეტად რთული მოსაპოვებელია სხვა 

წყაროები, რომლებიც ბლოგინგის როლს სამოქალაქო აქტივიზმის ხელშეწყობაში მკვეთრად 

გამოხატავენ,  რის გამოც საჭირო გახდა უცხოურ წყაროებზე დაყრდობა აღნიშნული თემის 

სიღრმისეულად წარმოდგენისთვის. ეს კი საკითხის კვლევის აუცილებლობას კიდევ უფრო 

ზრდის. 

უპირველეს ყოვლისა, უნდა ითქვას, რომ Facebook კონტენტის გაანალიზებით შესაძლებელია 

პოლიტიკური მოვლენის უკეთ გააზრება, პოლიტმესიჯების გავრცელება, ადამიანთა საქციელზე 

ზეგავლენის მოხდენა, მნიშვნელოვან ინფორმაციებზე წვდომის მიღება. პოლიტიკური 

ინფორმაციის გაცვლისთვის ფეისბუქ ბლოგები მომხმარებელს სთავაზობს სივრცეს. ტექსტების 

შესწავლის საშუალებით შესაძლებელია პოლიტიკურ დღის წესრიგში არსებული საკითხების 

შესახებ მსჯელობა. ამაში დიდი როლი უკავია ფეისბუქის სტრუქტურასა და ალგორითმულ 

მექანიზმებს. Facebook-ის ალგორითმები პრიორიტეტს ანიჭებენ კონტენტს, რომელიც წარმოქმნის 

ჩართულობის მაღალ დონეს. შედეგად, ინფორმაცია ფართო აუდიტორიისთვის ელვის სისწრაფით 

ვრცელდება და აღწევს დიდ აუდიტორიამდე (Bakshy & Adamic, 2015). ისეთი ურთიერთქმედების 

საშუალებით, როგორიცაა მოწონებები, კომენტარები და გაზიარებები, პოსტები შეიძლება გახდეს 

ხილული და პოტენციურად გავლენა მოახდინოს სხვების მოსაზრებებზე. როდესაც ადამიანები 

ხედავენ, რომ მათი თანატოლები აზიარებენ ან გამოხატავენ მხარდაჭერას კონკრეტული 

პოლიტიკური გზავნილის მიმართ, ისინი უფრო მეტად იზიარებენ მას, რითაც სანდოობა 

მოცემული საკითხის მიმართ იზრდება.  

სწორედ თანამოაზრეებთან დაკავშირებითა და კომუნიკაციის ხელშეწყობით  პოსტები ადამიანებს 

შესაძლებლობას აძლევენ, რომ მონაწილეობა მიიღონ პოლიტიკურ აქტივობებში. მათ შეუძლიათ 

მნიშვნელოვანი როლი შეასრულონ ხალხის მობილიზებასა და პოლიტიკური აქტივობის 

სტიმულირებაში. მომხმარებლებს შეუძლიათ, გამოიყენონ ეს პლატფორმა  პოლიტიკური 

საკითხების შესახებ ცნობიერების ასამაღლებლად, ღონისძიებების ორგანიზებისა და მხარდაჭერის 

მობილიზებისთვის. მომხმარებლები, რომლებიც პოლიტიკურ კონტენტთან ურთიერთობენ, უფრო 

მეტად იღებენ მონაწილეობას ისეთ პოლიტიკურ აქტივობებში, როგორიცაა ხმის მიცემა, 

მიტინგებზე დასწრება ან ოფლაინ პოლიტიკურ კამპანიებში მონაწილეობა (Tufekci, 2014). 

Facebook-ის ბლოგები გადამწყვეტ როლს თამაშობენ პოლიტიკური შინაარსის გავრცელებაში. 

მომხმარებლები აზიარებენ ახალ ამბებს, სტატიებს, ვიდეოებს, რომლებიც შეიძლება სწრაფად 

გავრცელდეს პლატფორმაზე. ფეისბუქის ბლოგების ვირუსულად გავრცელებამ შეიძლება 

წარმოაჩინოს ის საკითხები, რომლებიც მძაფრად ეხმიანება მომხმარებლების მოსაზრებებს, რაც 

პოტენციურად მიუთითებს ქვეყანაში გარკვეული პოლიტიკური თემების აქტუალობასა და 

მნიშვნელობაზე.  

ამასთანავე, Facebook-ის ბლოგები მომხმარებლებს საშუალებას აძლევს, რომ მათ გამოხატონ 

თავიანთი განწყობები პოლიტიკურ საკითხებთან დაკავშირებით. ადამიანებს შეუძლიათ, სხვებს 

გაუზიარონ თავიანთი რეაქციები, მოსაზრებები და პირადი გამოცდილება პოლიტიკასთან 

დაკავშირებით. აღნიშნულ სოციალურ ქსელში გამოხატული განწყობების გაანალიზებით, 

მკვლევრებს შეუძლიათ, მიიღონ ინფორმაცია ქვეყნის პოლიტიკურ მოვლენებთან და 

პოლიტიკასთან დაკავშირებული კოლექტიური აზრის შესახებ. პოლიტიკოსების მიმართ 

გამოხატული დადებითი ან უარყოფითი ემოციები შეიძლება ასახავდეს საზოგადოებრივ 

მოსაზრებებსა და „პოლიტიკურ კლიმატს“. Facebook-ის ბლოგებზე განწყობის, დისკურსის, 

მობილიზაციის გაანალიზებით, მკვლევრები იღებენ დეტალურ ინფორმაციას იმის შესახებ, თუ 

როგორ აყალიბებს და ასახავს ქვეყნის პოლიტიკურ ლანდშაფტს საზოგადოების განწყობილება, 

ჩართულობა და მონაწილეობა. 

ამის გარდა, Facebook ბლოგები ასახავს, თუ როგორ მონაწილეობენ მომხმარებლები დისკუსიებში, 

კომენტარს აკეთებენ პოსტებზე და იზიარებენ ალტერნატიულ თვალსაზრისებს, რაც ხელს უწყობს 

აზრთა და შეხედულებების მრავალფეროვნებას. აღნიშნულ სოციალურ ქსელებში გაბატონებული 

პოლიტიკური მოსაზრებების გაანალიზებამ შეიძლება წარმოადგინოს ქვეყანაში აქტუალური 

ნარატივები, იდეოლოგიური განხეთქილებები და პოლიტიკური დისკურსი. მას ასევე შეუძლია 

ხაზი გაუსვას ყველაზე საკამათო საკითხებს და მოსახლეობის სხვადასხვა სეგმენტის მიერ 

წამოყენებულ სხვადასხვა არგუმენტს (Jungherr, 2016).  მნიშვნელოვანია გვესმოდეს, მიუხედავად 

იმისა, რომ Facebook ბლოგებს შეუძლია, ხალხს მიაწოდოს ღირებული ინფორმაცია, ის არ ასახავს 

მთელი მოსახლეობის შეხედულებებს და ალგორითმულ ფილტრაციასთან დაკავშირებულმა 

მიკერძოებამ შეიძლება გავლენა იქონიოს კონტენტსა თუ ჩართულობაზე. ამრიგად, ქვეყნის 

პოლიტიკური სიტუაციის ყოვლისმომცველი ანალიზი უნდა ითვალისწინებდეს მონაცემთა 

მრავალ წყაროს და გამოიყენოს შესაბამისი მეთოდოლოგიები ამ პოტენციური მიკერძოების 

გასათვალისწინებლად (Papacharissi, 2016). 

შეუძლებელია არ აღინიშნოს Facebook პლატფორმაზე ბლოგინგის კიდევ ერთი უარყოფითი მხარე. 

აღნიშნულ სოციალურ ქსელში ადამიანები თავიანთ გვერდებზე ინფორმაციულ ვაკუუმს 

განიცდიან იდეოლოგიური შეხედულებების გამო. უფრო კონკრეტულად, მომხმარებლები 

ექვემდებარებიან ალგორითმულ ფილტრაციას, ამიტომ უფრო მეტად აწყდებიან იმ კონტენტს, 

რომელიც შეესაბამება მათ ღირებულებებს. ეს იწვევს იდეოლოგიური სეგრეგაციის ფენომენს, 

როდესაც თანამოაზრეები სოციალურ ქსელებში ჯგუფების ფორმირებას ახდენენ. მომხმარებლები 

უფრო ხშირად აზიარებენ იმ ინფორმაციას, რომელიც იზიარებს მათ იდეოლოგიურ 

შეხედულებებს, რაც ზღუდავს საპირისპირო მოსაზრებების გავრცელების საშუალებას. ამან, 

შესაძლოა, ხელი შეუწყოს პოლიტიკური დისკურსის პოლარიზაციას Facebook-ზე. პოლიტიკური 

ბლოგების იდეოლოგიურმა შემადგენლობამ შეიძლება გავლენა მოახდინოს ადამიანების აღქმებზე, 

დამოკიდებულებებსა და პოლიტიკურ ქცევაზე, რაც პოტენციურად გააძლიერებს საზოგადოებაში 

არსებულ იდეოლოგიურ დაყოფას. ეს კი საფრთხის ქვეშ აყენებს  ინფორმირებული და 

დაბალანსებული საზოგადოებრივი დისკურსის განვითარებას (Bakshy & Adamic, 2015). 

ძირითადი ნაწილი 

ლაშა ბუღაძე  

ქართველი მწერალი ლაშა ბუღაძე მეტად აქტიურია სოციალურ ქსელში, განსაკუთრებით კი 

ფეისბუქ პლატფორმაზე, სადაც ის მუდმივად აქვეყნებს სხვადასხვა სახის პოსტებს, მემარჯვენე 

პოზიციის სტატუსებს, საკუთარი ლიბერალური ხედვიდან/ნარტივიდან გამომდინარე. ის ხშირად 

აკრიტიკებს პრორუსულ დამოკიდებულებებს, რომლითაც ძირითადად ხასიათდებიან კულტურად 

კონსერვატიული და ეკონომიკურად მემარცხენე მმართველი პარტიები.  

მისი აზრით, დღეს მსოფლიო განვითარებული ლიბერალური დემოკრატიის ფაზაშია გადასული, 

სადაც ადამიანებს გააჩნიათ ის მთავარი ღირებულებები, რაც დემოკრატიის შენებასა და ადამიანის 

თავისუფლებასთანაა დაკავშირებული. ის თვლის, რომ ინდივიდუალიზმი, პიროვნული 

ავტონომია, როგორც მოქალაქის  გამოხატვის თავისუფლება, უმთავრესი ღირებულებაა და დღეს 

ჩვენს ქვეყანაში ხდება კამათის საგანი. ამის მიზეზი ისაა, რომ  მოსახლეობა ავტორიტარიზმისა და 

ოლიგარქიის „მორალურ დილემებში“  ცხოვრობს, სადაც სახელმწიფო ადამიანების პირად 

ცხოვრებაში ერევა, მის სახლში აღწევს. ბუღაძის აზრით, დღეს ისეთ რეალობაში გვიწევს ცხოვრება, 

სადაც პოლიტიზებული, „მარად-მედროვე“ მოსამართლეები უკანონოდ სჯიან უდანაშაულო 

ადამიანებს. მწერალი ფიქრობს, რომ დღეს ჩვენს ქვეყანაში ყველანაირი კონკურენცია გაქრა, 

სახელმწიფო არ აძლევს ლიბერალიზმზე დამყარებულ შესაძლებლობებს გასაქანს მაშინ, როდესაც 

ყველა ინიდივიდს წარმატების მიღწევის თანაბარი შანსი ენიჭება, ხოლო ისინი ამ შანსს ადამიანებს 

ხელიდან ართმევენ. მთავარი განმაპირობებელი ფაქტორი მხოლოდ „რუსული“ მარიონეტების 

საახლობლო წრის ნათესაობაა. ის, რაც  ლიბერალიზმს ასაზრდოებს, გამქრალია, რადგან 

„ადამიანები უმეტესად არა დამსახურების, არამედ პატრონთა მომსახურების გამო ხვდებიან იქ, 

სადაც მათი ადგილი არაა“.  

საუბედუროა ის ფაქტი, რომ მმართველებს „მართულთა თანხმობა“ სჭირდებათ. საქართველოში ეს 

იდეა ოლიგარქის ხელშია მოქცეული, რომელიც  იღებს გადაწყვეტილებებსა თუ კანონებს მხოლოდ 

რუსეთისთვის, რათა კაპიტალი და ძალაუფლება შეინარჩუნოს „რუსულ მაზრაში“, რომელსაც 

„მოსკოვის ბაზრებსა და მათ დახლებზე“ დახარჯავენ მხოლო მისი „გრუზინ-ბიზნესმენ-

პოლიტიკოსები“. ბუღაძე რამდენიმე ჭრილში თავისუფლების იდეასა და ღირებულებას უსვამს 

ხაზს: „თავისუფლება არ ასუსტებს, პირიქით, გვაძლიერებს“ . ფიქრობს, რომ პროპაგანდისტული 

დემაგოგია „აბა, ომი გინდათ“, სწორედ უპირისპირდება ადამიანების პიროვნულ თავისუფლებას, 

იბრძოლონ მტრის წინააღმდეგ, სიტყვითა და საქმით მაშინ, როცა რუსეთი პირდაპირ თუ ირიბად 

ცდილობს ჩვენი ქვეყნის „შესრუტვას“, ხოლო მთავრობა  ამ გეგმის შესრულებაში მთავარი 

მონაწილეა. რადგან ჩვენ ლიბერალიზმისკენ კი არა, არამედ „ივანიშვილიზმისკენ“ მივდივართ, იქ 

სადაც ტოტალური რეჟიმი გველის. ამ თემაზე ის საკუთარ პუბლიკაციაშიც საუბრობს, სახელად 

„პეიჯერი“, სადაც ყურადღებას ამახვილებს  ერთი კონკრეტული პიროვნების სათავეში 

დაუსრულებლად არსებობაზე, როგორ იწყებს ლპობას სისტემა, თუ მასში არ ხდება ცვლილება.  

ის, რომ ლიბერალიზმისთვის  და კაპიტალიზმისთვის  ტექნოლოგიური განვითარება მთავარ 

პირობას წარმოადგენს, ცხადია, მაგრამ სამწუხაროდ, ჩვენ მუდმივად „ერთი ტელეფონი გვიდევს“ 

ისევე შეუცვლელად, როგორც ამ სისტემაში პოლიტიკოსები.  

დღევანდელი პოლიტიკური პროცესებიდან გამომდინარე, საქართველო თავისუფალი მედიის 

სერიოზულ კრიზისს განიცდის. ბუღაძე აღნიშნავს, რომ ქართული მედია, კონკრეტულად კი 

„ფორმულა“ არის ქართული საზოგადოების მთავარი მოკავშირე, რომელიც საქართველოს 

რუთესიგან გათავისუფლებასა და ევროპეიზაციას უჭერს მხარს და ცდილობს, ამ ფასეულობებით 

იმუშაოს. არსებული საკითხი 2023 წელს გახდა აქტუალური, მას შემდეგ, რაც „ფორმულას“ 

მფლობელის მიმართ მორალური კითხვის ნიშანი გაჩნდა და მისი რეპუტაცია საფრთხის ქვეშ 

აღმოჩნდა. ამ საკითხს კი ბუღაძე გამოეხმაურა პოსტით, სადაც აღნიშნა, რომ საჭიროა თავისუფალი 

მედიის დაცვა და ის, თუ რა პრობლემა დგას ამ არხის უკან, მეორეხარისხოვანია. იგი მიიჩნევს, რომ 

მფლობელის რეპუტაცია სასამართლომ უნდა გადაწყვიტოს, ხოლო ხალხი შეეცადოს დაიცვას 

მედია და გამოხატოს თავისი სათქმელი. მისი აზრით, დამოუკიდებელ მედიას ქმნიან 

ჟურნალისტები, ამიტომ საჭიროა დაფასდეს მათი შრომა და ყველა ის დიდი სიკეთე, რაც მათ აქვთ 

საზოგადოებისთვის გაკეთებული და არ გადაიფაროს კონკრეტული პირების რეპუტაციით, რადგან 

დღეს მსგავსი თავისუფლება იშვიათია. ძირითადად ვხვდებით ისეთ მედიებს, სადაც მუშაობს 

პროპაგანდისტული მანქანები, რომელნიც „ურეპუტაციონი“ არიან და ამის მაგალითად 

სამთავრობო არხ „იმედს“ ასახელებს. 

გარდა ამისა, ბუღაძემ საკუთარ  ბლოგში ისაუბრა ქალების როლზე პოლიტიკაში, თუ რამხელა 

მნიშვნელობა აქვს მათ პოზიციას. დროთა განმავლობაში, რაც უფრო ვრცელდება ლიბერალიზმის 

იდეა საქართველოში, უფრო ხშირია საუბარი იმაზე, თუ როგორ დაიღალა საზოგადოება 

ვიწრომხედველი, „კაპიტალის“ და ძალაუფლების მქონე მამაკაცების დომინანტობით პოლიტიკაში. 

მისი მოსაზრებით, მარტის აქციების „სახე“ ნანა მალაშხია იყო. ეს წარმოადგენს იმის ნიშანს, რომ 

დღეს „ქალთა კრება“ არის წამყვან როლში, იქ სადაც ევროპული კულტურული ღირებულებებია და 

არა ძველი, ოდიოზური ხედვები. ავტორმა ყურადღება გაამახვილა ქალი პრეზიდენტის იმიჯზეც - 

თუ რა გავლენა აქვს მას და აჩენს თუ არ სურვილს სხვა ქალებში, იყვნენ მოწოდებულნი 

პოლიტიკური ბძროლისთვის. მისივე აზრით, ლიბერალურმა ხედვებმა უბიძგა ქალებს მეტად 

ჩართულიყვნენ პოლიტიკაში, შეეჩერებინათ არჩევანი, გამოეხატათ თავიანთი სათქმელი. 

ასევე, მწერალს ყურადღების მიღმა არ დაუტოვებია მარტის აქციები და „რუსული კანონის“ 

წინააღმდეგ ბრძოლა. ჩვენ კარგად ვიცით, რომ გამოხატვის თავისუფლება ეს ლიბერალიზმის 

განუყოფელი ნაწილია, თუმცა ბუღაძე ამბობს, რომ დღევანდელი ლიბერალურად განწყობილი 

საზოგადოება ავტორიტარული მმართველების „კლანჭების“ ქვეშ მოექცა. ის ამბობს, რომ თუ 

საქართველო არ მიიღებს ევროკავშირის კანდიდატის სტატუსს, მაშინ ჩვენ აღმოვჩნდებით 

რუსეთში. დღეს ჩვენი ქვეყნისთვის უპირველესი ამოცანა სწორედ ლიბერალურ პრინციპებზე 

დამყარებული ევროპული გზის გავლაა. 

საბოლოო ჯამში, შეიძლება ითქვას, რომ ლაშა ბუღაძე ხასიათდება ლიბერალური პოლიტიკური 

ხედვებით. ის მიიჩნევს, რომ ჩვენი გზა ევროპაშია, იქ სადაც ლიბერალიზმი პირველად დაიბადა. 

ჩვენი ქვეყნისთვის მთავარი მიზანი კი ამ ავტოკრატიული და ოლიგარქიული მართველობის 

დასრულებაა მშვიდობიანი არჩევნების ჩატარებით გზით, რათა „პეიჯერივით“ ძველი 

პოლიტიკოსები არ დარჩნენ აღმასრულებელ ხელისუფლებაში. ლიბერალიზმი ხომ ქადაგებს 

ცვლილებებსა და მრავალფეროვნებას. საჭიროა საზოგადოების მეტად ჩართვა პოლიტიკურ 

პროცესებში, რაც უზრუნველყოფს პოლიტიკური სისტემის სტაბილურობას, განვითარებას, 

ჯანსაღი არჩევნების ჩატარებას, რაც ადამიანებს საკუთარი აზრის სამართლიანად გამოხატვისა და 

პოლიტიკური პოლარიზაციის დასრულების საშუალებას მისცემს. ბუღაძე მიიჩნევს, რომ საჭიროა 

სამართლიანი და კონკურენტული გარემოს შექმნა მედიაში, განათლებაში, პოლიტიკაში, რათა 

შევძლოთ პლურალისტური დემოკრატიული ინსტიტუტების შენება. მისი აზრით, ყველაზე დიდი 

ძალა სწორედ ხალხია და ხალხმა საკუთარი ძალებით უნდა შეცვალოს რეჟიმი, რათა გავაგრძელოთ 

გზა ევროინტეგრაციისაკენ. სწორედ მოცემული ხედვებიდან გამომდიანარე, მისი 

დამოკიდებულება საკითხების მიმართ შეიძლება ჩაითვალოს ლიბერალურად. 

ნათია ფანჯიკიძე 

ცნობილი ქართველი ფსიქოლოგი ნათია ფანჯიკიძე აქტიურად იყენებს Facebook პლატფორმას 

საკუთარი პოლიტიკური მოსაზრებების გამოსახატად. საინტერესოა საქართველოს ამჟამინდელი 

მდგომარეობის შესახებ მისეული ხედვები, რომლებიც ცენტრისტული პოლიტიკური 

ტენდენციებით ხასიათდება. 

უპირველეს ყოვლისა, მისი ცენტრისტული იდეოლოგია ვლინდება სახელმწიფოს სტაბილურობის 

უზრუნველსაყოფად ხალხისა და ხელისუფლების დაბალანსებული მოქმედების იდეის 

მხარდაჭერაში. პუბლიკაციებში ის ხშირად ხაზს უსვამს ადამიანის ინდივიდუალური 

თავისუფლებისა და პირადი პასუხისმგებლობის მნიშვნელობას.   მაგალითად, 2023 წლის მარტის 

საპროტესტო აქციებზე ლაზარეს დაკავებას ის თითოეული მოქალაქის პასუხისმგებლობად 

მიიჩნევს - „პასუხისმგებლობის მიტინგზე მყოფ ყველა ადამიანზე განაწილების მომხრე ვარ, 

ლაზარეს თავისუფლების მოთხოვნით.“ 

ის, ასევე ემხრობა ადამიანთა ცხოვრებაში მთავრობის შეზღუდულ როლს, რათა პიროვნებებმა 

გააკეთონ თავისუფალი არჩევანი და მიიღონ ინდივიდუალური გადაწყვეტილებები. ფანჯიკიძის 

აზრით, მიუხედავად იმისა, რომ ამჟამად სათავეში მყოფები მოსახლეობის სრულ 

დეჰუმანიზაციასა და სიძულვილის გაღვივებას ესწრაფვიან, ქართველი ერი ჯანსაღია, გონიერი და 

ამავე დროს შინაგანად სამართლიანი, რადგან იცის მტრისა და მოყვარის გარჩევა, სავალი გზის 

ამორჩევა. ქართველებმა გააკეთეს არჩევანი, როდესაც საქართველოს ევროკავშირში გაწევრიანებას 

მხარი დაუჭირეს. ამიტომ „საქართველო თავისუფალია. მონური განწყობები საბოლოოდ ქრება და 

ქრება, მიდის მოუსავლეთში“.   ჩვენს ქვეყანას პოლიტიკური გეზი უკვე აღებული აქვს და მას 

მოსახლეობის აბსოლუტური უმრავლესობა უჭერს მხარს, ამიტომ საქართველო აუცილებლად 

გახდება ევროპის ნაწილი. 

ნათია ფანჯიკიძის აზრით, ყოველივე ზემოაღნიშნულის აღსასრულებლად ქვეყნის თვითმიზანი 

უნდა იყოს ჰუმანური სახელმწიფოს მშენებლობა, რომელშიც ადამიანს სიტყვის, რელიგიისა და 

შეკრების თავისუფლების საშუალება მიეცემა. მისი აზრით, ჩვენი ქვეყანა დღესდღეობით ამ გზაზე 

დგას. თანამედროვე საქართველოში მიმდინარე პოლიტიკურ პროცესებში ახალგაზრდათა 

ჩართულობა კი ამის დამადასტურებელი  მაგალითია. ნათელია, რომ პოლიტიკაში 

ახალგაზრდების სახით ახალი ენერგია შეიჭრა, რომელიც „ერის დედების" და "ერის მამების" 

თაყვანისცემის ტრადიციას ვერ აიტყეპებს, რადგან მათ შინაგან სურათებში ბელადები არ 

არსებობენ.“ მისი აზრით, „საქართველო ის ქვეყანაა, სადაც უამრავი ნამდვილი გმირი იბადება, 

მეცნიერებიც, არტისტებიც და უბრალოდ საუკეთესო მოქალაქეები, რომლებიც 24-საათიანი 

შრომის ფასად მოქმედს ხდიან ამ ფერდებმორყეულ, ხალხისგან სანახევროდ დაცარიელებულ 

ქვეყანას“. სწორედ ამგვარი მოსახლეობა უზრუნველყოფს ქვეყნის სტაბილურობას 

თანდათანობითი რეფორმების საშუალებით, თუმცა ამას ხანგრძლივი დრო დასჭირდება - „ახლა 

თვისებრივად ახალი ვერაფერი მოხდება.“  

მის ცენტრისტულ შეხედულებებში იკვეთება ინკლუზიურობა. ის ხშირად ამბობს, რომ ჩვენს 

ქვეყანას სჭირდება მრავალფეროვნება და მრავალპარტიულობა. მემარცხენე განხრაც ჩანს, როდესაც 

ემხრობა ისეთ სასიცოცხლოდ აუცილებელ პირობებზე ხელმისაწვდომობას, როგორიცაა წამალი, 

საკვები, საცხოვრებელი ადგილი, განათლება. ამასთანავე, ის ფუნდამენტურ მნიშვნელობას ანიჭებს 

მშრომელთა უფლებების დაცვასა და ლგბტ თემის მხარდაჭერას, რაც ლიბერალიზმის 

გამოხატულებაა.  

აქედან გამომდინარე, შეგვიძლია ჩავთვალოთ, რომ ნათია ფანჯიკიძე ცენტრისტული 

იდეოლოგიური ხედვებით გამოირჩევა, თუმცა არსებობს გარკვეული საკითხები, რომელთა 

შესახებ მას მკვეთრად მემარცხენე ან მემარჯვენე შეფასებები აქვს. 

ირაკლი კაკაბაძე 

ცნობილი ქართველი მწერლის, ირაკლი კაკაბაძის თვალით დანახული საქართველო, წინა ორ 

პიროვნებასთან შედარებით განსხვავებულია. მის პოსტებში იკვეთება მკვეთრად მემარცხენე 

პოლიტიკური იდეები. ის ხშირად აკრიტიკებს კაპიტალიზმსა და ლიბერალიზმს, რომელსაც, 

მისივე თქმით, ტერმინი „ბიოპოლიტიკა“ უფრო შეესაბამება. 

მისი აზრით, მსოფლიოს მართავენ ვაჭარ-ბურჟუები, რომლებიც თანამედროვეობისთვის 

დამღუპველ მატერიალისტურ „ბიოპოლიტიკას“ ატარებენ. მთავარ პრობლემას ბიოლოგიური 

ინსტინქტების მონობაში ხედავს, რამაც დღეს მთლიანად კაცობრიობა მიიყვანა მატერიალისტურ-

ტოტალიტარული კატასტროფის ზღვართან. განსაკუთრებით ეს პრობლემა აქტუალურია 

საქართველოში, სადაც „კიდევ უარესად არის ნეოლიბერალური ტერორი“. ის ყურადღებას 

ამახვილებს უმცირესობათა უფლებებზე. თვლის, რომ ღარიბებს ხმა საერთოდ არ გააჩნიათ და 

„ნეოლიბერალ ბურჟუებს ყველა ხმა ნაყიდი აქვთ“. არადა, სინამდვილეში ძალაუფლება ხალხს 

ეკუთვნის. ამიტომ მისთვის მნიშვნელოვანია, რომ მდიდართა უპირატესობა მოისპოს და 

ეგალიტარიზმი დამყარდეს. თუმცა, სამწუხაროდ, ეს იდეა ჯერჯერობით პრაქტიკაში 

განუხორციელებელია, რისი მიზეზიც ელიტების მუდმივ მატერიალურ წინსვლაზე ფიქრია. ამის 

გამო თანამედროვე საქართველოს მდგომარეობა „ლიბერალური კაპიტალიზმის“ წყალობით 

ძალიან ცუდია. ქვეყანას „ყვავ-ყორანი ოლიგარქები დაჰპატრონებიან“, მოსახლეობაში კი 

ნიჰილიზმი სუფევს. 

ამგვარი პოლიტიკური დღის წესრიგის გამოძახილად მევახშეთა მიერ მკვიდრი მოსახლეობის 

გამოსახლების პრობლემას მიიჩნევს. ის არაერთ პუბლიკაციაში საუბრობს ამ საკითხის შესახებ და 

თვითონაც აქტიურ მონაწილეობას იღებს მის გადაჭრაში. მაგალითის სახით მოვიყვანოთ 2023 

წლის ხატიაშვილების ოჯახის გამოსახლების ფაქტი, რომელსაც ის ფართოდ გამოეხმაურა და 

ხალხს მხარდაჭერისკენ მოუწოდა. აქედან გამომდინარე, შესაძლებელია, ნათლად დავინახოთ, რომ 

კერძო მევახშეები ათასობით ადგილობრივ მოსახლეს უსახლკაროდ ტოვებენ და საქართველოს 

მოსახლეობის „სოციალ-ეკონომიკურ გენოციდს“ უწყობენ, როდესაც საცხოვრისი ფართის ქონა 

ადამიანის ფუნდამენტური უფლებაა. კაკაბაძის აზრით, მევახშეთა ხალხზე ბატონობის 

დასრულება შესაფერისი კანონის მიღებითაა შესაძლებელი, რაც ამგვარ შემთხვევათა რიცხვს 

შეამცირებს. 

მსგავს უსამართლობათა რიცხვი ბევრია, ამიტომ არაა გასაკვირი, რომ მის პუბლიკაციებში 

ანტიკაპიტალისტური და ანტილიბერალური ნარატივები ხშირად ვრცელდება. ის ეთანხმება 

ლენინისეულ თეზას: „კაპიტალიზმი თავადვე მოგვყიდის თავისავე ჩამოსახრჩობ თოკს“ და 

მიიჩნევს, რომ „საქართველო ვერასდროს გახდება ევროპის ნაწილი ოლიგარქიული, მევახშეების და 

ულტრა-კაპიტალისტური რეჟიმით“, რომელსაც მომავალი არ აქვს. 

თუმცა, მას სჯერა პროგრესისა და წინსვლის, რაც სოციალიზმისთვის დამახასიათებელია. ხსნას 

ახალ თაობაში - ახალგაზრდებში ხედავს, რომლებმაც თავიანთი ღირსეულობა 2023 წლის მარტის 

საპროტესტო აქციებში წარმოაჩინეს და მაშინ, როდესაც უცხოური აგენტების შესახებ 

კანონპროექტის შემოტანის ინიციატივას მხარი არ დაუჭირეს. კაკაბაძის აზრით, „მომავალი 

ეკუთვნის ახალ ძალებს, რომლებიც ახალ რეალობას კარგად იცნობენ, და, რაც მთავარია, 

რომლებსაც კარგად ესმით საქართველოს სულიერი მისია“. ის თვლის, რომ ახალი ძალების 

პოლიტიკა ორიენტირებული იქნება იმპერიალიზმის, ჩაგვრის, ძალადობის წინააღმდეგ. ამიტომ, 

თუ ჯანსაღი, პროგრესული პოლიტიკური ძალები გაერთიანდებიან და ერთად დადგებიან, 

ევროკავშირში შესვლის შანსი ბევრად გაიზრდება, რაც იქნება დიქტატურისგან გათავისუფლების 

ერთადერთი გზა. 

ამის გარდა, ის  უფასო ჯანდაცვის სერვისებს ემხრობა, რაც ძირითადი სოციალისტური 

პრინციპებიდან ერთ-ერთია. ის მიიჩნევს, რომ „სოციალური მედიცინა არის სახელმწიფოს 

ვალდებულება. ჯანმრთელობა ადამიანის ფუნდამენტური უფლებაა. ამ უფლების არ-

განხორციელება არის დანაშაული. მთავრობას ევალება რომ მისი მოქალაქეების და მით უმეტეს 

ბავშვების ჯანმრთელობა დაიცვას.“ მისივე თქმით, კაპიტალიზმი ამ უფლებას ადამიანებს ართმევს, 

რითაც სახელმწიფოს აზრი ეკარგება. ამიტომ, როდესაც შესაძლებლობა ეძლევა, ირაკლი კაკაბაძე 

ღიად გამოხატავს საკუთარ პოზიციას და აქციებშიც აქტიურად იღებს მონაწილეობას. მაგალითად, 

2023 წლის აპრილში, აქონდროპლაზიასთან დაკავშირებით გამართულ აქციებზე, ის ითხოვდა 

მშობლების მოთხოვნების უმალვე დაკმაყოფილებას. ამასთანავე, მშრომელების საერთაშორისო 

დღეც აღნიშნა და აუცილებლად მიიჩნია სოციალური სამართლის დამყარება აღნიშნული 

პირობებით: „სოლიდარობა დედებს, წამალი ბავშვებს!“, „სახლი ყველას!“, „უფასო საკვები 

ბავშვებს“, „მოგვეცით ძიძებს წვდომა ჯანდაცვაზე!“, „კაპიტალიზმი არ მუშაობს!“, „შეჭამე 

მდიდარი!“, „უფასო საკვები სკოლებს“, „ჩამოწერეთ სესხები“. 

ამრიგად, ირაკლი კაკაბაძე მკვეთრად მემარცხენე პოლიტიკური იდეებით ხასიათდება.   ის 

მიიჩნევს, რომ თანამედროვე საქართველოს მთავარი პრობლემა ფსევდოლიბერალიზმის, 

კაპიტალიზმისა და ოლიგარქიის გაბატონებაა. ამავე დროს ხალხი ძალაუფლებას მოკლებულია. 

ამიტომ, ის აუცილებლად თვლის ისეთი ძირეული რეფორმების განხორციელებას, რომლებიც 

უზრუნველყოფს საქართველოს პოლიტიკური სისტემის, ეკონომიკის სრულმასშტაბიან 

გარდაქმნებს. ამასთანავე, ინდივიდზე მორგებულ სოციალური და ეკონომიკური პოლიტიკის 

გატარებას, რომელიც ხალხს სოციალური მდგომარეობის მიუხედავად თანაბარი პირობებითა თუ 

შესაძლებლობებით აღჭურვილ გარემოში ცხოვრების საშუალებას მისცემს. იმედს იტოვებს, რომ 

ისეთი საზოგადოება ჩამოყალიბდება,  რომლის საბაზისო მოთხოვნები - უფასო განათლება და 

ჯანდაცვის უფლება დაკმაყოფილებული იქნება. ასევე, მხარს უჭერს პროგრესს, ცვლილებებს, 

რასაც საქართველოს ევროკავშირში ინტეგრაციაში, ხალხის ერთიანობასა და ახალ პოლიტიკურ 

ძალებში ხედავს. მისი აზრით, ერთხელაც მდიდრების უპირატესობა გაქრება, ხოლო უმცირესობის 

უფლებები გათვალისწინებული იქნება. ყოველივე ზემოაღნიშნული მისი სოციალისტური 

იდეოლოგიური ხედვების გამოხატულებაა. 

ყოველივე ზემოაღნიშნულის უკეთ აღქსაქმელად, გთავაზობთ ცხრილს: 

 

 ლაშა ბუღაძე 

(მემარჯვენე) 

ირაკლი კაკაბაძე 

(მემარცხენე) 

ნათია ფანჯიკიძე 

(ცენტრისტი) 

 

 

 

 

 

 

 

 

 

განათლება 

 

 

 

 

 

 

 

 

მისთვის განათლება 

თავისუფლების ტოლფასია. 

მიიჩნევს, რომ  განათლება 

განვითარების ინსტიტუტია. 

მისი აზრით, ყველა მოქალაქეს 

თანაბარი უფლება აქვს,  მიიღოს 

განათლება. მათ უნდა ჰქონდეთ 

თანაბარი შანსი, მიაღწიონ 

წარმატებას. მხარს  უჭერს 

მასწავლებლებისა და 

მოსწავლეების წახალისებას 

მიიჩნევს, რომ განათლების 

მიღება ყველა ადამიანისთვის 

უფასო უნდა იყოს, როგორც 

სასკოლო, ისე უმაღლესი 

საფეხურის. აკრიტიკებს 

კომერციალიზმს. 

პრაგმატიზმს, 

სტუდენტებისთვის 

კონკრეტული 

სტანდარტების 

ჩამოყალილებებას 

უჭერს მხარს, რათა 

განათლების ხარისხი 

იყოს მაღალი. 

მნიშვნელოვანია 

მასწავლებელთა და 

ლექტორთა 

კვლიფიკაციის 

ამაღლება და მათი 

განვითარება. 

 

 

 

 

 

 

ჯანდაცვა 

ჯანდაცვის სერვისების მიღება 

უნდა შეეძლოს ყველას. 

მოქალაქეებს უნდა ჰქონდეთ 

არჩევანის თავისუფლება, რათა 

გადაწყვიტონ რომელი 

სერვისით ისარგებლონ - კერძო 

თუ საჯარო. სახელმწიფო უნდა 

აფინანსებდეს მედიკამენტების 

ნაწილს. 

აქტიურად საუბრობს 

რეპროდუქციულ 

ჯანმრთელობაზე. 

ჯანდაცვის სერვისებს 

სახელმწიფო უნდა ფარავდეს 

სრულად. მედიკამენტებზე 

აუცილებელია  დაბალი 

ფასების დაწესება სახელმწიფოს 

მიერ. დიდი მნიშვნელობა აქვს 

რთულ სამუშაო პირობებში 

თანამშრომელთა 

უსაფრთხოების 

უზრუნველყოფას. 

მნიშვნელოვანია 

ფასების კონტროლი 

მედიკამენტებზე. 

მიიჩნევს, რომ საჭიროა 

კერძო ჯანდაცვის 

ორგანიზაციების და 

სახელმწიფოს 

თანამშრომლობა. 

ასევე, მარკეტინგული 

რეფორმების გატარება. 

უფლება უნდა მიეცეს 

ყველა მოქალაქეს, 

თავად გააკეთონ 

არსებულ სერვისებს 

შორის არჩევანი 

 

 

 

„მედიის თავისუფლება, სიტყვის 

თავისუფლება ეს არის ძალა“.  

მიიჩნევს, რომ მედიის გარეშე 

უარყოფითადაა განწყობილი 

ქართული მედიის მიმართ. 

თვლის, რომ ინფორმაციას 

თვლის, რომ მედია 

საუკეთესო 

საშუალებაა 

სოციალური 

მედია და 

ტელევიზია 

ვერ იარსებებს სამართლიანობა. 

თვლის, რომ მედია ხშირად 

ახალისებს აქტივიზმს, რაც 

დადებითად შეიძლება 

შეფასდეს, რადგან ადამიანები 

თავისუფლად აფიქსირებენ 

საკუთარ აზრს უკანონობის 

წინაამღდეგ. ამის მაგალითია  

კანონის „უცხოური აგენტების 

გავლენის შესახებ“ გაშუქება. 

მედია  დამოუკიდებელია, 

რომელსაც მოქალაქეებზე დიდი 

გავლენა აქვს.  მისი აზრით, 

დღეს ჩვენს ქვეყანაში აქტიურად 

მიმდინარეობს თავისუფალი 

მედიის შეზღუდვა, რის 

მაგალითადაც მას მოჰყავს  

„მთავარი 

არხის“ აღმასრულებელი 

დირექტორის დაჭერის საქმე. 

მისთვის არსებობს ისეთი 

ტელევიზიებიც, რომლნიც 

„ურეპუტაციონი“ არიან და 

პროპაგანდისტულ მანქანას 

წარმოადგენენ. დამოუკიდებელ 

მედიას ჟურნალისტები ქმნიან. 

 

არასწორად აშუქებენ და ხშირ 

შემთხვევაში „ჩირქს“ სცხებენ 

უდანაშაულო ადამიანებს. 

მიიჩნევს, რომ ქართული 

ტელევიზიები ვერ იცავენ 

სიტყვის თავისუფლებას. 

თვლის, რომ თავად ხშირად 

ყოფილა ტელევიზიასა თუ 

ჟურნალისტისგან 

დისკრიმინაციის მსხვერპლი 

(მას ქსენოფობიაში დასდო 

ბრალი TV1-ის ჟურნალისტმა) 

მისი აზრით, სწორი იქნება თუ 

ტელევიზიაში უფრო ხშირად 

გაჟღერდება დემოკრატიული 

იდეები და ეთერს მეტად 

დაუთმობენ ყოველდღიურ 

პრობლემებს ჩვენს ქვეყანაში. 

ოპონენტებს შორის 

დიალოგისთვის. 

ამასთანავე, დიდ 

ყურადღებას უთმობს 

დეზინფორმაციას. 

 

 

 

 

 

 

 

 

 

 

 

 

 

 

          

ეკონომიკა 

საკუთრება ყველაზე მთავარი 

ღირებულებაა ლიბერალური 

ეკონომიკისა, თუმცა ის თვლის, 

რომ დღევანდელ რეალობაში 

ქართველებს სახელმწიფო 

უსამართლოდ „აცლის“ 

ხელიდან საკუთარ ქონებას.  

მისი აზრით, 

კონსტიტუციონალიზმი კარგია, 

რადგან ხალხს ენიჭება ძალა, 

შეზღუდოს ხელისუფალი.  

თვლის, რომ დღეს სახელმწიფოს 

სრულიად საკუთარი 

ძალაუფლების ქვეშ აქვს 

მოქცეული სახელმწიფო 

ინსტიტუტები, რაც 

განპირობებულია საბანკო 

სისტემაში არსებული 

პრობლემებით, ლარის 

გაუფასურებით, სიღარიბით და 

სხვა სერიოზული 

თვლის, რომ „ნეოლიბერალური 

კატასტროფის“ წინაშე დგას 

ჩვენი ქვეყანა, სადაც ღარიბებეს 

ხმა არ გააჩნიათ, რადგან ყველა 

ხმა „ბურჟუას“ აქვს ნაყიდი. 

ქვეყანა, სადაც გამარჯვებულია 

ის, ვინც კაპიტალისტი და 

მატერიალისტია.  მიიჩნევს, რომ 

ყველას აქვს უფლება, ჰქოდნეს 

საცხოვრებელი სახლი, თუმცა 

იმ ქვეყანაში, სადაც ყველაფერი 

მევახშეების ხელშია, 

შეუძლებელია პრაგმატიზმსა 

და სარგებლიანობაზე ფიქრი. 

აღარ არსებობს საკუთრების 

პატივისცემა, ის რაც 

მოქალაქეებმა წინაპრებისგან 

მიიღეს. აღარ არსებობს 

თანასწორობა საზოგადოებათა 

შორის. ან ხარ ღარიბი და 

მშიერი, ან  მდიდარი და 

ემხრობა თავისუფალ 

ბაზარს, 

ბალანსირებულ 

რეგულაციებს. ასევე, 

პრაგმატული 

ნაბიჯების გადადგმას, 

რათა ბაზარი 

დაბალანსდეს. 

საჭიროა, ყურადღება 

გამახვილდეს 

ფისკალურ 

პოლიტიკაზე. 

ინვესტიცია 

მიმართულია 

განათლებისა და 

ინფრასტრუქტურისაკე

ნ. 

პრობლემებით. ეკონომიკური 

განვითარება მიმართულია 

„ერთი კაცის“  გამდიდრებისკენ. 

ემხრობა თავისუფალ ბაზარს. 

ოლიგარქი. 

ემხრობა სოციალური 

თანასწორობასა და დოვლათის 

თანაბარ განაწილებას. 

 

დასკვნა 

ამრიგად, Facebook ბლოგინგი ცნობილ საზოგადო მოღვაწეთათვის საკუთარი პოლიტიკური 

შეხედულებების გამოხატვის ეფექტური იარაღი აღმოჩნდა. დღესდღეობით, როდესაც 

საზოგადოების დიდი ნაწილი სოციალურ ქსელებს აქტიურად იყენებს, პუბლიკაციების 

გამოქვეყნება საქართველოში არსებული პრობლემებისა და მათი აღმოფხვრის შესაძლო 

ვარიანტების წარმოჩენის კარგი საშუალებაა. Facebook-ში, რომელიც ჩვენი ცხოვრების განუყოფელი 

ნაწილი გახდა, პოლიტიკური საკითხების განხილვა აქტუალურია. 

  იდეოლოგიური ხედვებიდან გამომდინარე „პოსტების“ ავტორები აღნიშნულ სოციალურ ქსელში 

სხვადასხვა საკითხებს აყენებენ დღის წესრიგში, თუმცა შეინიშნება მსგავსებაც - თითოეული 

მათგანი მიიჩნევს, რომ საქართველოს ევროკავშირში ინტეგრაცია უმნიშვნელოვანესია. 

ახალგაზრდები კი პროგრესულ ძალად მიაჩნიათ, რომლებსაც ამ ცვლილების განხორციელება და 

სახელმწიფოს მომავალი კეთილდღეობის უზრუნველყოფა შეუძლიათ. თუმცა, ძირითადად, ისინი 

ერთმანეთისგან განსხვავებულ თემებს ანიჭებენ მნიშვნელობას. 

ლაშა ბუღაძის ხედვების გაანალიზების შედეგად შეგვიძლია გამოვკეთოთ ქვეყანაში 

გაბატონებული ლიბერალური პოლიტიკური ტენდენციები, რომლებიც მჭიდროდაა 

დაკავშირებული ცვლილებებთან, მრავალფეროვნებასთან, თავისუფალი მედიისა და 

პლურალისტური დემოკრატიული ინსტიტუტების შენებასთან. აღსანიშნავია საზოგადოების 

როლი პოლიტიკური სისტემის სტაბილურობის უზრუნველყოფაში პოლიტიკურ პროცესებში მისი 

ჩართულობის გზით. 

ნათია ფანჯიკიძე კი ცენტრისტული იდეოლოგიის გამომხატველია, რომელიც ემხრობა ადამიანთა 

ცხოვრებაში მთავრობის შეზღუდულ როლს, რათა პიროვნებებმა გააკეთონ საკუთარი არჩევანი და 

მიიღონ ინდივიდუალური გადაწყვეტილებები. სოციუმის მთავარ მიზნად მიიჩნევს ჰუმანური 

სახელმწიფოს მშენებლობას, რომელშიც ადამიანებს თავისუფლად მოქმედების საშუალება 

ექნებათ. მიუხედავად ცენტრისტული ხედვებისა,  არსებობს გარკვეული საკითხები, რომელთა 

შესახებ მას მკვეთრად მემარცხენე ან მემარჯვენე შეფასებები აქვს. 

ირაკლი კაკაბაძის მაგალითზე დაყრდნობით კი შეგვიძლია დავინახოთ საქართველოს 

მდგომარეობა და პრობლემები მემარცხენე იდეოლოგიის პრიზმაში, რომელშიც კაპიტალიზმისა და 

ლიბერალიზმის აღზევება ერთ-ერთი უმთავრესი საკითხია. გამოსავალი კი ინდივიდზე 

მორგებული სოციალ-ეკონომიკური პოლიტიკის გატარებაა, რომელიც ხალხს სოციალური 

მდგომარეობის მიუხედავად თანაბარი პირობებითა თუ შესაძლებლობებით აღჭურვილ გარემოში 

ცხოვრების საშუალებას მისცემს და ამასთანავე, ადამიანის საბასიზო მოთხოვნებს - უფასო 

განათლებას, ჯანდაცვას, საცხოვრებელი ადგილების უზრუნველყოფას, დააკმაყოფილებს. 

https://www.oberlo.com/statistics/why-do-people-use-facebook?fbclid=IwAR36JdrmTcml-BIh9yH4f-dAYYCglZ__M-l1SHPzVDcPuyGV0YKNY4dCORM

აბსტრაქტი 

1944 წელს რაფაელ ლემკინმა ორი ტერმინი, გენოციდი და ეთნოციდი, დაამკვიდრა. პოლონელმა 

იურისტმა დიდი წვლილი შეიტანა ხალხის მასობრივი განადგურების ორგანიზებული 

დანაშაულის კვლევაში. 1970-იან წლებში ფრანგმა მეცნიერებმა რობერტ ჟოულინმა  და პიერ 

კლასტრესმა სხვა ახსნა მოუძებნეს სიტყვა ეთნოციდს. მათ თანახმად, გენოციდი ადამიანს 

ფიზიკურად ანადგურებს, ხოლო ეთნოციდი, კულტურულად. მეცნიერები დღემდე დავობენ ამ 

ორი სიტყვის ზუსტ განმარტებაზე, თუმცა მოცემული ნაშრომი ჟოულინსა და კლასტრესის 

თეორიას დაეფუძნება.  

2022 წელს დაწყებული რუსეთის უკრაინაში ფართომასშტაბიანი შეჭრის ფონზე, გენოციდის თემა 

კვლავ აქტუალური გახდა. ოკუპანტები ებრძვიან მოწინააღმდეგეებს არა მარტო ფიზიკურად, 

არამედ კულტურულადაც. დაპყრობილ ტერიტორიებზე იკრძალება ენა, რელიგია, განათლება, 

უკრაინული ეროვნული სიმბოლიკა, იზღუდება გადაადგილების თავისუფლება და დღემდე 

მიმდინარეობს ბავშვთა დეპორტაცია. უკანასკნელი დანაშაული გახდა მთავარი განაჩენი 

ვლადიმერ პუტინისთვის, რომელიც მას ჰააგის სასამართლომ 2023 წლის 17 მარტს გამოუტანა. 

თუმცა კრემლის მხრიდან ეთნოსების კულტურის განადგურების პოლიტიკა არაა ახალი. 

ნაშრომის მიზანია შესწავლილ იქნეს ეთნოციდის მთავარი მახასიათებლები და ის, თუ როგორ 

იყენებს მათ რუსეთი ოკუპირებულ ტერიტორიებზე მცხოვრები ხალხების მიმართ და 

განისაზღვროს თუ რატომ ახორციელებს კრემლი ამ პოლიტიკას. მიზნებიდან გამომდინარე, 

ნაშრომის საკვლევი კითხვებია:  როგორ იყენებს რუსეთი ეთნოციდის პოლიტიკას აფხაზეთის, 

დნესტრისპირეთისა და ყირიმის მიმართ? რა ძირითადი მსგავსება და განსხვავებაა უკრაინის, 

საქართველოსა და მოლდოვას ოკუპირებულ ტერიტორიებზე მიმდინარე ეთნოციდის პოლიტიკას 

შორის?  

საკვანძო სიტყვები: ეთნოციდი, კულტურული გენოციდი, აფხაზეთი, დნესტრისპირეთი, ყირიმი 

 

 

 

 

 

 

 

 

38



ჯანანაშვილი/ სტუდენტთა ჟურნალი სოციალურ მეცნიერებებში / ივლისი, 2023 

 

შესავალი 

ეთნოციდის პოლიტიკა ათასწლეულებს ითვლის. XX-XXI საუკუნეებში ეთნიკური ჯგუფების 

კულტურის განადგურება და იძულებითი ასიმილაციის მეთოდები კიდევ უფრო დაიხვეწა. დღეს 

მსოფლიო მომსწრეა იმისა, თუ როგორ ანადგურებს ერთი სახელმწიფო მეორე სახელმწიფოში 

მცხოვრები ერის თვითმყოფადობასა და იდენტობას. საუბარია რუსეთის ფედერაციასა და მის 

პოლიტიკაზე მეზობელი ქვეყნების მოსახლეობის მიმართ.  

2022 წლის 3 აპრილს მსოფლიომ იხილა თუ რა მოხდა ბუჩაში. ოკუპაციის პერიოდში რუსმა 

ჯარისკაცებმა 400-ზე მეტი მშვიდობიანი მოქალაქე დახოცეს (Gardner, 2022). მსოფლიო ლიდერები 

და პოლიტიკოსები უკრაინელების გენოციდზე ალაპარაკდნენ. რამდენიმე სახელმწიფომ 

უკრაინაში მიმდინარე მოვლენები გენოციდად აღიარა (European Commission, 2022). სიმბოლურია, 

რომ ბუჩას ტრაგედიის დღეს, კრემლის მედიარესურს „რია ნოვოსტიზე“ გამოქვეყნდა ტიმოფეი 

სერგეიცევის სკანდალური სტატია „რა უნდა უქნას რუსეთმა უკრაინას?“ (Сергейцев, 2022). მასში 

ავტორი უკრაინული სახელმწიფოს გაუქმებასა და ერის იდენტობისა და კულტურის 

განადგურებისაკენ მოუწოდებს. სერგეიცევი მიიჩნევს, რომ საჭიროა უკრაინის დენაციონალიზაცია 

და დეუკრაინიზაცია (რადგან, მისი აზრით, პრაქტიკამ აჩვენა, რომ უკრაინა, როგორც სახელმწიფო, 

ვერ შედგა), ამის შემდეგ კი ახალი თაობების აღზრდა რუსული ღირებულებით უნდა მოხდეს. 

სტატიას დიდი გამოხმაურება მოჰყვა. მას განიხილავდნენ როგორც პოლიტიკოსები და 

ჟურნალისტები, ისე მეცნიერები. ამერიკელი ისტორიკოსი  ტიმოთი სნაიდერის თანახმად, ამ 

სტატიით რუსეთმა თავისი გენოციდური მისწრაფებები გამოავლინა. ამ სტატიაში რუსეთმა, 

ალბათ, პირველად ხმამაღლა გააჟღერა თავისი მიზანი - ოკუპირებულ ტერიტორიებზე მცხოვრები 

არასასურველი და არალოიალური ეთნიკური ჯგუფების კულტურისა და თვითშეგნების 

განადგურება, მათი იძულებითი ასიმილაცია (Snyder, 2022). თუმცა ეს პოლიტიკა 2022 წელს არ 

დაწყებულა. რუსეთი აგრძელებს ამ პოლიტიკას 1990-იანი წლების დასაწყისიდან. კულტურული 

გენოციდის პირველი მსხვერპლი აფხაზეთში მცხოვრები ქართველები და დნესტრისპირეთში 

მცხოვრები რუმინულენოვანი მოლდოველები იყვნენ. 2014 წელს, ყირიმის ანექსიის შედეგად, ეს 

პოლიტიკა უკრაინელებსა და ყირიმელ თათრებს შეეხო.  

აფხაზეთი, დნესტრისპირეთი და ყირიმი სტატიის მთავარი საკვლევი რეგიონებია. მათი შერჩევა 

მოხდა შემდეგი მიზეზების გამო: 1) ბოლო საუკუნის განმავლობაში აღნიშნული პოლიტიკურ-

ადმინისტრაციული სუბიექტების დემოგრაფიული სურათი მკვეთრ ცვლილებას განიცდიდა; 2) 

საბჭოთა კავშირი და მისი სამართალმემკვიდრე რუსეთის ფედერაცია კარგად იყენებდნენ ამ 

რეგიონებს თავისი გეოპოლიტიკური მიზნებისათვის და ცდილობდნენ მათი მეშვეობით 

სახელმწიფოების დესტაბილიზაციას; 3) აფხაზეთში, დნესტრისპირეთსა და ყირიმში ყველაზე 

კარგად გამოჩნდა კულტურის ის ასპექტები, რომელსაც ებრძვის დღეს რუსეთი.  მართალია, 

მოსკოვის მიერ წარმოებული ეთნოციდის პოლიტიკა სხვა ოკუპირებულ ტერიტორიებზეც 

ფიქსირდებოდა, თუმცა სტატიაში მათ ნაწილობრივ შევეხებით.  

ნაშრომის მიზანია შესწავლილ იქნას ეთნოციდის მთავარი მახასიათებლები და ის, თუ როგორ 

იყენებს მათ რუსეთი ოკუპირებულ ტერიტორიებზე მცხოვრები ხალხების მიმართ, შედარებულ 

იქნეს საკვლევ რეგიონებში მიმდინარე ეთნოციდის პოლიტიკა, დადგინდეს ძირითადი მსგავება და 

განსხვავებები. განისაზღვროს თუ რატომ ახორციელებს კრემლი ამ პოლიტიკას. მიზნებიდან 

გამომდინარე, ნაშრომის საკვლევი კითხვებია:  როგორ იყენებს რუსეთი ეთნოციდის პოლიტიკას 

აფხაზეთის, დნესტრისპირეთისა და ყირიმის მიმართ? რა ძირითადი მსგავსება და განსხვავებაა 

უკრაინის, საქართველოსა და მოლდოვას ოკუპირებულ ტერიტორიებზე მიმდინარე ეთნოციდის 

პოლიტიკას შორის?  

მოცემული კვლევის მთავარი ღირებულება და სიახლე იმაში მდგომარეობს, რომ დაიხვეწა და 

სრულყოფილი სახე მიეცა ეთნოციდის მთავარ მახასიათებლებს; პირველად მოხდა აფხაზეთში, 

დნესტრისპირეთისა და ყირიმში მიმდინარე კრემლის ორგანიზებული დანაშაულის ეთნოციდის 

კუთხით შესწავლა და საკვლევი რეგიონების შედარებითი ანალიზი. 

მეთოდოლოგია 

სტატიის მომზადებისას გამოყენებულია თვისობრივი კვლევის მეთოდები. შესწავლილ იქნა 

გენოციდსა და ეთნოციდთან დაკავშირებული სამეცნიერო ლიტერატურა, სტატიები და 

საერთაშორისო ორგანიზაციების მიერ მიღებული დოკუმენტები. დამუშავებულია აფხაზეთში, 

დნესტრისპირეთსა და ყირიმში მიმდინარე ეთნოციდის პოლიტიკასთან დაკავშირებული 

ლიტერატურა, მედიაში გამოქვეყნებული სტატიები, ინტერნეტრესურსები, საერთაშორისო და 

არასამთავრობო ორგანიზაციების მიერ (OSCE, United Nation, Human Right Watch) გამოქვეყნებული 

ანგარიშები, მეორადი წყაროები. რადგან ტერმინი ეთნოციდი  სამეცნიერო და მედიასივრცეში არა 

არის კარგად დამკვიდრებული, საჭირო მასალის ძიებისას გამოიყენებოდა სიტყვები 

„კულტურული გენოციდი“, „შევიწროება“, „დევნა“, „შეზღუდვა“ და ა. შ. ზოგიერთ საკითხთან 

დაკავშირებით ინფორმაციის ნაკლებობის გამო, ჩატარდა სიღრმისეული ინტერვიუები, 

ექსპერტული შერჩევით: 1) ეთნოციდი აფხაზეთში - ვაჟა ლორთქიფანიძე, პოლიტოლოგი და 

დიპლომატი; 2) ეთნოციდი დნესტრისპირეთში - დმიტრი მორუზი, მოლდოვას ეთნიკური 

ურთიერთობების სააგენტოს გენერალური დირექტორი; 3) ეთნოციდი ყირიმში - ივანნა მაჩიტიძე, 

საერთაშორისო ურთიერთობების ასოცირებული პროფესორი. 

აღნიშნული ნაშრომის თეორიულ ჩარჩოდ გამოყენებულია ფრანგი მეცნიერების რობერტ 

ჟოულინისა (1970) და პიერ კლასტრესის (1974) ეთნოციდის კონცეფცია; გაეროს „მკვიდრი 

ხალხების უფლებების შესახებ დეკლარაცია“ (1994) და იუნესკოს „სან-ხოსეს“ დეკლარაცია. 

აღნიშნულ დოკუმენტებში განსაზღვრულია ის ძირითადი კულტურული მახასიათებლები, 

რომელსაც ეთნოციდი მოიცავს.  

აკადემიური ლიტერატურის მიმოხილვა 

ტერმინი გენოციდი პოლონელმა იურისტმა რაფაელ ლემკინმა (1900-1959) დაამკვიდრა. იგი 

გენოციდის შესახებ კონვენციის ინიციატორიც იყო. აღნიშნული დოკუმენტი გაერომ 1948 წელს 

მიიღო. ლემკინმა ტერმინი გენოციდი 1944 წელს ოკუპირებულ ევროპაში ნაცისტების პოლიტიკისა 

და თურქეთში სომხების მასობრივი ხოცვა-ჟლეტის აღსაწერად გამოიყენა. პოლონელი იურისტი 

1932-1933 წლებში უკრაინაში მომხდარ „ჰოლოდომორს“ ასევე გენოციდად აფასებდა (Lemkin, 

Chapter IX: "Genocide", 2008, გვ. 79-95). რაფაელ ლემკინმა გენოციდის ეკვივალენტად ეთნოციდის 

ტერმინიც დაამკვიდრა. ამ ორი სიტყვის პირველი ნაწილი განსხვავებულია: genos (ადამიანი) და 

ethnos (ნაცია, ეთნიკური მიკუთვნილობა; cide - მკვლელობა), თუმცა ლემკინისეული გაგებით, მათ 

ერთი განმარტება ჰქონდათ და ეთნოსის განადგურებას აღნიშნავდა (Lemkin, 1944, p. 79). სიტყვა 

გენოციდი უფრო ფართოდ გავრცელდა და საერთაშორისო სამართალშიც დამკვიდრდა, მისი 

მონათესავე ტერმინი კი დაიჩრდილა (ABA, 2023). ამავე დროს, ლემკინმა ტერმინი კულტურული 

გენოციდი დაამკვიდრა, რაც ამა თუ იმ ეთნიკური ჯგუფის კულტურის განადგურებას 

გულისხმობდა.  

1970-იან წლებში ეთნოციდმა სხვა შინაარსობრივი დატვირთვა შეიძინა. 1970 წელს ფრანგმა 

ეთნოლოგმა რობერტ ჟოულინმა (1928-1996) გამოაქვეყნა ნაშრომი სათაურით  „თეთრი სამყარო: 

შესავალი ეთნოციდში“. წიგნში ავტორი ვენესუელასა და კოლუმბიის საზღვარზე მცხოვრები ბარის 

ხალხის (ინდიელთა ტომი) ეთნოციდს ეხება. მისი თქმით, ეთნოციდს განსაზღვრავს მიზნები და 

არა საშუალება. ეს არის კულტურის, ხალხის ცხოვრების წესის სისტემური განადგურება. 

„გენოციდი კლავს ადამიანს მის „სხეულში“ (ფიზიკურად), ეთნოციდი კლავს მის „სულსა და 

კულტურას“. ეთნოციდის პრაქტიკა არის ასეთი: ბავშვების სისტემური გატაცება ანუ მშობლიური 

კულტურიდან მოწყვეტა (ეს ასპექტი განსაკუთრებით აქტუალურია უკრაინის შემთხვევაში), 

რელიგიური შევიწროება, იძულებითი შრომა, უარი კულტურულ ჩვევებსა და სოციალურ 

სტრუქტურაზე (Jaulin, 1970). მსგავს მოსაზრებას ავითარებდა ფრანგი ანარქისტი ანთროპოლოგი 

პიერ კლასტრესი (1934-1977). 1974 წელს მან გამოაქვეყნა სტატია სათაურით „ეთნოციდი“. ავტორის 

განმარტებით, ეთნოციდი პიროვნების არა ფიზიკურ, არამედ კულტურულ განადგურებას 

ეფუძნება. იგი მიმართულია „არასწორი“ განსხვავებულობების მოსპობისაკენ და ეთნოცენტრიზმის 

ელემენტს წარმოადგენს (Clastres, 1974, გვ. 101-110). ბ. საუტმანი ასევე ხაზს უსვამს იმ ასპექტს, რომ 

ეთნოციდი, გენოციდისგან განსხვავებით, არ უკავშირდება ადამიანის ფიზიკურ მკვლელობას 

(Sautman, 2003, გვ. 173-248).  

ამგვარად, რობერტ ჟოულინმა და პიერ კლასტერსმა  ტერმინს სხვა ინტერპრეტაცია მოუძებნეს, 

რომელიც ეთნიკური ჯგუფის კულტურის, იდენტობისა და ცხოვრების წესის სისტემურ 

განადგურებას გულისხმობს. შესაბამისად, კულტურა „კვდება“, ხოლო ხალხი ცოცხალი რჩება. 

ტერმინი კულტურული გენოციდი კი ეთნოციდის სინონიმია და ერთსა და იმავე შინაარსობრივ 

დატვირთვას ატარებს.  

როგორც წესი, გენოციდის დროს თან კვდება ეთნოსის კულტურაც. როცა ადამიანი ფიზიკურად 

ნადგურდება, მისი კულტურული ღირებულებები (ენა, რწმენა, ისტორიული მეხსიერება, 

იდენტობა, საცხოვრებელი ადგილი) ქრება. თუმცა, ეთნოციდი გენოციდის გარეშეც არის 

შესაძლებელი (Shaw, 2007, pp. 66-67).  

ლინდელ ვ. პროტი ეთნიკური ჯგუფის  განადგურების შემდეგ მახასიათებლებს გამოყოფს: ა) 

ბავშვების სხვა ჯგუფში იძულებითი გადაცემა; ბ) კულტურული ჯგუფის წარმომადგენლების 

სისტემური და ძალადობრივი განდევნა; გ) ეროვნული ენის აკრძალვა; დ) ეროვნულ ენაზე 

დაბეჭდილი წიგნების ან რელიგიური ნაწარმოებების სისტემური განადგურება და ახალი 

გამოცემების აკრძალვა; ე)  ისტორიული ან რელიგიური ძეგლების სისტემური განადგურება (Prott, 

2005).  

გენოციდისა და ეთნოციდის მკვლევრები ძირითადად ფოკუსირებულები არიან ლათინური 

ამერიკის, სამხრეთ-აღმოსავლეთი აზიის, აფრიკის, ავსტრალიისა და ოკეანეთის მკვიდრ ხალხებზე 

(Jaulin, 1970) (Totten, Parsons , & Robert K. Hitchcock, Annihilating Difference, 2002) (Totten & 

Hitchcock, 2011). თუმცა, „ცივი ომის“ შემდგომ ეს საკითხი აღმოსავლეთ და სამხრეთ ევროპაშიც 

გახდა აქტუალური. ფ. კასულა პიერ კლასტრესის თეორიის საფუძველზე ჩეჩნეთისა და ავღანეთის 

ქეისებს იკვლევს და ასკვნის, რომ პირველი შემთხვევა გენოციდად კლასიფიცირდება, ხოლო 

მეორე - ეთნოციდად. განსხვავება იმაშიცაა, რომ ავღანეთში დანაშაულებრივ ქმედებებს საბჭოთა 

არმია ახორციელებდა, ხოლო ჩეჩნეთში - რუსეთის (Casula, 2015, გვ. 715). 

თანამედროვე ავტორებისგან განსაკუთრებით აღსანიშნავია ი. ხეისკანენის სტატია „გენოციდის 

ჩრდილში: ეთნოციდი, ეთნიკური წმენდა და საერთაშორისო სამართალი“, რომელშიც ავტორი 

ზემოთ ჩამოთვლილი ყველა ტერმინის განსაზღვრების ტრანსფორმაციასა და განსხვავებული 

მიდგომების სიღრმისეულ ანალიზს გვთავაზობს. ასევე მან ეთნიკური საუკუნის თეორია 

ჩამოაყალიბა (Heiskanen, 2021).  

რაც შეეხება საერთაშორისო დეკლარაციებს, უნდა გამოვყოთ სამი მთავარი: „კონვენცია გენოციდის 

შესახებ“, „მკვიდრი ხალხების უფლებების შესახებ დეკლარაცია“ და „სან-ხოსეს დეკლარაცია“. 1948 

წელს გაერომ  მიიღო „კონვენცია გენოციდის შესახებ“. თავდაპირველად მასში განიხილავდნენ 

სიტყვა ეთნოციდის გამოყენებას, თუმცა საბოლოოდ უარი თქვეს მასზე. დოკუმენტის თანახმად, 

გენოციდი რასობრივი, ეთნიკური, რელიგიური და ეროვნული ნიშნით ადამიანის ფიზიკურ ან 

ბიოლოგიურ განადგურებას გულისხმობს (UN, 2023) (Heiskanen, 2021).  

1994 წელს გაეროს „მკვიდრი ხალხების უფლებების შესახებ დეკლარაციის“ პროექტის მე-7 თავში 

გამოყენებულია სიტყვები ეთნოციდი და კულტურული გენოციდი. დოკუმენტში არა არის 

მითითებული მათი ზუსტი განმარტებები, თუმცა წერია რა იგულისხმება ამ პოლიტიკაში. 2007 

წელს გენერალურმა ასამბლეამ მიიღო კონვენცია, თუმცა სიტყვები ეთნოციდი და კულტურული 

გენოციდი ამოიღეს. ამ ტერმინების ნაცვლად გამოყენებულია სიტყვები „იძულებითი ასიმილაცია“ 

და „კულტურის განადგურება“, რაც ფაქტობრივად ეთნოციდს გულისხმობს (Benvenuto, 2015, pp. 

33-34). ამ ქმედებებში იგულისხმება: ხალხის ერთიანობის, კულტურული ღირებულებებისა ან 

ეთნიკური მიკუთვნილების ჩამორთმევა; ტერიტორიის, მიწის საკუთრებისა ან რესურსის 

ჩამორთმევა; მოსახლეობის იძულებითი გადაადგილება; იძულებითი ასიმილაცია და ინტეგრაცია; 

რასობრივი ან ეთნიკური დისკრიმინაციის პროპაგანდა (UN, 2008).  

იუნესკოს მიერ მიღებულ „სან-ხოსეს დეკლარაცია“ გახდა პირველი საერთაშორისო დოკუმენტი, 

რომელმაც ეთნოციდის მნიშვნელობა განსაზღვრა. იგი გულისხმობს იმას, რომ ეთნიკურ ჯგუფს, 

ინდივიდუალურად თუ კოლექტიურად, ჩამორთმეული აქვს საკუთარი კულტურისა და ენის 

გამოყენების, განვითარებისა და გავრცელების უფლება. ეთნოციდი არის კულტურული გენოციდი, 

საერთაშორისო სამართლის დარღვევა, რომელიც გენოციდის ეკვივალენტურია (Heiskanen, 2021).  

42



ჯანანაშვილი/ სტუდენტთა ჟურნალი სოციალურ მეცნიერებებში / ივლისი, 2023 

 

რაც შეეხება კონკრეტულად აფხაზეთში, დნესტრისპირეთსა და ყირიმში მიმდინარე ეთნოციდს, 

სამწუხაროდ, სამეცნიერო სივრცეში ძალიან მცირე რაოდენობის ნაშრომი მოიპოვება, რომლებშიც 

საკვლევი ოკუპირებული რეგიონების ეთნიკური ჯგუფების დისკრიმინაცია ეთნოციდის ჭრილში 

იქნებოდა განხილული. გამონაკლისს ყირიმელ თათრებზე დაწერილი სტატიები და ანგარიშები 

წარმოადგენს. აღსანიშნავია, რომ საბჭოთა პერიოდში ყირიმელი თათრები ერთ-ერთი იყვნენ იმ 

ოთხ ეთნიკურ ჯგუფს შორის, რომლებსაც 1940-იანი წლების დეპორტაციის შემდეგ აეკრძალათ 

სამშობლოში დაბრუნება (გაჩეჩილაძე, 2017). ამიტომ, ყირიმელი თათარი დისიდენტები ხშირად 

წერდნენ მათი ეთნოსის კულტურული და უფლებრივი შევიწროების შესახებ. ნაშრომები 

ძირითადად 1944 წლის დეპორტაციაზეა ფოკუსირებული. თემურ გაჯი თავის ვრცელ მოხსენებაში 

(რომელშიც სუკ-ის 50-ზე მეტი საიდუმლო დოკუმენტია გამოქვეყნებული) სტალინურ პოლიტიკას 

გენოციდად და ეთნოციდად აფასებს (Дагджи , 2008).  

ზოგიერთი ავტორის ნაშრომი ეთნოციდის კონკრეტულ მახასიათებელზე ამახვილებს ყურადღებას. 

მაგალითად, ყირიმში უკრაინული მართლმადიდებლური ეკლესიის სტატუსი და კონფესიის 

შევიწროება (Ivanets & Krasnodemska, 2022, გვ. 36-63);  დნესტრისპირეთში რუმინულენოვანი 

მოლდოველების ენისა და განათლების შეზღუდვა (Andrysek & Grecu, 2003); აფხაზეთში 

ქართველების იდენტობის უარყოფა და მიწის საკუთრების უფლების ჩამორთმევა (Menabde, 2019). 

ა. წურწუმია-ზურაბიშვილი და მ. ტომაკი უკრაინისა და საქართველოს ოკუპირებულ 

ტერიტორიებზე მცხოვრები ეთნიკური ჯგუფების უფლებების დარღვევას იკვლევენ. 

გამახვილებულია ყურადღება პოლიტიკური შეხედულებების დევნაზე, დემოგრაფიული სურათის 

ხელოვნურ შეცვლაზე, პასპორტერიზაციაზე, რეპრესიებზე, კულტურულ დისკრიმინაციაზე 

(Tsurtsumia-Zurabashvili & Tomak, 2021).  

სამწუხაროდ, არ მოგვეპოვება არც ერთი ქართული სამეცნიერო ნაშრომი, რომელშიც  აფხაზეთში 

ომის შემდგომი ქართველების შევიწროების პოლიტიკა ეთნოციდად ან კულტურულ გენოციდად 

იქნებოდა შეფასებული. შეგვიძლია გამოვყოთ გ. მენაბდეს სტატია ქართველების იძულებითი 

ასიმილაციის შესახებ (Menabde, 2019). საკმაოდ  ბევრია საერთაშორისო ორგანიზაციების 

ანგარიშები ამ ეთნიკური ჯგუფის უფლებების დარღვევის შესახებ. სტატიის წერისას 

გამოყენებულია ეუთოს, Human Rights Watch-ისა და Amnesty International-ის ანგარიშები. ასევე 

ქართველი ავტორების სტატიები, რომლებიც აფხაზეთში მიმდინარე დისკრიმინაციულ 

პოლიტიკას ეხება (Gvantseladze, 2009). 

უახლესი ნაშრომებიდან აღსანიშნავია 2022 წელს გამოქვეყნებული ა. კრავჩენკოსა და სხვების 

სტატია, რომელიც რუსეთ-უკრაინის ომის პერიოდში ოკუპანტების მიერ უკრაინულ ისტორიულ 

მემკვიდრეობასთან ბრძოლას ეხება. ავტორები რელიგიური, ისტორიული, კულტურული 

ობიექტების მიზნობრივ განადგურებას კულტურულ გენოციდად აფასებენ (Kravchenko, 

Kyzymenko, Husieva, & Krasilnikova, 2022).  

ტერმინის გამომგონებელმა რაფაელ ლემკინმა უდიდესი წვლილი შეიტანა მკვიდრი ხალხების 

ფიზიკური და კულტურული განადგურების საკითხში, თუმცა ეთნოციდის მისეული 

ინტერპრეტაცია მოძველებულია. ჟოულინმა და კლასტრესმა ტერმინს სხვა დატვირთვა მოუძებნეს, 

რომელიც უკეთ ერგება ნაშრომის საკვლევ თემას და, შესაბამისად, ეს გამოადგება თეორიულ 

ჩარჩოდ. ამავე დროს, უნდა აღინიშნოს, რომ ფრანგი მეცნიერები ქვეყნის შიგნით მცხოვრები 

მკვიდრი ხალხების კულტურის განადგურებაზე ამახვილებდნენ ყურადღებას. გენოციდისა და 

ეთნოციდის მსხვერპლი ხშირ შემთხვევაში ქვეყნის შიგნით, სუვერენიტეტის არმქონე ეთნოსები 

არიან. თუმცა ისტორიას ახსოვს შემთხვევები, როცა ამ დანაშაულებრივ ქმედებებს ერთი 

სუვერენული სახელმწიფო მეორე სუვერენული სახელმწიფოს მიმართ ახორციელებდა. 

მაგალითად: მესამე რაიხის მიერ ოკუპირებულ ტერიტორიებზე ებრაელების, ბოშებისა და 

სლავების მასობრივი განადგურება; 1990-იანი წლების დასაწყისში სომხეთის დანაშაულებრივი 

ქმედებები აზერბაიჯანელების წინააღმდეგ მთიან ყარაბაღში (ჰოჯალის ხოცვა-ჟლეტა). ასეთი 

ფაქტები განსაკუთრებით „ცივი ომის“ შემდეგ გახშირდა. კიდევ ერთი პრობლემა  დეკლარაციებს 

უკავშირდება. როგორც აღმოჩნდა, საერთაშორისო ორგანიზაციები სათანადო ყურადღებას არ 

უთმობენ ეთნოციდის საკითხს. თუმცა, მათში დაფიქსირებული ეთნოციდის მახასიათებლები 

თავისუფლად შეიძლება გამოყენებულ იქნას ნაშრომის თეორიულ ჩარჩოდ. საკვლევ რეგიონებთან 

დაკავშირებული ლიტერატურის უდიდესი ნაწილი არ განიხილავს ეთნიკური ჯგუფების 

კულტურული შევიწროების პოლიტიკას ეთნოციდად. აღნიშნული ტერმინი არაა კარგად 

დამკვიდრებული ქართულ, მოლდოვურ და უკრაინულ სამეცნიერო სივრცეში. ავტორები 

ძირითადად ეთნოციდის კონკრეტულ მახასიათებლებზე არიან ფოკუსირებულნი (ენა, განათლება, 

რელიგია, ისტორიული ძეგლები, იდენტობა და ა. შ.). ამავე დროს, აღნიშნული კვლევისთვის ეს 

მასალა ძალიან მნიშვნელოვანია.  

ეთნოციდის შედარებითი ანალიზი აფხაზეთის, დნესტრისპირეთისა და ყირიმის მაგალითზე 

ეთნოციდის მთავარი ასპექტების გამოსაყოფად ლინდელ ვ. პროტის სტატიაში (Prott, 2005), 

იუნესკოს სან-ხოსეს დეკლარაციასა (Heiskanen, 2021) და გაეროს „მკვიდრი ხალხების უფლებების 

შესახებ დეკლარაციაში“ (UN, 2008) აღწერილი მახასიათებლების სინთეზი მოვახდინეთ. ასევე 

ავტორის მიერ დამატებულია კიდევ რამდენიმე მახასიათებელი. ცხრილში №1 წარმოდგენილია 

ეთნოციდის მთავარი მახასიათებლები:  ენის შეზღუდვა ან აკრძალვა, რელიგიური დევნა, მიწის 

საკუთრების უფლების ჩამორთმევა, ეროვნული ან/და სახელმწიფო სიმბოლიკებისა (დროშა, გერბი 

და ა. შ.) და ინსტიტუტების აკრძალვა, განათლების სისტემის ცვლილება, ტოპონიმების შეცვლა, 

ისტორიულ მეხსიერებასთან ბრძოლა (ისტორიული ძეგლების განადგურება), იდენტობის 

უარყოფა, ბავშვთა იძულებითი დეპორტაცია. 

ცხრილი №1. ეთნოციდის ცხრა მახასიათებელი 

 ვ. პროტი იუნესკოს 

დეკლარაცია 

გაეროს დესკარაცია ავტორის ანალიზი 

ენა + + +  

რელიგია + - -  

მიწის საკუთრების 

უფლების ჩამორთმევა 

- - +  

ეროვნული ან/და 

სახელმწიფო 

სიმბოლიკებისისა და 

ინსტიტუტების 

აკრძალვა 

- - 

 

- + 

განათლება - - - + 

ტოპონიმების შეცვლა - - - + 

ისტორიული ძეგლები + - -  

იდენტობის უარყოფა - - +  

ბავშვთა დეპორტაცია + - +  

 

წყარო: ავტორის ანალიზი 

სტატიის ამ ნაწილში შესწავლილია და გაანალიზებულია საკვლევ რეგიონებში მიმდინარე 

ეთნოციდის თითოეული მახასიათებელი: 

ენა 

აფხაზეთში, ომის შემდეგ, ქართულმა ენამ ოფიციალური სტატუსი დაკარგა. მისი გამოყენება 

საჯარო და საგანმანათლებლო სფეროებიდან გაქრა. ბოლო წლებში, ამ ენის მატარებელთა 

რაოდენობა საგრძნობლად შემცირდა. დღესდღეობით ოკუპირებულ რეგიონში რუსული ენის (და 

არა აფხაზური!) დომინირება და პოპულარიზაცია შეიმჩნევა (Gvantseladze, 2009).  

დნესტრისპირეთში სამი ოფიციალური ენაა: რუსული, უკრაინული და მოლდოვური 

(იგულისხმება კირილიცას დამწერლობა). თუმცა ამათგან, პოლიტიკურ, საზოგადოებრივ და 

სასამართლო სფეროებში რუსული დომინირებს, სხვა ენების გამოყენება ძალიან შეზღუდულია. 

2004 წელს ეუთო ოკუპირებულ რეგიონში მიმდინარე პროცესებს ენობრივი წმენდა უწოდა და 

მოუწოდა ტირასპოლს დაეცვა ადამიანის უფლებები (OSCE, 2004). სეპარატისტული მთავრობა არ 

აღიარებს  ლათინური დამწერლობის მოლდოვურ ანუ რუმინულ ენას. შესაბამისად, ეთნოციდის 

პოლიტიკის სამიზნე რუმინულენოვანი მოლდოველები არიან. მისი გამოყენება სასტიკად 

იზღუდება და იდევნება. უპირველეს ყოვლისა ეს საგანმანათლებლო და პროფესიულ სივრცეებს 

ეხება (Radio Europa Liberă, 2022). დ. მორუზის თქმით,  მოლდოველების ენის გამოყენების 

შეზღუდვა ადამიანის უფლებების მკაცრ დარღვევას წარმოადგენს (ინტერვიუ დმიტრი მორუზთან, 

6.06.2023). 

„ყირიმის რესპუბლიკაში“ სამი ოფიციალური ენა მოქმედებს: რუსული, უკრაინული და ყირიმელი 

თათრების. მიუხედავად ამისა, ბოლო ორი ენის საკანონმდებლო, აღმასრულებელ, სასამართლო, 

საგანმანათლებლო და პროფესიულ სფეროებში გამოყენება შეზღუდულია, განსაკუთრებით ბოლო 

წლებში (Соколова, 2022). შესავალში ნახსენები რუსი პროპაგანდისტი ტიმოფეი სერგეიცევი თავის 

სტატიაში ღიად საუბრობს უკრაინული ენის აკრძალვის საჭიროებისა და უკრაინელების 

რუსიფიკაციის პოლიტიკის შესახებ (Сергейцев, 2022). ავტორის ხედვა და კრემლის პრაქტიკა 

ემთხვევა ერთმანეთს.  

რელიგია 

ოკუპაციის შემდეგ ქართულმა მართლმადიდებლურმა ეკლესიამ დაკარგა კონტროლი აფხაზეთზე. 

მთელი რიგი ქართული ისტორიული ძეგლი თვითაღიარებული აფხაზური ეკლესიის 

დაქვემდებარებაში შედის. დიდი ზიანი ილორის ტაძარს მიაყენეს. რესტავრაციის შედეგად, 

შენობის იერსახე მნიშვნელოვნად შეიცვალა, ქართული მართლმადიდებლობისთვის 

დამახასიათებელი ნიშნები გაქრა (Кавказский Узел, 2010). დღეს მას „აფხაზური ეკლესია“ 

აკონტროლებს.  

ყირიმში უკრაინის მართლმადიდებლური ეკლესიის (კიევის პატრიარქატი) საქმიანობა 

შეზღუდულია, მისი მიმდევრების უფლებები ირღვევა. კრემლი ყველანაირად ცდილობს ეპარქიის 

გაუქმებას. ამით რუსეთი დიდ ზეწოლას ახდენს უკრაინულ თემზე, რომლისთვისაც ეკლესია, 

ოკუპაციის პირობებში, იდენტობისა და თვითმყოფადობის შენარჩუნების წყაროა (Ivanets & 

Krasnodemska, 2022). ყირიმელ თათრებს ასევე უზღუდავენ რელიგიური წეს-ჩვეულებების 

ჩატარებას (Parliamentary Assembly, 2016).  

ბავშვთა იძულებითი დეპორტაცია 

2023 წლის 17 მარტს ჰააგის ტრიბუნალმა რუსეთის პრეზიდენტის დაკავების ორდერი გასცა. 

პუტინს ბრალად წაუყენეს ომის მსვლელობისას, ოკუპირებული ტერიტორიებიდან უკრაინელი 

ბავშვების რუსეთში იძულებითი დეპორტაცია. კიევის მონაცემებით, რუსეთმა 16 ათასზე მეტი 

ბავშვის დეპორტაცია მოახდინა. სხვა წყაროების ინფორმაციით, ეს რიცხვი 200 ათასს შეიძლება 

აღწევდეს (Borger & Sauer, 2023). აღსანიშნავია, რომ ეს პრაქტიკა ახალი არაა. 2014 წლის 

თებერვლისთვის ნახევარკუნძულზე 4323 ობოლი ბავშვი აღირიცხებოდა. ანექსიის შემდეგ, 

რუსეთმა ისინი ყირიმიდან გაიყვანა. მათი ბედი დღემდე უცნობია (Voice of Crimea, 2022).  

აფხაზეთსა და დნესტრისპირეთში ბავშვთა იძულებითი დეპორტაცია არ აღინიშნებოდა.  

მიწის საკუთრება 

აფხაზეთში, გალის რაიონში მცხოვრებმა ქართველებმა უარი უნდა თქვან საქართველოს 

მოქალაქეობაზე, მოიპოვონ აფხაზური პასპორტი (რომელსაც არსად არ აღიარებენ), რათა მიიღონ 

მიწის საკუთრების უფლება. სხვა შემთხვევაში მათ სახლს უცხო პირი შეიძლება დაეპატრონოს 

(Menabde, 2019). ანალოგიურად, ანექსირებულ ყირიმში მცხოვრებ უკრაინელებსა და ყირიმელ 

თათრებს არ აქვთ მიწის საკუთრების უფლება, თუ ისინი არ სარგებლობენ რუსული პასპორტით, 

ანუ არ არიან რუსეთის ფედერაციის მოქალაქეები (Parliamentary Assembly, 2016).  

ეროვნული ან/და სახელმწიფო სიმბოლიკები და ინსტიტუტები 

სამივე საკვლევი რეგიონის შემთხვევაში ფიქსირდება ეროვნულ სიმბოლიკებთან (დროშები, გერბი) 

ბრძოლა დე-ფაქტო მთავრობების მხრიდან (ინტერვიუ ვაჟა ლორთქიფანიძესთან, 18.05.2023) 

(ინტერვიუ ივანნა მაჩიტიძესთან, 17.05.2023) (ინტერვიუ დმიტრი მორუზთან, 6.06.2023). 

ასევე,  2016 წელს ანექსირებულ ნახევარკუნძულზე რუსეთის ფედერაციამ ყირიმელი თათრების 

თვითმმართველი ინსტიტუტი, მეჯლისი ექსტრემისტულ ორგანიზაციად ცნო და აკრძალა 

(Memorial, 2022).  

განათლება 

ომის შემდეგ ქართული სკოლები გალის რაიონში ფუნქციონირებდა. 2016 წელს ყველა 

სასწავლებელი რუსულზე გადავიდა, მშობლიური ენას კვირაში 2-3 საათი ეთმობა. გალში 

მცხოვრები ბავშვები იძულებულნი არიან საქართველოს კონტროლირებად ტერიტორიაზე 

გადავიდნენ, რათა ქართულ სკოლაში მიიღონ განათლება (კავკაზპლიუსი, 2016) (Чарквиани, 2019). 

საინტერესოა, რომ ქართულთან ერთად, ოკუპირებულ ტერიტორიაზე აფხაზური ენაც ქრება. 

აფხაზი ახალგაზრდების დიდი ნაწილი არ ფლობს მშობლიურ ენას, ბევრი რუსულ სკოლაში 

სწავლას ამჯობინებს, რადგან მას მეტი პერსპექტივა აქვს (ზანთარაია, 2018).  

1992 წლის ომის შემდეგ დნესტრისპირეთის საგანმანათლებლო სისტემაში ბევრი ცვლილება 

მოხდა. საგრძნობლად გაიზარდა რუსულენოვანი სკოლების რაოდენობა, რუმინულენოვანი კი 

შემცირდა. დღესდღეობით ოკუპირებულ ტერიტორიაზე 8 სკოლა ფუნქციონირებს, სადაც სწავლა 

რუმინული ენის ლათინურ დამწერლობაზე მიმდინარეობს. ამავე დროს, კურსდამთავრებულებს 

უჭირთ უმაღლესი განათლების გაგრძელება და დასაქმება, რადგან რუმინულ ენას არ აღიარებენ 

(OSCE, 2004) (Andrysek & Grecu, 2003). სეპარატისტული მთავრობა არაერთხელ ემუქრებოდა 

დარჩენილი რუმინულენოვანი სკოლების დახურვით რასაც ყოველთვის მწვავე რეაქცია მოჰყოლია 

ეუთოსა (2005) და ადამიანის უფლებათა ევროპული სასამართლოს მხრიდან (2012 და 2018 

წლებში). აღსანიშნავია, რომ სასამართლო ამ პოლიტიკაში რუსეთს ადანაშაულებს და ეთნიკური 

ჯგუფის უფლებების დაცვას ავალდებულებს (Ceapai, 2022). დ. მორუზი აღნიშნავს, რომ ბოლო 

წლებში ოკუპირებულ რეგიონში მნიშვნელოვანი კვლევები ამ მიმართულებით ვერ ჩატარდა და 

დღევანდელი სურათი უცნობია, თუმცა არა არის გამორიცხული, რომ სიტუაცია გაუარესდა 

(ინტერვიუ დმიტრი მორუზთან, 6.06.2023).  

ძალიან რთული ვითარებაა ყირიმშიც. ანექსირებულ ნახევარკუნძულზე 2014 წლამდე 7 

უკრაინული და 15 ყირიმელი თათრების სკოლა ფუნქციონირებდა, რომლებშიც სწავლა სრულად 

ეროვნულ ენებზე მიმდინარეობდა. არსებობდა ჰიბრიდული საგანმანათლებლო სისტემის 

დაწესებულებები. 2019 წელს კრემლმა ყველა აღნიშნული სკოლა გააუქმა და სწავლა რუსულ ენაზე 

გადავიდა (Coynash, 2019).  

ტოპონიმები 

სიღრმისეული ინტერვიუს ორმა ექსპერტმა ხაზი გაუსვა იმას, რომ საკვლევ ოკუპირებულ 

რეგიონებში ეთნოციდის პოლიტიკა არ არის ახალი მოვლენა. აფხაზეთსა და ყირიმში მკვიდრი 

ხალხების კულტურის დევნა ჯერ კიდევ რუსეთის იმპერიის ექსპანსიის პერიოდში დაიწყო. 

რუსეთის სამიზნე თითქმის ყველა ეთნიკური ჯგუფი იყო, მათ შორის ქართველები, უკრაინელები, 

ყირიმელი თათრები, აფხაზებიც კი (ინგერვიუ ვაჟა ლორთქიფანიძესთან, 18.05.2023) (ინტერვიუ 

ივანნა მაჩიტიძესთან, 17.05.2023). 

ვ. ლორთქიფანიძე აფხაზეთში ქართველების ეთნიკური წმენდის შემდეგ, ოკუპირებულ რეგიონში 

ქართული სოფლებისა და ქალაქების, ქუჩებისა და გეოგრაფიული ადგილების სახელწოდებების 

შეცვლაზე ამახვილებს ყურადღებას. სეპარატისტულ მთავრობას ამით ყოველგვარი ქართული 

ელემენტის განადგურება სურდა (ინგერვიუ ვაჟა ლორთქიფანიძესთან, 18.05.2023). ყირიმში ეს 

პოლიტიკა 1944 წელს დაიწყო, როცა ბოლშევიკებმა ყირიმელი თათრები გადაასახლეს, ხოლო 

ნახევარკუნძულის სამხრეთ ნაწილში დასახლებული პუნქტების სახელწოდებები შეცვალეს. ეს 

პოლიტიკა ანექსიის შემდეგ კიდევ უფრო „დაიხვეწა“ (ინტერვიუ ივანნა მაჩიტიძესთან, 17.05.2023). 

დნესტრისპირეთში რუმინულენოვანი ტოპონიმების შეცვლა რუსიფიკაციის პოლიტიკის ნაწილს 

წარმოადგენს (ინტერვიუ დმიტრი მორუზთან, 6.06.2023). 

ისტორიული ძეგლები 

არაერთხელ დაფიქსირებულა ვანდალიზმის ფაქტები აფხაზეთში. უკვე ათწლეულებია 

სეპარატისტული მთავრობა ქართულ რელიგიურ ძეგლებს ითვისებს (ილორი, ბედია), ანადგურებს 

ისტორიულ ძეგლებზე წარწერებსა და სიმბოლოებს (ლიხნი და ელირი). (Кавказский Узел, 2010). 

დნესტრისპირეთშიც ხშირია ისტორიულ მემკვიდრეობასთან ბრძოლის ფაქტები. სეპარატისტული 

მთავრობა ნეგატიურად არის განწყობილი რუმინეთის მიმართ და ერისთვის დამახასიათებელი 

კულტურული ელემენტების ამოძირკვას ცდილობს. მაგალითად, 2007 წელს ადგილობრივმა 

ხელისუფლებამ ტიგინში მეორე მსოფლიო ომის დროს დაღუპული რუმინელების ისტორიული 

სასაფლაო ბულდოზერებით მიწასთან გაასწორა (Damian & Lupascu, 2007). ანალოგიური სურათია 

ყირიმშიც, სადაც კრემლის სამიზნეა ისტორიული შენობები, სასაფლაოები და რელიგიური 

დაწესებულებები (Voice of Crimea, 2022). 

 

 

48



ჯანანაშვილი/ სტუდენტთა ჟურნალი სოციალურ მეცნიერებებში / ივლისი, 2023 

 

იდენტობა 

ქართველებისთვის უფლებრივი თანასწორობის ერთადერთ პერსპექტივას საკუთარი ეთნიკური 

იდენტობის უარყოფა და აფხაზებად გამოცხადება წარმოადგენს. გ. გვაზავა ხაზს უსვამს, რომ 

ასეთი პოლიტიკა ბოლო წლებში კიდევ უფრო გამკაცრდა და საერთაშორისო სამართლის სასტიკ 

დარღვევას წარმოადგენს. სეპარატისტული მთავრობა იყენებს როგორც იძულებით, ისე 

ადმინისტრაციულ ბერკეტებს. გალის მუნიციპალიტეტის მცხოვრებ ქართველებს არ აქვთ ე. წ. 

აფხაზეთის პასპორტი, ისინი ფაქტობრივად უუფლებონი არიან. მათ არ შეუძლიათ ადგილობრივ 

„არჩევნებში“ მონაწილეობის მიღება, მიწის ან უძრავი ქონების საკუთარ სახელზე გაფორმება და ა. 

შ. პასპორტის მისაღებად, ქართველმა უარი უნდა თქვას თავის იდენტობაზე, იმაზე, რომ მისი 

წინაპრები ქართველები იყვნენ და აფხაზური გვარი აღადგინოს. ასევე, გააუქმოს ქართული 

პასპორტი (არსებობის შემთხვევაში) (Menabde, 2019). შესაბამისად, ოკუპირებულ ტერიტორიაზე 

მცხოვრები ქართველი უარს ამბობს როგორც მოქალაქეობაზე, ისე ეთნიკურ მიკუთვნებულობაზე. 

ასეთი პოლიტიკა მომავალში საგრძნობლად შეცვლის რეგიონის დემოგრაფიულ სურათს.  

2022 წელს ფართომასშტაბიანი ომის დაწყებიდან, კრემლმა არაერთხელ დააფიქსირა უკრაინული 

იდენტობის უარყოფა. უკრაინელები ცალკე დამოუკიდებელ ერად აღარ განიხილებიან. რუსეთი 

ასევე ებრძვის ყირიმელი თათრების იდენტობას, მათ თვითშეგნებასა და ცხოვრების წესს 

(ინტერვიუ ივანნა მაჩიტიძესთან, 17.05.2023).  

კვლევის შედეგები / დისკუსია 

ეთნოციდის ყველა მახასიათებელი დაფიქსირდა ყირიმის მკვიდრი ეთნიკური ჯგუფების 

შემთხვევაში. დღევანდელი ტენდენცია ცხადყოფს, რომ ეს პოლიტიკა მომავალში კიდევ უფრო 

მეტად გამძაფრდება. ქართველების მდგომარეობა არანაკლებ მძიმეა, განსაკუთრებით იმის გამო, 

რომ მათ თავიანთი იდენტობის, ეთნიკური მიკუთვნებულობის უარყოფას აიძულებენ. 

ერთადერთი, რაც აფხაზეთში არ დაფიქსირებულა, ეს ქართველ ბავშვთა იძულებითი 

დეპორტაციაა. დნესტრისპირეთში მცხოვრები რუმინულენოვანი მოლდოველების უფლებრივი 

სტატუსი ოდნავ უკეთესია, თუმცა აქაც აღინიშნება კულტურასთან ბრძოლის ფაქტები. დ. 

მორუზის აზრით სიტყვა ეთნოციდის ხმარება შეიძლება ცოტა ხმამაღალი იყოს, თუმცა 

ოკუპირებულ რეგიონში ნამდვილად არსებობს რუმინულენოვანი მოლდოველების კულტურული 

შევიწროების ფაქტები, რაც ადამიანთა უფლებების მკაცრ დარღვევას წარმოადგენს. 

სეპარატისტული მთავრობის ფართო და ყოვლისმომცველი რუსიფიკაციის პოლიტიკა პირდაპირ 

აისახება მოსახლეობის კულტურულ შევიწროებაზე (ინტერვიუ დმიტრი მორუზთან, 6.06.2023). 

იგივე ითქმის სხვა რეგიონების შემთხვევაშიც. აფხაზეთში მცხოვრები ქართველების აბსოლუტური 

უმრავლესობა საქართველოს ტერიტორიული მთლიანობის მომხრეა, რაც ეწინააღმდეგება 

„დამოუკიდებლობისა“ და რუსეთთან მჭიდრო თანამშრომლობის მომხრე ე. წ. მთავრობას. 

ანექსირებულ ნახევარკუნძულზე მცხოვრები ყირიმელი თათრები ყოველთვის გამოირჩეოდნენ 

პრო-უკრაინული პოზიციით, რაც ეწინააღმდეგება კრემლის ინტერესებს. ამიტომაც აღნიშნული 

ეთნიკური ჯგუფი რეპრესიის სამიზნე გახდა. 

ი. მაჩიტიძე კრემლის პოლიტიკის მიზნებზე საუბრისას ყურადღებას ამახვილებს რუსულ 

იდენტობაზე. რუსები საკუთარ თავს არა ცალკე ერად, არამედ ქვეყანაში მცხოვრებ სხვა ეთნიკურ 

ჯგუფებთან ერთად განიხილავენ. პარალელურად, კრემლი სხვა, ჩამოყალიბებული იდენტობის 

მქონე, ეთნიკური ჯგუფების კულტურას ებრძვის და რუსული კულტურის („რუსული სამყაროს“) 

წინ წამოწევას ცდილობს (ინტერვიუ ივანნა მაჩიტიძესთან, 17.05.2023). დ. მორუზი ამბობს, რომ 

კრემლის მიერ ეთნიკური ჯგუფების კულტურული შევიწროება საგარეო პოლიტიკის გარკვეულ 

ნაწილს, ზეგავლენის ინსტრუმენტს წარმოადგენს (ინტერვიუ დმიტრი მორუზთან, 6.06.2023). ვ. 

ლორთქიფანიძის თქმით, მოსკოვი „რუსიფიკატორულ პოლიტიკას“ აწარმოებს, რაც რუსული ენის, 

განათლების, კულტურის, აზროვნების, შეგნების დამკვიდრებას, აფხაზეთში მცხოვრები 

ქართველების ასიმილაციას გულისხმობს, რაც ხელს შეუწყობს მომავალში კავკასიის 

გაკონტროლებაში (ინტერვიუ ვაჟა ლორთქიფანიძესთან, 18.05.2023).  

აფხაზეთის, დნესტრისპირეთისა და ყირიმის ოკუპაციის შედეგად, კრემლის პოლიტიკის მთავარ 

სამიზნედ მკვიდრი ხალხების კულტურა იქცა. რუსეთი „უსისხლო“ გენოციდის ტაქტიკას 

მიმართავს. მკვიდრი ხალხების კულტურის, თვითმყოფადობისა და ცხოვრების წესთან ბრძოლით, 

კრემლს მათი პოლიტიკური და კულტურული ასიმილაცია სურს, რაც გაამარტივებს 

ოკუპირებული ტერიტორიების  საბოლოო ინტეგრაციას რუსეთის ფედერაციაში. კიდევ ერთი 

მიზეზი, რითაც აიხსნება ეს პოლიტიკა, ის არის, რომ XXI საუკუნეში კრემლი ვერ შეძლებს ღია 

გენოციდის, საკონცენტრაციო ბანაკების სისტემისა და ეთნიკური წმენდის ჩატარებას. აღნიშნული 

პოლიტიკა კიდევ უფრო მეტად დააზარალებს მის იმიჯს და გააძლიერებს მოსკოვის წინააღმდეგ 

სანქციებს.   

 

ცხრილი №2 

 უკრაინა  საქართველო  მოლდოვა 

საკვლევი 

ოკუპირებული 

რეგიონები 

 

ყირიმი აფხაზეთი დნესტრისპირეთი 

ეთნოციდის 

პოლიტიკის სამიზნე 

ეთნიკური ჯგუფები 

 

უკრაინელები და ყირიმელი 

თათრები 

ქართველები რუმინულენოვანი 

მოლდოველები 

ეთნოციდის 

პოლიტიკის სამიზნე 

▪ უკრაინული და 

ყირიმულთათრული ენების 

შევიწროება; 

▪ უკრაინის მართლმადიდებული 

ეკლესიის დევნა;  

▪ ქართული ენის 

შეზღუდვა; 

▪ ქართული 

მართლმადიდებლური 

ეკლესიის დევნა; 

▪ რუმინული ენის 

დევნა (ლათინური 

დამწერლობა); 

▪ რუმინულენოვანი 

▪ მიწის საკუთრების უფლების 

შეზღუდვა; 

▪ უკრაინული და ყირიმელი 

თათრების ეროვნული 

სიმბოლოების აკრძალვა; 

▪ განათლების სისტემაში 

ეროვნული ელემენტების 

ამოღება და სკოლების გაუქმება;  

▪ უკრაინული და ყირიმელი 

თათრების ტოპონიმების 

შეცვლა; 

▪ ძეგლების განადგურება;  

▪ იდენტობასთან ბრძოლა; 

▪ ბავშვთა დეპორტაცია  

 

▪ მიწის საკუთრების 

უფლების ჩამორთმევა; 

▪ ბრძოლა ეროვნულ 

სიმბოლოებთან; 

▪ ქართულენოვანი 

სკოლების გაუქმება; 

▪ ქართული ტოპონიმების 

შეცვლა 

▪ ქართული ისტორიული 

ძეგლების მითვისება ან 

განადგურება; 

▪ იდენტობაზე უარის 

თქმა 

სკოლების 

გაუქმება; 

▪ რუმინულ 

ეროვნულ 

სიმბოლიკასთან 

ბრძოლა; 

▪ ისტორიული 

ძეგლების 

განადგურება 

 

 

წყარო: ავტორის ანალიზიცხრილი №3 

 

 ყირიმი აფხაზეთი დნესტრისპირეთი 

ენა + + + 

რელიგია + + - 

მიწის საკუთრების უფლების 

ჩამორთმევა 

+ + - 

ეროვნული ან/და სახელმწიფო 

სიმბოლიკების აკრძალვა 

+ + + 

განათლება + + + 

ტოპონიმები + + - 

ისტორიული ძეგლები + + + 

იდენტობის უარყოფა + + - 

ბავშვთა დეპორტაცია + - - 

 

წყარო: ავტორის ანალიზი 

დასკვნა 

ნაშრომი მიზნად ისახავდა ეთნოციდის მთავარი მახასიათებლების განსაზღვრას. ამისათვის 

გაანალიზდა სამეცნიერო ნაშრომები და საერთაშორისო დეკლარაციები, რომლებშიც აღწერილი 

იყო, თუ რას გულისხმობდა ეთნოციდი და იძულებითი ასიმილაცია. ამ ინფორმაციისა და 

ავტორის ანალიზის სინთეზის  საფუძველზე, გამოყოფილ იქნა ეთნოციდის ცხრა მახასიათებელი. 

მეორე მიზნის მისაღწევად, მითითებულ თეორიასთან ერთად, შესწავლილ იქნა სამეცნიერო და 

ანალიტიკური სტატიები, მეორადი წყაროები, მედია და ინტერნეტ რესურსები, საერთაშორისო და 

არასამთავრობო ორგანიზაციების ანგარიშები. ასევე, ჩატარდა სამი სიღრმისეული ინტერვიუ 

ექსპერტებთან. საბოლოო მიზნის მისაღწევად, შედარებულ იქნა ეთნოციდის ძირითადი 

მახასიათებლები, რომელებიც სამივე ოკუპირებულ რეგიონში დაფიქსირდა. ასევე, გაანალიზდა 

ექსპერტების ხედვა ამ საკითხთან დაკავშირებით.  

კვლევისას დადგინდა, რომ ეთნოციდი ებრძვის როგორც ეთნიკური ჯგუფის კულტურას, ისე მის 

ცხოვრების წესსა და იდენტობას. იგი შეიძლება არსებობდეს როგორც დამოუკიდებელი მოვლენა. 

ამავე დროს, გენოციდსა და ეთნიკურ წმენდას, ანუ ეთნიკური ჯგუფის ფიზიკურ განადგურებასა ან 

იძულებით გადასახლებას, აუცილებლად თან ახლავს ეთნოციდი.  ეთნოციდის პირველი სამიზნეა 

ეთნიკური ჯგუფის ენა, განათლება და ისტორიული მეხსიერება. სამივე შემთხვევაში რუსეთი 

ებრძვის მკვიდრი მოსახლეობის ენას. ყირიმის შემთხვევაში იდევნება როგორც უკრაინული, ისე 

ყირიმელი თათრების ენები. უკრაინასა და საქართველოში ეთნოციდის პოლიტიკა ფართო ხასიათს 

ატარებს და მოიცავს რელიგიას, ისტორიულ მეხსიერებას, ეროვნულ სიმბოლიკასა და იდენტობას.  

სამივე შემთხვევაში იკვეთება რუსულენოვანი მოსახლეობის ზრდა და ადგილობრივი ენების 

გაქრობა. ეთნოციდის პოლიტიკის მთავარი მახასიათებლები ყველაზე მეტად გამოჩნდა უკრაინის 

ოკუპირებულ ტერიტორიაზე, შემდეგ საქართველოში, და ბოლოს - მოლდოვაში. ძალიან მძიმეა 

ეთნიკური ქართველების მდგომარეობა აფხაზეთში, რადგან სეპარატისტული მთავრობა უარყოფს 

მათ იდენტობას და არ აღიარებს მათ უფლებებს. კიდევ ერთი მძიმე დანაშაული გამოვლინდა 

ანექსირებულ ყირიმში - ბავშვთა დეპორტაცია, რაც სხვა საკვლევ რეგიონებში არ დაფიქსირებულა. 

დაპყრობილი ხალხების კულტურის განადგურება კრემლის ექსპანსიონისტური პოლიტიკის ერთ-

ერთ მახასიათებელს წარმოადგენს. ასეთი პოლიტიკა ოკუპირებულ ტერიტორიაზე კონტროლის 

დამყარებას ამარტივებს. რუსეთის მიზანია მკვიდრი მოსახლეობის ასიმილაცია, „ნეგატიური“, 

არახელსაყრელი განსხვავებულობების აღმოფხვრა და მათი იდენტობის განადგურება. ეს 

გაამარტივებს აღნიშნული რეგიონების ფედერაციაში სრულ ინტეგრაციას.  

ეთნოციდი არის რთული და ცუდად შესწავლილი მოვლენა. მთავარი პრობლემა ტერმინს 

უკავშირდება. რთულია იმის დადგენა, რას გულისხმობს მეცნიერი, ჟურნალისტი თუ დიპლომატი, 

როცა ხმარობს სიტყვა ეთნოციდს - ეთნიკური ჯგუფის განადგურებას, კულტურულ შევიწროებას, 

ორივეს ერთად ან საერთოდ ეთნიკურ წმენდას. იურისტებმა, სოციალურ და პოლიტიკის 

მეცნიერებმა უნდა გააგრძელონ ამ საკითხის შესწავლა. გაეროსა და იუნესკოს დეკლარაციები 

გაწერილი პრინციპები ეთნოციდის შესახებ არასრულ და ბუნდოვან სურათს გვაძლევენ. 

ევროკავშირმა და ეუთომ ასევე მეტი ყურადღება უნდა გამოიჩინონ ეთნოციდის დანაშაულებრივი 

აქტების მიმართ. განსაკუთრებით, მას შემდეგ, რაც 2023 წელს ჰააგის სასამართლომ რუსეთის 

პრეზიდენტს განაჩენად უკრაინელი ბავშვების იძულებითი დეპორტაცია გამოიტანა, რაც, როგორც 

სტატიაში არაერთხელ აღინიშნა, ეთნოციდის ერთ-ერთ მახასიათებელს და საერთაშორისო 

სამართლის სასტიკ დარღვევას წარმოადგენს.  

აბსტრაქტი 

საქართველოს მთავრობის მიერ, 2020 წელს დამტკიცებული “ 2020-2030 წლის ახალგაზრდული 

პოლიტიკის დოკუმენტის“  ერთ-ერთი მთავარი მიზანია ახალგაზრდებისთვის შესაბამისი 

გარემოს ჩამოყალიბება, რაც გულისხმობს მათ ჩართვას გადაწყვეტილების მიღების პროცესში. 

ახალგაზრდული პოლიტიკის დოკუმენტი მნიშვნელოვანია იმ მხრივ, რომ მისი შესრულება 

ევალება ყველა მუნიციპალიტეტს, რაც ნიშნავს სათანადო ყურადღების მიქცევას 

ახალგაზრდებისთვის, თუმცა დოკუმენტში კონკრეტულად არ არის განსაზღვრული 

თითოეული მუნიციპალიტეტიდან გამომდინარე, როგორ უნდა გატარდეს ადგილობრივ 

დონეზე ახალგაზრდული პოლიტიკა.  სწორედ ამიტომ ამ საკითხის გადატანა მუნიციპალურ 

დონეზე და ფართოდ გაშლა მნიშვნელოვანია, რათა ვიწრო ჭრილში დავინახოთ , ამ 

შემთხვევაში გორისა და გურჯაანის მაგალითზე, როგორ ხორციელდება ახალგაზრდული 

პოლიტიკა. გურჯაანისა და გორის მუნიციპალიტეტების შერჩევა განაპირობა იმ ფაქტმა, რომ  

გორის მუნიციპალიტეტში  ახალგაზრდული ორგანიზაციების საკმაოდ დიდ რაოდენობა იყრის 

თავს, ხოლო კონტრასტის სახით გურჯაანის მუნიციპალიტეტში ახალგაზრდული 

არასამთავრობო ორგანიზაციები ფაქტობრივად არ გვხვდება. შესაბამისად ეს ორი 

მუნიციპალიტეტი ერთმანეთის ანტიპოდს წარმოადგენს.   ნაშრომში განხილულია თუ რა 

როლს ასრულებს აღნიშნულ მუნიციპალიტეტებში არსებული ახალგაზრდული 

ორგანიზაციები თვითმმართველობის განვითარებაში, რა მიდგომები არსებობს მუნიციპალურ 

დონეზე ახალგაზრდების გაძლიერების, ჩართულობის კუთხით. აქედან გამომდინარე  კვლევის 

მიზანსაც შესაბამისად ვაყალიბებთ, დავადგინოთ როგორ ურთიერთქმედებენ ახალგაზრდული 

ორგანიზაციები და თვითმმართველი ორგანოები, რა როლი მიუძღვის ახალგაზრდულ 

ორგანიზაციებს თვითმმართველობის განვითარებაში და შეადგენენ თუ არა ისინი საჭირო 

კომპონენტს მუნიციპალიტეტისთვის. მიზნებიდან გამომდინარე კვლევის კითხვას 

შემდეგნაირად ვსვამთ: რა გავლენა აქვს არასამთავრობო თუ სამთავრობო ახალგაზრდულ 

ორგანიზაციებს ადგილობრივი თვითმმართველობის განვითარებაში და პირიქით, რა 

პოლიტიკას ატარებს ადგილობრივი თვითმმართველი ორგანოები ახალგაზრდებისა და მათი 

გაერთიანებების მიმართ.  

 

საკვანძო სიტყვები : დელეგირება, თვითმმართველობა, პოლიტიკური სისტემა, ადგილობრივი 

დემოკრატია, ეკვილიბრიუმი. 

შესავალი 

დემოკრატიზაციის კვალდაკვალ განვითარებულმა მოვლენებმა ხაზგასმით დაგვანახა 

პოლიტიკურ სისტემაში ორგანიზაციების როლი, რომლებიც უშუალოდ ერთვებიან და 

ზეგავლენას ახდენენ ქვეყანაში არსებულ იმ პოლიტიკურ მოვლენებზე, რომლებიც 

კარდინალურად მნიშვნელოვანია ქვეყნის განვითარებისათვის. როგორც არასამთავრობო, ასევე 

სამთავრობო ორგანიზაციები დიდ როლს თამაშობენ წარმომადგენლობითი დემოკრატიის 

ფარგლებში იმის უზრუნველსაყოფად, რომ არ დაირღვეს კონკრეტული ცნების არსი, ვინაიდან, 

წარმომადგენლობითი დემოკრატია თავის თავში გულისხმობს იმას, რომ ქვეყანაში 

საზოგადოება არჩევნების საშუალებით საკუთარ ხმას გადასცემს მისთვის ლეგიტიმურ და 

გამორჩეულ კანდიდატს, რომელსაც ამ პრინციპით ენიჭება უფლებამოსილება, იმის, რომ იყოს 

თავისი ელექტორატის ინტერესებისა და პრობლემების გამომხატველი, ვინაიდან მას 

პასუხისმგებლობა აკისრია ხალხის წინაშე (Urbinati, 2011). დემოკრატიული პროცესის 

სრულყოფაში საკმაოდ დიდ როლს ასრულებენ ადგილობრივ თვითმმართველობები, ისინი 

უფრო მჭიდროდ და უშუალოდა არიან დაკავშირებული საკუთარ მუნიციპალიტეტში 

მცხოვრებ მოქალაქეებთან, ვიდრე ცენტრალური ხელისუფლება. ერთის მხრივ, შეგვიძლია 

ვთქვათ, რომ ახალგაზრდული ორგანიზაციების და ახალგაზრდების ეფექტური 

ფუნქციონირება შესაძლოა საზოგადოებისთვის, მუნიციპალიტეტისთვის კეთილდღეობისა და 

ცვლილების მომტანი გახდეს. (Checkoway, 2010) მეორე მხრივ, ახალგაზრდები, როგორც 

მოქალაქეები ხელისუფლების მაკონტროლებელი პირები არიან. შესაბამისად, ადგილობრივ 

დონეზე გატარებული პოლიტიკის ეფექტურობის გასაზრდელად მნიშვნელოვნად მიგვაჩნია 

მათი ჩართულობა და ამავე დროს ზეგავლენა გადაწყვეტილების მიღების პროცესში, მათ 

მუნიციპალიტეტში მიმდინარე მოვლენებზე. თაობათა ცვლის შედეგად სწორედ ახალი თაობის 

ღირებულებები და ხედვები იქცევა ქვეყნის საშინაო თუ საგარეო კურსის წარმმართველად, 

აქედან გამომდინარე ხელისუფლება უნდა ათვითცნობიერებდეს იმ საჭიროებებს და 

პრობლემებს, რომელიც ახალგაზრდების პოლიტიკაში თუ საჯარო პროცესებში ინტეგრირების 

სახით არსებობს. ახალი თაობა წარმოადგენს ახალ ძალას, რომლებიც ცვლილებებისადმი 

მიმღებლები არიან, ხოლო ეგრეთ წოდებული „მამების“ თაობა შედარებით კონსერვატიულია. 

აქედან გამომდინარე, გარკვეული დაბალანსებით მუნიციპალურ დონეზე, მათი კომბინაცია 

ეფექტური ადგილობრივი დემოკრატიის ჩამოყალიბების საშუალებაა. მუნიციპალიტეტების 

განვითარება თავისთავად ქვეყნის განვითარებასთან არის კავშირში და „ნაწილების“ 

დემოკრატიზებით „მთელის“ დემოკრატიულ რეჟიმს ვიღებთ. საქართველოს ახალგაზრდული 

დოკუმენტის გაანალიზებისას გამოიკვეთა, რომ ხელისუფლება იაზრებს ახალგაზრდების 

პოტენციალის, მისწრაფებების სრული გამოვლინებისა და შემდგომი რეალიზაციისათვის 

სახელმწიფომ უნდა უზრუნველყოს სათანადო და შესაფერისი პირობები. საჭიროა, რომ 

აწარმოოს ინტეგრირებაზე ორიენტირებული სახელმწიფო ახალგაზრდული პოლიტიკა 

ახალგაზრდებისთვის, ახალგაზრდებთან ერთად (პარლამენტი, საქართველოს, 2020). სწორედ, 

ამ გაცხადებული პოლიტიკიდან გამომდინარე შეგვიძლია ვთქვათ, რომ 1)სახელმწიფო 

ვალდებულია ცენტრალურ თუ ადგილობრივ დონეზე, ირიბად, ხელი შეუწყოს 

ახალგაზრდული ორგანიზაციების შექმნას, ჩამოყალიბებასა და შემდგომ ფუნქციონირებას. 2) 

შეამციროს ადგილობრივ დონეზე ბიუროკრატია, რაც გაზრდის ახალგაზრდული 

ორგანიზაციებისთვის სტიმულს, ითანამშრომლონ თვითმმართველ ორგანოებთან. 3) ამავე 

დროს ახალგაზრდულ ორგანიზაციებთან თანამშრომლობით ხელი უნდა შეუწყოს 

ცნობიერების ამაღლებას, ახალი თაობის ჩართულობის მნიშვნელობის შესახებ. ადგილობრივი 

დემოკრატიის დონის გასაზრდელად საჭიროა საზოგადოების თითოეული სეგმენტის 

ინტერესებზე დაფუძნებული პოლიტიკის შემუშავება და გადაწყვეტილების პროცესში მათი 

ინტეგრირება. (Phillips, 1996) თავისთავად საზოგადოების ერთ-ერთ სეგმენტს ახალგაზრდობა 

წარმოადენს. მათი მოწყვეტით პოლიტიკური ცხოვრებიდან, იკარგება ის ინტერესი და 

მოთხოვნა, რაც ახალგაზრდებს გააჩნიათ. საბოლოოდ კი პოლიტიკა ახალგაზრდების 

ინტერესების გათვალისწინების გარეშე იქმნება. თვითმმართველობა თავად უნდა იაზრებდეს 

ახალგაზრდების და მათი გაერთიანებების საჭიროებას, რადგან ადგილობრივი 

ახალგაზრდული სამთავრობო და არასამთავრობო ორგანიზაციები წარმოადგენენ ძალას, 

რომელთაც შეუძლიათ მნიშვნელოვნად გაამყარონ ადგილობრივი ხელისუფლების 

ლეგიტიმაცია, გამომდინარე იქიდან, რომ ახალგაზრდების ინტერესების მოსმენით, პრობლემის 

გადაჭრის და მასში ჩართულობის შედეგად შესაძლებელია ახალგაზრდების როგორც 

სოციალური ჯგუფის კეთილგანწყობის მოპოვება. გარდა ამის, რაც უფრო ჩართულია ადამიანი 

გადაწყვეტილებების მიღების პროცესში მით უფრო მოსწონს მას ის ღონისძიებები, თუ 

პროექტები, რომლებიც ხორციელდება, გამომდინარე იქიდან, რომ ის ამ პროცესში დებს 

საკუთარ ადამიანურ რესურს, ენერგიას და მეტადაც აფასებს საბოლოო შედეგს, რაც რა თქმა 

უნდა, ადგილობრივი ხელისუფლების ლეგიტიმაციას პირდაპირპროპორციულად ამყარებს. 

ზემოთ მოყვანილი მსჯელობიდან გამომდინარე ვფიქრობთ, კვლევისთვის საინტერესოა 

რამდენად ვლინდება განსხვავება ახალგაზრდულ სამთავრობო და არასამთავრობო 

ორგანიზაციების საქმიანობაში, როგორია მათი დამოკიდებულება მუნიციპალურ დონეზე 

მთავრობასთან. გამომდინარე აქედან შევარჩიეთ ორი მუნიციპალიტეტი შემდეგი პრინციპით: 

გორის მუნიციპალიტეტში გვხვდება რამდენიმე არასამთავრობო ორგანიზაცია,ხოლო 

სამთავრობო ორგანიზაციები ძირითადად ფლუიდური ხასიათისაა ან წინა საარჩევნოდ 

აქტიურდებიან. 2023 წლის მონაცემებით, გურჯაანის მუნიციპალიტეტის შემთხვევაში 

ვხვდებით ერთ მსხვილ სამთავრობო ორგანიზაციას, ხოლო გამოკითხული რესპონდენტებისგან 

მიღებული ინფორმაციით, არც ერთ არასამთავრობო ორგანიზაციას. ასევე, უნდა ითქვას ისიც, 

რომ გორში რამდენიმე ორგანიზაციაში ერთად დაახლოებით 150-მდე ახალგაზრდაა 

გაერთიანებული, ხოლო გურჯაანში კი ერთ სამთავრობო ორგანიზაციაშია ახალგაზრდების 

დაახლოებით იგივე რაოდენობა ჩართული. კვლევის მეთოდოლოგია 

საკითხის კვლევისას გამოვიყენებთ თვისებრივი კვლევის მეთოდს, რომელიც   თავის მხრივ 

იყოფა შემდეგ ნაწილებად- დოკუმენტის ანალიზი, სოციალური ქსელების კონტენტ  ანალიზი 

და სიღრმისეული ინტერვიუ. 

გავაანალიზეთ 2020-2030 წლის ახალგაზრდული პოლიტიკის დოკუმენტი , რომლის 

მეშვეობითაც დავადგინეთ, საკანონმდებლო ჩარჩოს მიხედვით რა ევალებოდათ 

მუნიციპალიტეტში არსებულ თვითმმართველ ორგანოებს ახალგაზრდული ორგანიზაციების 

ხელშესაწყობად, აგრეთვე,  გაანალიზებული ინფორმაციის შედეგად გამოვყავით ის ზოგადი 

ტენდენცია, რასაც საქართველოს მთავრობა ზოგადად ატარებს ახალგაზრდების მიმართ.   

ჩვენს მიერ შერჩეულ მუნიციპალიტეტებში ახალგაზრდული ორგანიზაციების უმეტესობას, 

საკუთარი სოციალური ქსელი გააჩნია.  აღნიშნული სოციალური ქსელები  კონკრეტული 

ორგანიზაციების საქმიანობის შესახებ ინფორმაციის გავრცელების კარგი საშუალებაა, აქედან 

გამომდინარე, ორივე მუნიციპალიტეტში არსებული ორგანიზაციების სოციალურ ქსელებში, 

განსაკუთრებით, მათ Facebook-ის ოფიციალურ გვერდებზე აქტიურად ქვეყნდება მათი მიზნები 

და ამ მიზნებამდე მისასვლელად განხორციელებული პროექტები. შესაბამისად, სოციალური 

ქსელების კონტენტ ანალიზი ის საშუალებაა, რომლის მეშვეობითაც დავადგენთ, თუ ძირითად 

რა ტიპის აქტივობებს ახორციელებენ გორსა და გურჯაანში არსებული ახალგაზრდული 

ორგანიზაციები.  რაც მთავარია,  კონტენტ ანალიზი საშუალებას გვაძლევს დავადგინოთ, თუ 

ვისი ეგიდით ახორციელებენ ორგანიზაციები კონკრეტულ პროექტებს, ვისთან 

თანამშრომლობენ, ვისგან ფინანსდებიან, რამდენად არიან ისინი ფინანსურად 

დამოკიდებულნი მუნიციპალურ ბიუჯეტზე და რამდენად ემთხვევა მათ მიერ ადგილობრივ 

დონეზე გატარებული პოლიტიკა თვითმმართველი ორგანოს იდეოლოგიას.  ვინაიდან, 

მხოლოდ კონტენტ ანალიზით რთულია მივიღოთ ამომწურავი და სრულყოფილი  ინფორმაცია, 

კვლევის პროცესში ჩავატარეთ 6 ნახევრად სტრუქტურირებული სიღრმისეული ინტერვიუ 

გორისა და გურჯაანის მერიის ახალგაზრდული დეპარტამენტების ხელმძღვანელებთან და 

მერიის რიგით თანამშრომლებთან, რომლებიც მონაწილეობენ ახალგაზრდული პოლიტიკის 

დაგეგმარება-განხორციელებაში. იქიდან გამომდინარე, რომ კონკრეტული სტატია არ ეფუძნება 

მხოლოდ ერთი მხარის აღქმას, ჩართულობასა და განვითარებასთან დაკავშირებით, საჭიროა 

ინფორმაციის მიღება, როგორც გორსა და გურჯაანში თვითმმართველ ორგანოში ( მერია, 

საკრებულო) მომუშავე ადამიანებისგან,  ისე  სამთავრობო თუ არასამთავრობო ახალგაზრდული 

ორგანიზაციებისაგან. კვლევის ფარგლებში, გორში ნახევრად სტრუქტურირებული 

სიღრმისეული ინტერვიუს საშუალებით გამოვკითხეთ   ახალგაზრდული არასამთავრობო 

ორგანიზაციის წარმომადგენელი (კვლევის პროცესში მონაწილეობდა თითო ორგანიზაციიდან 

თითო წარმომადგენელი), ხოლო გურჯაანში ახალგაზრდული არასამთავრობო ორგანიზაციის 

არარსებობის გამო გამოვკითხეთ მუნიციპალიტეტში, კულტურის ცენტრთან არსებული 

სამთავრობო ორგანიზაციის „ახალგაზრდული საბჭოს“  პრეზიდენტი და ორგანიზაციის წევრი 

2 ახალგაზრდა, რომელთა პასუხებმაც საშუალება მოგვცა შეგვედარებინა გორსა და გურჯაანში 

ახალგაზრდული ორგანიზაციების როლი ადგილობრივი თვითმმართველობის განვითარებაში 

და პირიქით, ადგილობრივი თვითმმართველობების როლი მუნიციპალიტეტში არსებული 

ახალგაზრდული, როგორც სამთავრობო, ასევე, არასამთავრობო ორგანიზაციების 

განვითარებაში. 

 

ლიტერატუირს მიმოხილვა 

აღსანიშნავია, რომ ქართულ სამეცნიერო სივრცეში ახალგაზრდული ორგანიზაციების როლის 

შესახებ ადგილობრივი თვითმმართველობის განვითარების საკითხში, თითქმის არ არსებობს 

სამეცნიერო ლიტერატურა, ხოლო მის მოძიებას კიდევ უფრო ართულებს კონკრეტულად 

მუნიციპალიტეტის დონეზე საკითხის გაანალიზება. რაც, ერთი მხრივ, შესაძლოა ართულებდეს 

კვლევის პროცესს ლიტერატურის მოძიების კუთხით, მაგრამ ამავე დროს ხაზს უსვამს მის 

უნიკალურობას და საჭიროებას ქართულ სამეცნიერო სივრცეში. დემოკრატიის სტატუსის 

განსაზღვრა ქვეყანაში, მხოლოდ ცენტრალური ხელისუფლების მოქმედებით არ 

განისაზღვრება. სახელმწიფო ცალკე აღებული მისი ადმინისტრაციული ერთეულების 

მიხედვით პატარა დემოკრატიებად იყოფა, რაც ფაქტობრივად გულისხმობს რომ სახელმწიფო 

ერთგვარი ფაზლია. შესაბამისად მისი პატარა ნაწილების ჰარმონიული შეერთებით შეგვიძლია 

დემოკრატიამდე მივიდეთ, აქედან გამომდინარე მუნიციპალურ დონეზე დემოკრატიის შექმნა 

დაკავშირებულია მთლიანი ქვეყნის დემოკრატიის დონის გაზრდასთან, ხოლო ლოკალურ 

დონეზე დემოკრატია შესაძლებლობაა საზოგადოებისთვის, რათა ჩაერთონ პოლიტიკურ 

პროცესებში (Pratchett, Local Autonomy, Local Democracy and the ‘New Localism’, 2004), ხოლო 

ვინაიდან ახალგაზრდები საზოგადოების ნაწილს შეადგენენ , ადგილობრივი დემოკრატიის 

განვითარება, მათ ხელს უწყობს გაატარონ ის პოლიტიკა, რაც მათ ინტერესშია. ახალგაზრდები 

ფაქტობრივად ქვეყნის მომავალს წარმოადგენენ, რომელთაც თაობათა ცლის შემდგომ 

ფაქტობრივად ქვეყნის სათავეები უნდა გადაიბარონ, მათი გაძლიერება თავად 

ხელისუფლებასაც უნდა სურდეს, რათა ქვეყნის განვითარება უწყვეტად მიმდინარეობდეს. 

თავისთავად ამისთვის საჭიროა ახალგაზრდების მიმართ იმგვარი პოლიტიკის გატარება , 

რომელიც მათზე, მათ საჭიროებებზე იქნება მორგებული და მაქსიმალურად ახალგაზრდების 

ინტერესების წარმოჩენას შეუწყობს ხელს. ახალგაზრდები, რომ ქვეყნის მნიშვნელოვან სეგმენტს 

წარმოადგენენ და გააჩნიათ პოტენციალი სოციალურ-ეკონომიკურ პროცესებში საკუთარი 

წვლილი შეიტანონ , აღნიშნულია საქართველოს 2020-2030 წლების საქართველოს 

ახალგაზრდული პოლიტიკის კონცეფციაშიც (საქართველოს პარლამენტი , 2017). აღნიშნული 

დოკუმენტის მიუხედავად, მნიშვნელოვანია შევადაროთ ერთმანეთს, თუ რეალობაში როგორია 

ახალგაზრდული ორგანიზაციების ინტერესი, მათი გავლენა ადგილობრივ დონეზე და აქედან 

გამომდინარე შეესაბამება თუ არა საქართველოს პარლამენტის მიერ მიღებული დოკუმენტი 

ადგილობრივ დონეზე განხორციელებულ სტრატეგიას. დოკუმენტის ცენტრალიზებული 

ხასიათიდან გამომდინარე ვვარაუდობთ, რომ სწორედ ცენტრალური ხელისუფლებაა მთავარი 

წარმმართველი ძალა ახალგაზრდული პოლიტიკის განხორციელებაში. კერძოდ, არა 

ადგილობრივი, არამედ ცენტრალური ხელისუფლება ადგენს თუ რა პრიორიტეტებს უნდა 

მიექცეს ყურადღება ახალგაზრდების მიმართ, აქედან გამომდინარე ადგილობრივი 

ხელისუფლება ფაქტობრივად აღმასრულებლის როლს ირგებს, ახალგაზრდული პოლიტიკის 

გატარების კუთხით.  

ახალგაზრდული ორგანიზაციები ფაქტობრივად  მოწყვეტილნი არიან პოლიტიკურ პროცესებსა 

თუ მმართველობით პროცესს, როდესაც მუნიციპალურ დონეზე ადგილობრივი მთავრობა 

ჩაკეტილია და არ გამოირჩევა მიმღებლობით მსგავსი ორგანიზაციებისადმი. ახალგაზრდული 

ორგანიზაციების ჩართულობა ლოკალური პოლიტიკური სისტემის  ეფექტიანობას 

უზრუნველყოფს, რაც გამოიხატება იმით, რომ ახალგაზრდებისა (ინდივიდუალური დონე) თუ 

მათი გაერთიანებების (ორგანიზაციული დონე) ჩართულობა პოლიტიკურ სისტემას აძლევს 

საშუალებას, რომ საზოგადოების აღნიშნული ნაწილის  ინტერესები უფრო მეტად იყოს 

გათვალისწინებულ-დაკმაყოფილებული. ამ შემთხევაში იკვეთება ორი ასპექტი,რაც 

გულისხმობს ერთი მხრივ იმას რომ ახალგაზრდებს თავად სჭირდებათ ინტეგრირება, რათა 

მათი აზრი უფრო ნათლად ჩანდეს და მეორე მხრივ თავად პოლიტიკური ქვესისტემის 

ეფექტურობის მოთხოვნაა მათი გააქტიურება.   აქედან გამომდინარე, როგორც 

მუნიციპალიტეტს ისე ახალგაზრდულ ორგანიზაციებს ცენტრალური როლი უკავიათ 

ახალგაზრდების ჩართულობის და გააქტიურების კუთხით  (Esebua, Chacanidze, Rukhaadze, & 

Potskhverashvili, 2020). 

ადგილობრივი თვითმმართველობა თავის თავში მოიაზრებს პროცესს, სადაც საკითხი  

მოქალაქეთა ჩართულობის მეშვეობით უნდა გადაწყდეს,  ხოლო ამ ჩართულობის პროცესში 

შესაძლოა ვიგულისხმოთ ახალგაზრდებიც, რომლებიც მოქალაქეთა ნაწილს შეადგენენ, 

შესაბამისად მათი ჩართულობა გადაწყვეტილების მიღების პროცესში და აზრის დაფიქსირებამ 

შესაძლოა პრობლემის გადაჭრის ახალი ხედვა წარმოშვას, თუმცა საქართველოს პარლამენტის 

მიერ დამტკიცებულ ახალგაზრდული პოლიტიკის დოკუმენტში აღნიშნულია, რომ 

ახალგაზრდები გადაწყვეტილების მიღების პროცესზე რეალურად ვერ ახდენენ გავლენას 

მაშინაც კი, როდესაც ეს გადაწყვეტილება პირდაპირ დაკავშირებულია თავად 

ახალგაზრდებთან (საქართველოს პარლამენტი , 2017) და  აქედან გამომდინარე,  

ახალგაზრდების იმ ნაწილთან, რომლებიც ახალგაზრდულ არასამთავრობო თუ სამთავრობო 

ორგანიზაციებში არიან გაწევრიანებულნი. ლოგიკურია გაჩნდეს შეკითხვა, თუ რამდენად 

შეგვიძლია ვისაუბროთ დემოკრატიაზე, იქნება ეს ლოკალური თუ სახელმწიფო დონის მაშინ, 

როდესაც მოსახლეობის საკმაოდ დიდი ნაწილი გადაწყვეტილებაზე გავლენას ვერ ახდენს, ამის 

მიზეზი შესაძლოა იყოს ის, რომ ადგილობრივ დონეზე მუნიციპალიტეტს არ გააჩნია 

ჩამოყალიბებული სტრატეგია თუ განსახორციელებელ ქმედებათა ჩამონათვალი 

ახალგაზრდული პოლიტიკის იმპლემენტაციისთვის (Esebua, Chacanidze, Rukhaadze, & 

Potskhverashvili, 2020). ეს კი  მთლიანობაში წარმოშობს სახელმწიფო პრობლემას, რადგან 

ნაწილების გაუმართაობა მთელის გაუმართაობის ტოლფასია და პირიქით.  აქედან 

გამომდინარე მნიშვნელოვანია არსებობდეს მუნიციპალურ დონეზე ახალგაზრდების და 

ახალგაზრდული ორგანიზაციების კუთხით გასატარებელი პოლიტიკა და თვითმმართველობა 

დამოკიდებული არ იყოს ცენტრალური ხელისუფლების მიერ მიღებულ გადაწყვეტილებებზე, 

რადგან საზოგადოება ვერ მიაღწევს მდგრადობას და ეფექტურ ფუნქციონირებას, როდესაც მისი 

წევრობის ძირითადი სეგმენტი მოწყვეტილია გადაწყვეტილების მიღების პროცესს და მასზე 

ზეგავლენის მოხდენის შესაძლებლობას (Zeldin, McDaniel, Topitzes, & Calvert, 2000). ასე რომ, 

ახალგაზრდების ჩართვა ადგილობრივ თვითმმართველობაში არა მარტო თვითმმართველი 

ორგანიზაციების მისწრაფება უნდა იყოს, არამედ საზოგადოების ნაწილიც უნდა 

ათვითცნობიერებდეს მათ საჭიროებას პრობლემის გადაჭრის დროს.  

დელეგირების დელეგირება 

სახელმწიფოში ძალაუფლების წყაროს წარმოადგენს ხალხი, რომელიც საკუთარ პოლიტიკურ  

ძალაუფლებას, გადააბარებს მის მიერ არჩეულ მთავრობას, აქედან გამომდინარე, პოლიტიკური 

ძალაუფლება ის ძალაა, რომელსაც ხელისუფლება ატარებს სახელმწიფოს სახელით (Haugaard, 

2014). გადაცემული ძალაუფლება თავდაპირველად ცენტრიდანულია, სწორედ ეს განაპირობებს 

იმას, რომ ცენტრალური ხელისუფლება დიდი პასუხისმგებლობით აღიჭურვება. ვინაიდან 

რთულია სახელმწიფოს მთელი ტერიტორიის მართვა ცენტრალური ნაწილიდან, ამის გამო 

მთავრობა საკუთარი ძალაუფლების ნაწილს ასხვისებს, რაც საქართველოს პრაქტიკაში, 

ადგილობრივი თვითმმართველი ორგანოების ჩამოყალიბებას გულისხმობს, რომელიც 

ქვეეროვნულ დონეზე ფუნქციონირებს და საკუთარი იურისდიქციით შემოიფარგლება (K.Miler, 

2002)  

თუმცა, აღსანიშნავია ისიც, რომ ლოგიკურად,  მსგავსი ორგანოები საქართველოში 

დაქვემდებარებულნი არიან ცენტრალურ ხელისუფლებას და მათგან იღებენ გარკვეული სახის 

დირექტივებს, ატარებენ მათგან ნაკარნახევ ზოგად პოლიტიკას და უჭირთ დამოუკიდებლად 

ადგილობრივ დონეზე საკითხის გადაწყვეტა (ბაღდავაძე, 2019).  

დელეგირების მოდელის შემდეგად  ვიღებთ ორ აგენტს, ცენტრალურ ხელისუფლებას და 

ადგილობრივ ხელისუფლებას. რომლის შედეგადაც ცენტრალური ხელისუფლება 

პასუხისმგებლობის განაწილების მიზნით ადგილობრივ თვითმმართველობას გადასცემს 

ძალაუფლებას (Sloman, 1990), თუმცა, გარდა ამ ორი აგენტისა, კვლევის შედეგად, გორის 

მუნიციპალიტეტის მერიის ახალგაზრდობის, კულტურისა და განათლების დეპარტამენტის 

თანამშრომელთა გამოკითხვის შედეგად ვადგენთ, რომ დელეგირების პროცესი მხოლოდ 

ადგილობრივი თვითმმართველი ორგანოების ჩამოყალიბებით არ მთავრდება და ეს პროცესი 

შემდგომ ლოკალურ დონეზეც გრძელდება.  ადგილობრივ დონეზე დელეგირების აგენტები კი, 

უკვე თვითმმართველი ორგანო და ორგანიზაციები არიან.   

სწორედ, ამ ორგანიზაციებსა და თვითმმართველობას შორის ურთიერთობა არის 

ადგილობრივი პოლიტიკის ნაწილი, რაც გულისხმობს მათ შორის ფინანსურ ურთიერთობასაც 

ანუ შესაბამისი ბიუჯეტის გამოყოფას ახალგაზრდული ორგანიზაციებისთვის.  აქედან 

გამომდინარე, ბიუჯეტის ნაწილი სწორედ ახალგაზრდული ინიციატივებისთვისაა 

გამოყოფილი, რაც თავის მხრივ ემსახურება გორის მუნიციპალიტეტში არსებული 

ახალგაზრდული ორგანიზაციების გააქტიურებასა და მათი პროექტების დაფინანსებას, 

რომელიც ძირითადად  ახალგაზრდების ინიციატივიდან გამომდინარე იგეგმება.  

ახალგაზრდული პროექტების დაფინანსებით, რომლის ინიციატორებიც თავად არასამთავრობო 

ორგანიზაციები არიან, გორის მუნიციპალიტეტის შემთხვევაში,  ადგილობრივი ხელისუფლება 

უზრუნველყოფს იმ ინტერესთა ჯგუფების  დაკმაყოფილებას, როგორიცაა მაგალითად-

ახალგაზრდული ორგანიზაციები. ლაკონიურად რომ ვთქვათ, ადგილობრივი 

თვითმმართველობა საშუალებას აძლევს ახალგაზრდულ ორგანიზაციებს საკუთარი წვლილი 

შეიტანონ მუნიციპალიტეტის განვითარებაში, რითაც საკუთარ პასუხისმგებლობას 

მუნიციპალიტეტის განვითარების კუთხით, უნაწილებს ახალგაზრდულ ორგანიზაციებს.  რის 

შედეგადაც, ვიღებთ დელეგირების დელეგირებას. მსგავსი ფენომენი მნიშვნელოვან ასპექტს 

წარმოადგენს გორის მუნიციპალიტეტისთვის, რადგან ამით საშუალება ეძლევათ 

ახალგაზრდულ ორგანიზაციებს თავად წარმოადგინონ პრობლემები, ანუ მათი ინიციატივით 

მოხდეს პრობლემათა იდენტიფიცირება და შემდგომში ამ პრობლემის აღმოფხვრაზე მუშაობა, 

მათ მიერ დაგეგმილი  და განხორციელებული პროექტის საფუძველზე. ახალგაზრდული 

ორგანიზაციის  „ახალი თაობის“ წარმომადგენლის განცხადებით, გორის მუნიციპალიტეტში 

განხორციელებული აქტივობები ძირითადად გასართობ-შემეცნებითი ხასიათისაა და ხშირად 

გორის მუნიციპალიტეტის მერიის  მიერაა დაფინანსებული. აქედან გამომდინარე, გორის 

მუნიციპალიტეტში შეგვიძლია ვთქვათ, რომ ადგილობრივი თვითმმართველი ორგანოები 

ზრუნავენ ახალგაზრდების გააქტიურებაზე, მათ ჩართულობასა და საზოგადოებრივ 

ცხოვრებაზე. ხოლო, სწორედ დელეგირების დელეგირების გზით უზრუნველყოფენ იმას, რომ 

მუნიციპალიტეტის განვითარების  პროცესში რთავენ იმ ინტერესთა ჯგუფს, როგორიცაა 

ახალგაზრდული ორგანიზაციები.  

გორის მუნიციპალიტეტის მერიის ახალგაზრდული სამსახურის წარმომადგენლის 

განცხადებით, ახალგაზრდულ ორგანიზაციებს თვითმმართველობის განვითარებაში 

უმნიშვნელოვანესი როლი აქვთ. რადგან გორში წარმოდგენილია არასამთავრობო 

ორგანიზაციების ფართო სპექტრი, რომლებიც მუშაობენ, ინტელექტუალური განვითარების, 

გასართობი ღონისძიებების დაგეგმვის, ჯანსაღი ცხოვრების პოპულარიზების კუთხით. რის 

საშუალებითაც თავად ახალგაზრდები ხდებიან ის აქტორები, რომელთაც უშუალოდ წვლილი 

შეაქვთ ქალაქის გამოცოცხლება-განვითარებაში. კვლევის პროცესში გამოიკვეთა, რომ გორის 

მუნიციპალიტეტისგან განსხვავებით, გურჯაანის მუნიციპალიტეტში არ ვხვდებით 

არასამთავრობო ახალგაზრდული ორგანიზაციების ასეთ ფართო სპექტრს, შესაბამისად, 

ახალგაზრდული პოლიტიკის მიმართულებით გურჯაანის მუნიციპალიტეტში შესაძლოა 

ვივარაუდოთ მნიშვნელოვანი ჩავარდნაა, რადგან არასამთავრობო ორგანიზაციების არ 

არსებობით შესაძლოა პოლიტიკური სისტემის გარკვეული ასპექტების დარღვევასთან 

გვქონდეს საქმე.  ვინაიდან,  პოლიტიკური სისტემა იდეურ დონეზე მოიცავს ინტერესთა 

არტიკულაციასა და აგრეგირებას, (Storm, Dalton, & Bingham Powell Jr, 2015). თუმცა,  გურჯაანის 

მუნიციპალიტეტის შემთხვევაში არტიკულაციისა და აგრეგირების მთავარ ბერკეტად  

წარმოგვიდგება სამთავრობო ორგანიზაცია, რომელშიც ახალგაზრდების იმგვარ გაერთიანებას 

ვხვდებით, რომლებიც საკუთარი ნებით პოლიტიკური სისტემის ფუნქციონირებაში 

მონაწილეობას იღებენ.  მიუხედავად იმის,  რომ გურჯაანში ფაქტობრივად არ არსებობს 

არასამთავრობო ახალგაზრდული ორგანიზაციები, ამის საპირისპიროდ, როგორც ზემოთ 

აღვნიშნეთ, ვხვდებით ახალგაზრდების ისეთ გაერთიანებას, როგორიცაა „ახალგაზრდული 

საბჭო“. ორგანიზაციის არსებული პრეზიდენტის განმარტებით, ეს არის 14-იდან  29 წლამდე 

100-ზე მეტი პირის ისეთი გაერთიანება, რომელიც სამთავრობო ხასიათის მატარებელია და 

ფინანსდება უშუალოდ ხელისუფლების მიერ. მათ 2023 წლის მონაცემებით ყოველ პროექტზე 

გამოეყოფათ 10 000 ლარი, რომლის გახარჯვაც შეუძლიათ სხვადასხვა ტიპისა და 

მიმართულების ღონისძიებებში, როგორებიცაა: სპორტი და კულტურა, ტურიზმი, ეკოლოგია 

და არაფორმალური განათლება. კონკრეტულ შემთხვევაში, არასამთავრობო ახალგაზრდული 

ორგანიზაციების ალტერნატივას წარმოადგენს სამთავრობო ორგანიზაცია, რაც შესაძლოა 

კითხვის ნიშნის ქვეშ აყენებს იმ ახალგაზრდების პოლიტიკაში ჩართულობას 

მუნიციპალიტეტის დონეზე, რომლებსაც ,მაგალითად, არ სურთ სამთავრობო ორგანიზაციაში 

გაერთიანება.  

ზემოაღნიშნული ფაქტებიდან გამომდინარე, ვფიქრობთ, რომ  გორისა და გურჯაანის 

მუნიციპალიტეტების ახალგაზრდული პოლიტიკა ერთმანეთისაგან განსხვავებულია იმ 

კუთხით, რომ არტიკულაციისა და აგრეგირების კომპონენტი განსხვავებულია ამ ორი 

მუნიციპალიტეტის შემთხვევაში. თუ ერთგან ვხვდებით არასამთავრობო ახალგაზრდული 

ორგანიზაციების, ფართო სპექტრს და არც ერთ სამთავრობო ორგანიზაციას, მეორე შემთხვევაში 

სიტუაცია პირიქითაა. რაც გულისხმობს, რომ   გურჯაანის მუნიციპალიტეტში არასამთავრობო 

ახალგაზრდული ორგანიზაციები  არ ფუნქციონირებენ და მის ალტერნატივად ახალგაზრდებს 

სამთავრობო  ორგანიზაციაში გაერთიანება შეუძლიათ, რომელიც საკმაოდ ეფექტიანად 

ფუნქციონირებს. გურჯაანის შემთხვევაში დელეგირების ასპექტი უფრო ნათლად ჩანს, რაც 

გამოხატულია სამთავრობო ორგანიზაციის არსებობით, რომელიც უშუალოდ ხელისუფლების 

ლეგიტიმაციის გამყარებას ემსახურება ადგილობრივ დონეზე, ვინაიდან ორგანიზაცია 

ფუნქციონირებს სახელმწიფო სამსახურის ეგიდითა და კურატორობით, როგორიცაა ქალაქ 

გურჯაანის კულტურის ცენტრი. 

ცენტრალიზაციის დონე დეცენტრალიზაციისთვის  

ახალგაზრდული ორგანიზაციების და ადგილობრივი ხელისუფლების ურთიერთმიმართების 

შედეგად შეგვიძლია გამოვყოთ ის მნიშვნელოვანი ასპექტი, რომელიც განსაზღვრავს 

დამოუკიდებელ ქმედებას და რაც გამოხატულია დეცენტრალიზაციის საკითხით. თავისთავად  

პოლიტიკური დეცენტრალიზაცია ზოგადად დემოკრატიის დამკვიდრების პროცესში 

მნიშვნელოვან თემას წარმოადგენს (Mookherjee, 2015). როდესაც ახალგაზრდულ 

ორგანიზაციებსა და ადგილობრივ თვითმმართველობას ვეხებით საქმე გვაქვს ორმაგ 

დეცენტრალიზაცია-ცენტრალიზაციასთან, რაც გულისხმობს, რომ ერთი მხრივ  ქვეეროვნული 

ხელისუფლება, მიუხედავად გატარებული გარკვეული რეფორმებისა, შეიძლება ითქვას, 

ფინანსურად ცენტრალიზებულია (ბაღდავაძე, 2019). ხოლო მეორე მხრივ ახალგაზრდული 

არასამთავრობო ორგანიზაციების უმრავლესობა გორის მუნიციპალიტეტის შემთხვევაში 

ფინანსდება ადგილობრივი ბიუჯეტიდან, რაც, ვფიქრობთ, დამოკიდებულს ხდის 

ახალგაზრდულ ორგანიზაციას ადგილობრივ ხელისუფლებაზე და თავის მხრივ ვიღებთ ორმაგ 

დამოკიდებულებას: ცენტრი-პერიფერია, ახალგაზრდული ორგანიზაცია-ქვეეროვნული 

მთავრობა.  აღნიშნულმა დამოკიდებულებამ შესაძლოა განაპირობოს ახალგაზრდული 

ორგანიზაციების დათანხმებლური პოლიტიკის გატარება, რადგან როდესაც ფინანსურად 

ჩამოკიდებული ხარ გარკვეულ სტრუქტურაზე გიწევს ამ სტრუქტურის იდეოლოგიასაც 

მოერგო. დეცენტრალიზაცია  შეიძლება იყოს  საშუალება, დემოკრატიისა და ქალაქის 

განვითარების კუთხით  (Smoke, 2001). სწორედ ამიტომ საჭიროა ადგილობრივი მთავრობა 

სარგებლობდეს იმგვარი დეცენტრალიზაციით, რომლის მეშვეობითაც თავად იქნება 

ახალგაზრდული პოლიტიკის დამგეგმავი ადგილობრივ დონეზე და არ დაექვემდებარება 

ცენტრის დირექტივებს.  

ახალგაზრდული ორგანიზაციების გარკვეული კვლევის შედეგად გამოიკვეთა ტენდენცია, 

რომლის მიხედვითაც ორგანიზაციები ცდილობენ მიაღწიონ მაქსიმალურ ფინანსურ 

დამოუკიდებლობას, რაც მათი აზრით დემოკრატიზაციის პროცესს შეუწყობს ხელს  ლოკალურ 

დონეზე. თუმცა გურჯაანის მუნიციპალიტეტის შემთხვევაში, თავისთავად, არ გვაქვს არანაირი 

ლტოლვა ფინანსური დამოუკიდებლობისკენ, რადგან აღნიშნული სამთავრობო ორგანიზაცია 

ფაქტობრივად ადგილობრივ დონეზე ხელისუფლების ლეგიტიმაციის გამამყარებელი 

მექანიზმია. შესაბამისად ლოგიკურიცაა, რომ ის  მუნიციპალიტეტის ბიუჯეტიდან 

ფინანსდებოდეს, თუმცა მუნიციპალიტეტისგან დაფინანსება არ გამორიცხავს სხვა გრანტების 

მოძიებას და ამით ფინანსური სახსრების მოპოვებას.  ფინანსური დამოკიდებულება ის 

ძირითადი რამაა, რაც ფაქტობრივად იძულებულს გხდის მთლიანად გახდე გარკვეულ 

სტრუქტურაზე დამოკიდებული, რადგან დღევანდელობაში გარკვეული თანხების გარეშე 

თითქმის შეუძლებელია განახორციელო აქტივობა,როგორ მუნიციპალურ ისე ცენტრალურ 

დონეზე.  ჩვენი ვარაუდით, მუნიციპალიტეტზე დამოკიდებულებას განაპირობებს ის რომ 

ძირითადად ახალგაზრდულ ორგანიზაციებს არ ჰყავთ გამოცდილი კვალიფიციური კადრები, 

რომლებიც შეძლებენ უცხოური გრანტების მოზიდვას, ხოლო მუნიციპალიტეტის ბიუჯეტი კი 

მათთვის უფრო ხელმისაწვდომია. ამიტომ ამგვარი დამოკიდებულება, რომელიც შეიმჩნევა 

გორის მუნიციპალიტეტში შესაძლოა ახალი არასამთავრობო ახალგაზრდული 

ორგანიზაციებისთვის სასიცოცხლოც აღმოჩნდეს, აქედან გამომდინარე ცენტრალიზაციის  

დონის არსებობა მნიშვნელოვანია, თუმცა იგი დროთა განმავლობაში უნდა დაიძლიოს და 

დეცენტრალიზაციისკენ გადაიხაროს. მარტივად თუ ვიტყვით, საჭიროა ცენტრალიზაციის 

დონე დეცენტრალიზაციის განსავითარებლად. 

დეცენტრალიზაცია შესაძლოა გახდეს ადამიანთათვის სტიმული პოლიტიკური 

სოციალიზაციის კუთხით, რადგან ცენტრალიზებული პოლიტიკა, ვფიქრობთ, საზოგადოებაში 

აჩენს  შეგრძნებას, რომ საბოლოოდ ყველაფერს ცენტრალური ხელისუფლება გადაწყვეტს 

(ხატია, 2018). ხოლო ახალგაზრდები კი თავისთავად საზოგადოების ნაწილს წარმოადგენენ, ასე 

რომ დეცენტრალიზაცია შეიძლება მათი მოტივატორი და პოლიტიკური ნიჰილიზმის 

გადამლახველიც აღმოჩნდეს. ახალგაზრდული პოლიტიკის დოკუმენტის მიხედვით 

ახალგაზრდები პოლიტიკისგან გაუცხოებულები არიან (პარლამენტი, საქართველოს, 2020) 

აქტიური მოქალაქე კი  სწორედ ჩართულობის, გადაწყვეტილების მიღების პროცესში 

მონაწილეობის შედეგად ყალიბდება, აქედან გამომდინარე საჭიროა მათი გარკვეული 

რაოდენობა მუნიციპალურ დონეზე, რადგან საზოგადოება და ამ შემთხვევაში ახალგაზრდები 

წარმოადგენენ იმ მაკონტროლებელ ფენას, რომელიც ხელისუფლებისთვის ხელისშემშლელად 

გვევლინება, ისეთ საკითხებში, რომელშიც ცდილობენ კერძო ინტერესის წინ წამოწევას და 

საჯარო ინტერესის დათრგუნვას, რომლის ნაწილი შეიძლება აღმოჩნდეს კორუფციაც (C. Simon 

Fan a, Chen Lin b, Daniel Treisman, 2009). აქედან გამომდინარე დეცენტრალიზაცია ერთ-ერთი 

მექანიზმია, რომლითაც შესაძლოა შევუწყოთ ხელი როგორც ადგილობრივი მთავრობის 

დამოუკიდებლობას გარკვეულ საკითხებში, ასევე ახალგაზრდების, ახალგაზრდული 

ორგანიზაციების ჩართულობას საზოგადოებრივ ცხოვრებაში. 

ადგილობრივი დემოკრატია  

ადგილობრივი დემოკრატიის შექმნა, მხოლოდ ადგილობრივ თვითმმართველობას არ 

შეუძლია, რადგან თუ ამ პროცესში არ ჩაერთვება ხალხი, ამ შემთხვევაში კი ახალი თაობის 

წარმომადგენლები, მაშინ თავად დემოკრატიას ეკარგება აზრი,  რადგან იგი თავად ქადაგებს 

მართვა-გამგეობის პროცესში მოქალაქეთა ჩართულობასა და ამ ჩართულობის შედეგად 

მოქალაქეთა პოლიტიკური შესაძლებლობის განვითარებას (Pratchett, Local Autonomy, Local 

Democracy and the ‘New Localism’, 2004). აქედან გამომდინარე, ახალგაზრდების ჩართულობით  

გადაწყვეტილების მიღების პროცესში და მასზე გავლენის მოხდენის შესაძლებლობით, იქმნება 

გარკვეული საფუძველი ლოკალური დემოკრატიის შესაქმნელად. შესაბამისად, ჩვენი აზრით, 

არასამთავრობო  ახალგაზრდული ორგანიზაციების არარსებობა, როგორც ეს გურჯაანის 

შემთხვევაშია, ფაქტობრივად, მათი საზოგადოებრივი ცხოვრებიდან და გადაწყვეტილების 

მიღების  პროცესიდან მოწყვეტას გულისხმობს. ვინაიდან, გადაწყვეტილების მიღება საბოლოო 

ჯამში ადგილობრივი თვითმმართველი ორგანოს ხელშია, ამიტომ საჭიროა თანამშრომლობის 

პრინციპის ჩამოყალიბება არასამთავრობო ახალგაზრდულ ორგანიზაციებსა და 

თვითმმართველ ორგანოს შორის ლოკალური დემოკრატიის შესაქმნელად. 

გორის მუნიციპალიტეტის მერიის თანამშრომლის განცხადებით ახალგაზრდული 

ორგანიზაციებისთვის სპეციალურადაა გამოყოფილი ბიუჯეტი, რომლის ათვისება მხოლოდ 

ახალგაზრდული ორგანიზაციების მიერ ხდება და დაუშვებელია ბიუჯეტი თავად მერიის მიერ 

განიკარგოს და დაიხარჯოს იმ აქტივობებში, რომლის ინიციატორიც კონკრეტული მერიის 

თანამშრომელი შეიძლება იყოს. გურჯაანის შემთხვევაში კი რესპონდენტის განცხადებით 

ახალგაზრდებისთვის 300000 ლარია გამოყოფილი, მაგრამ ბუნდოვანია, თუ როგორ იხარჯება 

ეს ბიუჯეტი სამთავრობო ახალგაზრდული ორგანიზაციების არარსებობის შემთხვევაში, 

სავარაუდოა, რომ თავად მერია არის ახალგაზრდული ინიციატივის განმახორციელებელი. 

აღსანიშნავია ისიც რომ ბიუჯეტიდან ფინანსდება გურჯაანის „ახალგაზრდული საბჭო“, 

რომელსაც ყოველი ახალი პროექტისთვის  10000 ლარი აქვს გამოყოფილი. გურჯაანის და გორის 

მუნიციპალიტეტები შესაძლოა გარკვეულ კონტრასტს ქმნიდნენ ახალგაზრდული 

ორგანიზაციების კუთხით. შესაბამისად, გორის მუნიციპალიტეტის მიერ გატარებული 

პოლიტიკა, როგორც ჩვენი კვლევის, ასევე გორის ახალგაზრდული დეპარტამენტის 

წარმომადგენლის განცხადებით, შეესაბამება ახალგაზრდული პოლიტიკის დოკუმენტს, რის 

გამოც ადგილობრივი დემოკრატის ის ასპექტი, რომელიც ახალგაზრდებს უკავშირდება გორის 

მუნიციპალიტეტში მეტ-ნაკლებად სრულდება, გურჯაანის მუნიციპალიტეტისგან 

განსხვავებით. ანუ, გორში ახალგაზრდებისთვის გამოყოფილ ბიუჯეტს თავად ახალგაზრდები 

„მართავენ“, ხოლო გურჯაანის მერიის წარმომადგენლის თქმით, ბიუჯეტს მერიის 

ახალგაზრდული დეპარტამენტი ანაწილებს და ხშირად, თავადვე ადგენს იმ საჭიროებებს და 

გეგმავს პროექტებს, რომლებიც მათი აზრით მნიშვნელოვანია. აღსანიშნავია, რომ  მისი თქმით, 

ეს პროცესი არის გამჭვირვალე და ხშირად, არაფორმალურად, ისევე, როგორც 

„ახალგაზრდული საბჭოს“ წევრებს, ასევე სხვა ახალგაზრდებსაც ეკითხებიან რჩევებს, ასევე, 

ისინი მოხალისეობის პრინციპით მუნიციპალიტეტში არსებულ ყველა ახალგაზრდას აძლევენ 

საშუალებას ჩაერთონ მუნიციპალიტეტის მიერ დაგეგმილ ახალგაზრდულ პროექტსა თუ 

ღონისძიებაში, როგორც უკვე აღვნიშნეთ, ან მოხალისეობის ან უშუალოდ პროექტში 

მონაწილეობის მხრივ. ამ ღონისძიებებში იგულისხმება, როგორც გასართობი, სპორტული, 

კულტურული ღონისძიებები, ასევე საგანმანათლებლო პროექტებიც, რომელიც მერიის 

წარმომადგენლის თქმით, გურჯაანის მუნიციპალიტეტში პრიორიტეტულია, რადგან სწორედ 

განათლებული ახალგაზრდობაა ის ბერკეტი, რომელიც მუნიციპალიტეტის 

სიცოცხლისუნარიანობაში კარდინალურ როლს ასრულებს. 

კვლევის პროცესში ჩამოვაყალიბეთ და მივაგენით ეკვილიბრიუმის თეორიას, რომელიც 

ეკონომიკური თეორიიდან დავაკავშირეთ ახალგაზრდულ ორგანიზაციებთან და ადგილობრივ 

თვითმმართველ ორგანოსთან (Aguirre, 2008). ეკვილიბრიუმის  მიღწევის შედეგად  იზრდება, 

როგორც ახალგაზრდული ორგანიზაციების როლი და ჩართულობა ადგილობრივ პოლიტიკაში, 

ასევე, გადაწყვეტილების მიღების პროცესში. ეკვილიბრიუმის თეორიის მიხედვით, საჭიროა 

თანამშრომლობა არასამთავრობო სექტორსა, ამ შემთხვევაში ახალგაზრდულ ორგანიზაციებსა 

და თვითმმართველ ორგანოს შორის. მათი თანამშრომლობით იქმნება ეკვილიბრიუმი ანუ 

გაწონასწორება, რომელიც  მთავარ მამოძრავებელ ზამბარას წარმოადგენს ადგილობრივი  

თვითმმართველობის განვითარების პროცესში. აღნიშნულ პროცესში ორივე აგენტი მიდის 

გარკვეულ დათმობაზე, რის შედეგადაც მათ შორის ყალიბდება თანამშრომლობა.  

სქემა 1.1  

 

სქემის მიხედვით, თანამშრომლობის შედეგად ორივე მხარე, როგორც ახალგაზრდული 

ორგანიზაციები ასევე, თვითმმართველი ორგანო გარკვეულ ჰარმონიაშია. დათმობა გორის 

მუნიციპალიტეტის თვითმმართველი ორგანოს შემთხვევაში მდგომარეობს იმაში, რომ იგი არ 

ახორციელებს თვითნებურად პროექტებს და პრიორიტეტად მიიჩნევს ახალგაზრდების 

ჩართულობას და მათსავე გაწერილ პროექტებს მუნიციპალიტეტში. ამას კი ადასტურებს, 

როგორც არასამთავრობო ახალგაზრდული ორგანიზაცია „ახალი თაობის“ წარმომადგენელი, 

ასევე გორის მერიის ახალგაზრდული დეპარტამენტის წარმომადგენელი. ხოლო, რაც შეეხება 

თავად ახალგაზრდულ ორგანიზაციებს ისინი თანხმდებიან მუნიციპალიტეტის 

ხელისუფლებასთან, რომ ქალაქის განვითარება მათთვის პრიორიტეტს წარმოადგენს და ამ 

კუთხით მნიშვნელოვანია თანამშრომლობის შედეგად მოხდეს ძირეული გარდაქმნები, ხოლო 

ამ თანამშრომლობის ერთ-ერთ სახეს წარმოადგენს გორის მერიის მრჩეველთა საბჭოს 

დაკომპლექტება, როგორც ახალგაზრდული ორგანიზაციების წარმომადგენლებით, ისე 

ზოგადად არასამთავრობო ორგანიზაციებით, რაც, ჩვენი აზრით წინ გადადგმული ნაბიჯია 

ადგილობრივი დემოკრატიის განვითარების კუთხით. ადგილობრივი დემოკრატიის და 

ზოგადად ახალგაზრდების საზოგადოებრივ ცხოვრებაში ჩართულობისთვის, მნიშვნელოვანია 

ის მიდგომები, რომლითაც ცდილობს ქვეეროვნული ხელისუფლება მოსახლეობის, ამ 

შემთხვევაში, ახალგაზრდების ჩართულობას საზოგადოებრივ ცხოვრებასა თუ უშუალოდ 

მუნიციპალიტეტის საქმიანობაში. ახალგაზრდების გააქტიურება მუნიციპალიტეტის ერთ-

ერთი საზრუნავი უნდა იყოს, რადგან ისინი წარმოადგენენ ქვეყნის, როგორც აღვნიშნე, 

შემდგომი ცვლილებების გამომწვევ საზოგადოებას (Checkoway, 2010). გორის 

მუნიციპალიტეტის შემთხვევაში, ახალგაზრდებთან მიმართებით გამოიყენება ეგრეთ 

წოდებული „უნივერსალური სამკუთხედის“ მიდგომა, რაც გულისხმობს, სამი პოლუსის 

არსებობას- ახალგაზრდები, ახალგაზრდული ორგანიზაციები და თავად მუნიციპალიტეტი(იხ 

სქემა 1.2). 

სქემა1.2 

 

 აღნიშნული მიდგომის მიხედვით ახალგაზრდები არიან ის პირები, რომელთაც აქვთ 

გარკვეული იდეები, რომელთა გენერირებასა და თავმოყრას ახალგაზრდული ორგანიზაციების 

დახმარებით ახორციელებენ. აქედან გამომდინარე, საქმე გვაქვს არტიკულაციასა და 

აგრეგირებასთან, რომლის შედეგადაც მივდივართ უშუალოდ თვითმმართველ ორგანოსთან, 

რომელიც ახალგაზრდებთან და ახალგაზრდულ ორგანიზაციებთან  შეთანხმებულ პროექტს 

აფინანსებს, მხარს უჭერს და ეხმარება განხორციელებაში. გორის მუნიციპალიტეტის 

შემთხვევაში აღნიშნული გრაფიკი ეფექტიანად მოქმედებს, რაზეც მიუთითებს კვლევის 

პროცესში გამოკითხული ახალგაზრდული ორგანიზაციების წარმომადგენლები და თავად ის 

საჯარო მოხელეები, რომლებიც ახალგაზრდული მიმართულებით მუშაობენ. თუმცა,  

გურჯაანის შემთხვევაში არასამთავრობო ახალგაზრდული ორგანიზაციების კომპონენტი 

მოშლილია და გვაქვს მხოლოდ სამთავრობო ახალგაზრდული ორგანიზაცია. გურჯაანის 

პირობებში მხოლოდ ერთი ახალგაზრდული ორგანიზაციის არსებობამ, ანუ 

არაკონკურენტუნარიანმა გარემომ,  შესაძლოა  ნეგატიური გავლენა მოახდინოს  ადგილობრივი 

დემოკრატიზაციის პროცესზე, რომელიც შემდგომ განაპირობებს და პირდაპირ კავშირშია 

სრულიად ქვეყნის დემოკრატიის კონსოლიდაციის პროცესებთან. 

დასკვნა 

ახალგაზრდული ორგანიზაციები ადგილობრივი თვითმმართველობის განვითარების იმ 

კომპონენტს წარმოადგნენ, რომლებიც ახალგაზრდული ინიციატივების, იდეების და 

პრობლემების წარმომადგენლები არიან. მათი აქტიური ჩართულობა მუნიციპალიტეტის 

საქმიანობაში ეფექტური მუნიციპალური პოლიტიკის დაგეგმარების ტოლფასია. შესაბამისად 

ისინი ადგილობრივი დემოკრატიის მნიშვნელოვან შემადგენელ ნაწილს წარმოადგენენ. 

პარალელურად ახალგაზრდული ორგანიზაციები გარკვეულწილად  იღებენ  

პასუხისმგებლობას ქალაქის განვითარების კუთხით, რის შედეგადაც ადგილობრივ 

თვითმმართველ ორგანოსთან ერთად და შემთანხმებლური პოლიტიკით ახორციელებენ 

მუნიციპალიტეტის ახალგაზრდულ პოლიტიკას. გურჯაანისა და გორის შედარებითმა 

ანალიზმა დაგვანახა თუ რა მნიშვნელობა აქვს ახალგაზრდულ ორგანიზაციებს 

თვითმმართველობის განვითარების კუთხით და როგორ ხორციელდება ახალგაზრდული 

პოლიტიკა აღნიშნული მუნიციპალიტეტების შემთხვევაში. ერთი მხრივ გორის 

მუნიციპალიტეტში კონკურენტული გარემო ახალგაზრდული არასამთავრობო 

ორგანიზაციების კუთხით ქმნის  შესაძლებლობას გაიფილტროს და ყურადღება მიექცეს 

ახალგაზრდების პრობლემებს, ხოლო მეორე მხრივ გურჯაანის მუნიციპალიტეტში 

ფაქტობრივად ახალგაზრდული პრობლემების იდენტიფიცირების როლს, მხოლოდ ერთი 

ორგანიზაცია ასრულებს, როგორიცაა ახალგაზრდული საბჭო. 

მნიშვნელოვანია ასევე, ის მიდგომები, რომლებსაც ადგილობრივ დონეზე ატარებს 

თვითმმართველი ორგანო, რადგან ერთია ახალგაზრდების ინიციატივა ჩაერთონ 

ჟურნალისტებისთვის - „REPORTING ON MIGRATION AND REFUGEES“. აღსანიშნავია, რომ ჩვენ 

მიერ მოძიებულ და განხილულ ლიტერატურაში გამოიკვეთა რამდენიმე მნიშვნელოვანი წესი, 

რომელიც აუცილებლად უნდა იქნას დაცული მიგრაციის გაშუქებისას. კერძოდ, ჟურნალისტის 

სახელმძღვანელოში მიგრაციის გაშუქებასთან დაკავშირებით, გამოკვეთილია რამდენიმე ფაქტორი, 

რომელიც აუცილებლად უნდა იქნეს დაცული: 

• ხომ არ სცდება გაშუქება დადგენილ ფარგლებს (მაგ.: უსაფრთხოების ან ეკონომიკის 

რისკების კუთხით) და გადმოსცემს თუ არა იგი მთლიან ამბავს? 

• ამბის საერთო აზრი, ზოგადად, უარყოფითია, დადებითი თუ ნეიტრალური? გამოხატავს 

მის სირთულეს? ან შესაძლებელია თუ არა რაიმეს დამატება? 

• გაანალიზდა თუ არა საკითხი „იმიგრაციის“ მიღმა იმ ძირითად სიუჟეტებში, რომლებშიც 

ადამიანები იყვნენ ჩართულნი? („მიგრაციის გაშუქება“). 

აგრეთვე, ტომ კენტმა, Associated Press-ის სტანდარტების ყოფილმა რედაქტორმა და რადიო 

თავისუფალი ევროპის/რადიო თავისუფლების ახლად დანიშნულმა პრეზიდენტმა, EJN-ს 

მითითებების შესახებ, თქვა: 

„ხუთი პუნქტი გთავაზობთ შესანიშნავ რჩევებს მიგრაციის საკითხების ეთიკური, პროფესიული და 

ზუსტი გაშუქებისთვის“. ხუთპუნქტიანი გაიდლაინები მოგვიწოდებს შემდეგს: 

1. ფაქტები, არა მიკერძოებული 

● ვართ თუ არა ზუსტი და არა მიუკერძოებელი, ინკლუზიური და ფაქტებზე დაფუძნებული 

ჩვენს მოხსენებაში? 

● ვმოქმედებთ თუ არა დამოუკიდებლად ნარატივისაგან, რომელიც მომდინარეობს 

პოლიტიკიდან და ემოციებიდან და არა ფაქტებიდან? 

● სამართლიანად და გამჭვირვალედ ვახსენებთ თუ არა მიგრაციის გავლენას თემებზე? 

2. იცოდე კანონი 

● თავშესაფრის მაძებარი? ლტოლვილი? ტრეფიკინგის მსხვერპლი? მიგრანტი მუშაკი? 

ვიყენებთ არალეგალურ მიგრანტებს? სწორად გვესმის და ვიყენებთ თუ არა მიგრანტების 

განმარტებებს და ვუცხადებთ თუ არა ჩვენს აუდიტორიას იმ უფლებებს, რომლებიც 

მიგრანტებს ეკისრებათ საერთაშორისო, რეგიონალური და ეროვნული კანონმდებლობის 

შესაბამისად? 

3. აჩვენე ჰუმანურობა 

● ადამიანობა არის ეთიკური ჟურნალისტიკის არსი. მაგრამ ჩვენ უნდა შევინარჩუნოთ ჩვენი 

ემოციები, თავიდან ავიცილოთ ვიქტიმიზაცია, მეტი გამარტივება და გაშუქების ჩარჩო 

ვიწრო ჰუმანიტარულ კონტექსტში, რომელიც არ ითვალისწინებს უფრო დიდ სურათს. 

4. ილაპარაკე ყველასთვის 

● გვაქვს მიგრანტების ხმები? ვუსმენთ თემებს, რომლებშიც ისინი გადიან ან უერთდებიან? 

იკითხეთ, რამდენად წარმომადგენლობითი არიან თვითდანიშნული თემი და მიგრანტების 

წარმომადგენლები. 

5. სიძულვილის გამოწვევა 

• თავიდან ავიცილებთ თუ არა ექსტრემიზმს? გამოვყავით დრო, რომ ვიმსჯელოთ, შეიძლება 

გამოიწვიოს თუ არა სიძულვილის მიზეზი მიგრანტების ან მათ შესახებ, ვინც მიგრაციის 

შეზღუდვას ცდილობს? ისეთ სიტყვებს, როგორიც არის „swarms“, „წყალდიდობა“ და 

„ტალღები“, სიფრთხილით უნდა იქნას გამოყენებული. („Five-point guide for migration 

reporting, 2016“) 

ჩვენ ჩავატარეთ  სამი ტელეარხის მონიტორინგი, თუ როგორ შუქდება ამ არხებზე, კონკრეტულად 

კი, მთავარ საინფორმაციო გამოშვევებში („მოამბე“, „ქრონიკა“ „ფორმულა 8-ზე“) მიგრაცია.  

ჩვენი კვლევის ერთ-ერთი მიზანია დავადგინოთ, ახდენს თუ არა გავლენას მედიის პოლარიზება 

რუსების მიგრაციის გაშუქებაზე, ამიტომ ავარჩიეთ ხელისუფლებისადმი კრიტიკულად 

განწყობილი, პროსახელისუფლებო და  ნეიტრალური ტელეარხები. ნეიტრალურად მივიჩნიეთ 

„საზოგადოებრივი მაუწყებელი“ - როგორც ერთ-ერთი ყველაზე დაბალანსებული ტელევიზია 

ქართულ მედია სივრცეში, პროსახელიუფლებო მედიად მოვიაზრეთ ტელეკომპანია „იმედი“, 

ხოლო ტელეკომპანია  „ფორმულა“ - ავარჩიეთ, როგორც ნაკლებად რადიკალური ოპოზიციური 

არხი.  

კვლევის პროცესში ერთმანეთს შევადარეთ აღნიშნული ტელეარხების მიერ 2022 წლის 

სექტემბრიდან-დეკემბრის ბოლომდე შექმნილი პროდუქცია. ეთერში გასული სიუჟეტები, 

რეპორტაჟები და ნიუსები  შევისწავლეთ კონტენტ-ანალიზის გამოყენებით, რომელმაც ხელი 

შეგვიწყო, გაგვეანალიზებინა და შეგვეჯამებინა საძიებო თემასთან დაკავშირებული მონაცემები 

კოდირების სახელმძღვანელოს დახმარებით. აგრეთვე, გამოვიყენეთ ნახევრად-

სტრუქტურირებული სიღრმისეული ინტერვიუ, რათა კომპეტენტური პირების დახმარებით 

დამატებითი ინფორმაცია მიგვეღო აღნიშნულ საკითხთან დაკავშირებით. თეორიულ ჩარჩოდ 

გამოვიყენეთ „ფრეიმინგის თეორია“, რომელიც დაგვეხმარა, სწორად დაგვესვა აქცენტები, 

გამოგვეკვეთა ის „ფრეიმები“, რომლებიც მედიასაშუალებებმა გამოიყენეს რუსების მიგრაციის 

გაშუქებისას. 

მიზნის მისაღწევად ჩამოყალიბდა საკვლევი კითხვები: 

● რა სიხშირით შუქდება რუსეთის მოქალაქეების მიგრაციის საკითხი? 

● რამდენი დრო ეთმობოდა თითო სიუჟეტს? 

● როგორია სიჟეტის ხასიათი: პოზიტიური თუ ნეგატიური? 

● რა მესიჯი იკვეთება სიუჟეტში? 

● რამდენად დაცულია მიგრაციის საკითხების გაშუქების სტანდარტები? 

● როგორ მოიხსენიებდნენ ჟურნალისტები რუსეთის მოქალაქეებს, რომლებიც 

საქართველოში ჩამოდიოდნენ? 

● დაცული იყო თუ არა ბალანსი? 

მიგრაციის გაშუქების სტანდარტების ანალიზი 

როგორც TDI-ს მიერ შემუშავებულ გზამკვლევში ვკითხულობთ, მიგრაციის პრობლემატიკის 

გაშუქებაში მედიას დიდი როლი აქვს.  ქართული მედია ამ საკითხების გაშუქების აუცილებლობის 

წინაშე დადგა 2022 წელს (IDFI), როცა რუსეთის პრეზიდენტმა ვლადიმერ პუტინმა საომარი 

მოქმედებები წამოიწყო უკრაინის წინააღმდეგ და მიგრანტების პირველი ნაკადი საქართველოს 

საზღვრებს მოადგა, რის მიზეზადაც  IDFI რამდენიმე შესაძლო მიზეზს ასახელებს, კერძოდ - 

რუსები გაურბოდნენ იმ სანქციებს, რომლებიც დააწესეს რუსეთში, ისინი გაურბოდნენ ომს, 

გაურბოდნენ რეჟიმს და სხვა. თუმცა ჩვენ საკვლევ პერიოდად ავირჩიეთ 2022 წლის სექტემბერ-

დეკემბერი, რასაც თავისი წინაპირობა ჰქონდა. კერძოდ, ვლადიმერ პუტინმა 2022 წლის 21 

სექტემბერს ქვეყანაში სამხედრო მობილიზაცია გამოაცხადა. მოსალოდნელი იყო, რომ რუსეთის 

პრეზიდენტის გადაწყვეტილებით უკმაყოფილო რუსეთის მოქალაქეები საკუთარი ქვეყნიდან 

გაქცევას შეეცდებოდნენ. იმის ფონზე, რომ ევროკავშირმა მათთვის ვიზების გაცემა გაამკაცრა, 

ზოგიერთმა ქვეყანამ კი – საერთოდ შეზღუდა, საქართველოსკენ წამოსვლა მათთვის ყველაზე 

მარტივ ალტერნატივად რჩებოდა. პუტინი თავის გამოსვლაში სამხედრო გაწვევას ამართლებდა. 

სწორედ ამ პერიოდში დაიწყო რუსეთის მოქალაქეების შემოდინების მეორე ტალღა 

საქართველოში, რასაც აშუქებდა ზემოთ აღნიშნული სამივე ტელეარხი. მიგრაციის გაშუქების 

სახელმძღვანელო - „მიუთითებს, რომ ასეთ დროს უმნიშვნელოვანესია, რომ საზოგადოებას 

მიეწოდებოდეს სუბიექტურობისგან დაცლილი ინფორმაცია. 

რაოდენობრივი კონტენტ-ანალიზის საშუალებით, ჩვენ შევძელით, რომ დაგვედგინა, თუ 

რამდენად ხშირად ან სისტემატიურად აშუქებდა ტელემედია რუსების მიგრაციას საქართველოში, 

რა სახის ხარვეზები და ტენდენციები გამოიკვეთა გაშუქებისას. 

საქართველოში რუსების მიგრაციასთან დაკავშირებით თითოეულ ტელეარხზე ეთერში გავიდა 

გარკვეული რაოდენობის მასალა, რომელშიც გამოიკვეთა ტენდენციები. 

საზოგადოებრივმა მაუწყებელმა ამ პერიოდში მიგრაციის თემაზე შემოგვთავაზა  - 4, „იმედის“ 

ტელევიზიამ  - 3, ხოლო „ფორმულამ“ - 5 სიუჟეტი. 

მიგრაციის გაშუქება ყველაზე აქტიურად ხდებოდა 21 სექტემბრიდან. „პირველ არხზე“ ხშირი იყო 

პირდაპირი ეთერის საშუალებით ინფორმაციის გადმოცემაც. კერძოდ, 2022 წლის 27 სექტემბრის 

სიუჟეტი იყო შედარებით ვრცელი - 7:39 წუთიანი და საქართველოს საზღვარზე მყოფ რუსეთის 

მოქალაქეებს აქაც რუსეთის მოქალაქეებად მოიხსენიებდნენ. ამავე სიუჟეტში გვხვდება ინტერვიუ 

საქართველოს შინაგან საქმეთა მინისტრთან, რაც ხელს უწყობს მხარეების დაბალანსებას. 

სიუჟეტები დაცლილია სუბიექტურობისაგან და უფრო იხრება ნეგატიური ხასიათისკენ, რაზეც 

მიუთითებს ჟურნალისტების მდგომარეობა, გამომეტყველება და გარემო, რომელშიც მათ უწევდათ 

მუშაობა.  

„იმედის“ სიუჟეტები კონკრეტული ფაქტორებით გარკვეულწილად წააგავდა „პირველი არხის“ 

სიუჟეტებს. განსხვავება ისაა, რომ ჟურნალისტები „იმედზე“ მიგრირებულებს მოიხსენიებდნენ 

როგორც - „რუსეთიდან გამოქცეულ ადამიანებს“. აღსანიშნავია ისიც, რომ ამ ტელეარხზეც 27 

სექტემბრიდან დაიწყო აქტიურად გაშუქება რუსეთის მოქალაქეების მიგრაციისა. ძირითადად, ამ 

საკითხზე ინფორმაციის გადმოცემა ხდებოდა სიუჟეტებისა და პირდაპირი ეთერის საშუალებით. 

თითო სიუჟეტი გრძელდებოდა დაახლოებით 5 წუთამდე. აღინიშნებოდა ხარვეზი - მათ ჰყავდათ 

გამოკითხული ხელისუფლების წარმომადგენელი პირები - შსს-ს მინისტრი, ასევე ირაკლი 

კობახიძე, თეა წულუკიანი და სხვა, მაგრამ არ ჰყავდათ გამოკითხული ოპოზიციის 

წარმომადგენელები და ამ სიუჟეტებში იკვეთებოდა გარკვეულწილად ინფორმაციის პოლარიზება. 

„ოპოზიციის მიერ გამოქვეყნებული სტატისტიკა საერთოდ არ შეესაბამება რეალობას“. 

საინტერესოა ისიც, რომ სექტემბრიდან ნოემბრამდე ინტერესმა იკლო ამ საკითხთან დაკავშირებით 

და შესაბამისად, იკლო სიუჟეტების რაოდენობამაც. რაც შეეხება ეთიკურ მხარეს, ჟურნალისტები 

იცავდნენ მიგრაციის გაშუქების პრინციპებს. როგორც სხვა აღნიშნულ ტელევიზიებში, ისე  

„იმედზეც“ ჟურნალისტების ხმის ტონალობა იყო მონოტონური.  

სიუჟეტების ხასიათი შეიძლება ითქვას, რომ უფრო ნეგატიური იყო, რაც არ იწვევს გაკვირვებას, 

რადგან ICDMP-ს სახელმძღვანელოში ვკითხულობთ, რომ მიგრაციის გაშუქებისას, სიუჟეტები 

უფრო უარყოფით ხასიათს ატარებს, ვიდრე დადებითს. 

აღსანიშნავია, რომ ტელეარხ „ფორმულაზე“ ამ საკითხის გაშუქება ასევე 27 სექტემბერს დაიწყო. 

მათი განსხვავებული პოზიცია 2022 წლის 27 სექტემბრის სიუჟეტის სათაურშიც ჩანს - „საფრთხედ 

აღქმული მიგრაცია“. აგრეთვე, აქაც იკვეთება ტენდენცია, რომ სექტემბერში ინტერესი დიდია და 

სიუჟეტებიც ძირითადად ამ თვეში კეთდებოდა, ხოლო ოქტომბერში, ნოემბერსა და დეკემბერში 

უმეტესწილად ნიუსში, ისიც სიახლის შემთხვევაში, შუქდებოდა ხოლმე. ჟურნალისტების 

მეტყველება აშკარად განსხვავებული, შედარებით დაძაბულია ზემოთ ნახსენები ორი არხის 

ჟურნალისტებისაგან განსხვავებით. მათ გამოკითხული ჰყავდათ სხვადასხვა მხარე, თუმცა 

ხაზგასასმელია, რომ ოპოზიციური რესპონდენტების რაოდენობა გაცილებით დიდი იყო და 

ვთვლი, ეს დისბალანსს ნამდვილად იწვევს, რაც მიგრაციის გაშუქების ნორმის აშკარა დარღვევაა. 

ასევე, ჟურნალისტები მიგრირებულ რუსებს მოიხსენიებდნენ როგორც რუსეთის მოქალაქეებს. 

ქრონომეტრაჟი სიუჟეტებისა მერყეობს 3-დან 8 წუთამდე. მთავარი საინფორმაციო საშუალება იყო 

სიუჟეტი და პირდაპირი ეთერი.  

აღსანიშნავია, რომ სამივე ტელეარხზე დაირღვა მიგრაციის გაშუქების მე-4  პრინციპი - 

ინფორმირებული თანხმობა.  

„მიგრანტთა ხმა, იმის მიუხედავად, სამართლებრივი საფუძვლის მქონე მიგრანტები არიან თუ არა, 

ხშირად უგულებელყოფილია, ან ნაკლები ყურადღება ექცევა და გაშუქებისას ხშირად 

„მსხვერპლის“ დონემდე დაჰყავთ. ჟურნალისტებმა თავიდან უნდა აიცილონ ამ ადამიანთა 

წარმოდგენა“. თითოეულ სიუჟეტში გამოიკვეთა რუსი მოქალაქეების „მსხვერპლად“ წარმოჩენის 

ტენდენცია, რაც ეწინააღმდეგება ნორმას. ვთვლით, რომ ამგვარმა დარღვევამ შესაძლოა, 

საზოგადოებაში არასწორი ასოციაციები წარმოშვას - თითქოს ისინი აიძულეს, ასე მოქცეულიყვნენ.  

როგორც აღვნიშნეთ, ეს დარღვევა გამოიკვეთა სამივე ტელევიზიაში, რაც არ ჯდება მიგრაციის 

გაშუქების პრინციპებში.  

იმისათვის, რომ კიდევ უფრო ჩავრღმავებოდით ამ საკითხს, ჩავატარეთ სტრუქტურირებული 

ინტერვიუ თითოეული არხის ჟურნალისტთან და მივიღეთ გარკვეული შედეგები. მათ დავუსვით 

იდენტური კითხვები: 

• როგორია სიუჟეტის ხასიათი - პოზიტიური თუ ნეგატიური? რატომ პოზიტიური? რატომ 

ნეგატიური?...  

• რა სახის ჟურნალისტური პროდუქტი გამოიყენება უმეტესწილად ამ საკითხის 

გასაშუქებლად და რატომ? 

• ერთხელ გაშუქებულ თემას მიჰყვებით თუ არა ბოლომდე? 

• საიდან მოიპოვებთ სტატისტიკურ მონაცემებს?  

თითოეული გამოკითხული ჟურნალისტი მუშაობდა რუსეთის მოქალაქეების მიგრაციის თემაზე,  

იმყოფებოდნენ  ლარსის გამშვებ პუნქტზე და უშუალოდ აკვირდებოდნენ მიმდინარე მოვლენებს. 

აღსანიშნავია, მათი პასუხები გარკვეულწილად, ერთმანეთს დაემთხვა. რუსეთის მოქალაქეების 

მიგრაციის საკითხი შუქდება მისი აქტუალურობის მიხედვით. სიუჟეტის მესიჯი არის ის, რომ 

მიაწვდინონ საზოგადოებას ინფორმაცია, ხოლო რამდენად დადებითად და უარყოფითად აღიქვამს 

ამას ადამიანი, ეს მასზეა დამოკიდებული. სტატისტიკური მონაცემების წყაროდ თითოეულმა 

რესპოდენტმა შინაგან საქმეთა სამინისტრო დაასახელა. ისინი აღწერდნენ, თუ როგორი რთული 

სიტუაცია იყო ლარსზე და როგორ პირობებში უწევდათ მუშაობა. ტელეკომპანია „ფორმულას“ 

ჟურნალისტის, ნიკა საჯაიას, შეფასება ზემოაღნიშნულ კითხვეზე, ასეთია. იგი ამბობს, რომ 

მათთვის სტატისტიკური მონაცემები ხელმისაწვდომია, ოღონდ არის ურთიერთგამომრიცხავი 

სტატისტიკა. „მე რომ ლარსის სასაზღვრო გამშვებ პუნტქზე ვმუშაობდი, მაშინ საზოგადოება მეტად 

დაინტერესებული იყო, თუ რუსეთის რამდენი მოქალაქე შემოდიოდა ყოველდღიურად. შინაგან 

საქმეთა სამინისტროს მონაცემები განსახვავებული იყო და უფრო დაბალ მაჩვენებელს აჩვენებდა, 

აბსოლუტურად განსხვავებული იყო, რუსეთის ფედერაციის მონაცემები. ვლადიკავკაზის შინაგან 

საქმეთა სამინისტრო ავრცელებდა ხოლმე ასევე ინფორმაციას და მე, როგორც ჟურნალისტს, 

მიწევდა ამ ორი წყაროდან მიღებული ინფორმაციის გავრცელება. ჩემთვის სანდო მონაცემები არც 

ერთი არ ყოფილა, რადგან ვხედავდი, რომ მართლა ბევრი ადამიანი გადმოდიოდა და შსს-ს 

მონაცემები აშკარად შემცირებული იყო. ასევე აღსანიშნავია, რომ მხოლოდ ლარსის სასაზღვროდან 

კი არა, ბაქოსა და ერევანში მიფრინავდნენ და იქიდანაც შემოდიოდნენ. მიკვირდა ასევე რუსეთის 

ფედერაციის მიერ მოწოდებული ინფორმაცია, რადგან ვერ ვხვდებოდი, მართალი რომც 

ყოფილიყო, რატომ აწყობდათ მისი გავრცელება“ - გვითხრა ნიკა საჯაიამ. იგი აღნიშნავს, რომ ამ 

ორი წყაროს გარდა, გუგლის მონაცემებსაც იყენებდა და აკვირდებოდა  რუკას, სადაც 

გაწითლებული ადგილები ნიშნავდა, რომ პუნქტზე საცობი იყო და ე.ი. ბევრი ადამიანი მოდიოდა. 

აღსანიშნავია, რომ ლარსის საზღვარი მათთვის ერთ-ერთი ყველაზე ხელმისაწვდომი გზაა, რადგან 

ერთადერთი ღია სახმელეთო საზღვარია მათთვის. „როდესაც, პუტინმა მობილიზაცია გამოაცხადა, 

მე, რა თქმა უნდა, იმ დღესვე წავედი გამშვებ პუნქტთან და დაახლოებით საღამოს 7 საათზე ვიყავი 

ადგილზე. იქ ადგილმდებარეობა ისეთია, რომ საზღვრის იქით რა ხდებოდა, ამას ვერ ხედავდი, 

ამიტომ რუკაზე ვნახულობდი, პირველ დღეს 2 კილომეტრიანი საცობი იყო, მეორე დღეს უკვე 8 

კილომეტრიანი, ხოლო, დანარჩენი 2 კვირა კი - 30 კილომეტრიანი. მაყურებლისთვისაც აღქმადი 

რომ ყოფილიყო, პირდაპირ გუგლის ბოლო მონაცემებს ვაჩვენებდით ხოლმე. შემდეგ კი 

ვამატებდით, რომ, ამა და ამ წყაროს ინფორმაციით, ამდენი ადამიანი გადმოვიდა. თუ სხვა წყაროც 

არსებობდა, იმასაც ვუთითებდი“ - ღნიშნავს ის.  

საქართველოს შსს იმის სტატისტიკასაც აწარმოებდა, თუ რამდენმა გადმოკვეთა საზღვარი, მაგრამ 

საქართველო უბრალოდ გამტარი გზა იყო. ჟურნალისტები ამ ინფორმციასაც ავრცელებდნენ, რაც  

ოფიციალურ განცხადებას ეყრდნობოდა. ამ თემაზე კომენტარის მოპოვება ხელისუფლებისგან 

ადვილი არის თუ არა, ნიკა პასუხობს, რომ ძალიან ძნელია. როგორც ის ამბობს, ლარსზე, 

ადგილობრივი მედიის გარდა, საერთაშორისო მედიის წარმომადგენლებიც (Sky news, CNN-ის 

ბიურო, ესპანური საზოგადოებრივი მაუწყებელი) იყვნენ, რომელთაც  კომენტარი უნდოდათ 

ოფიციალური პირებისგან, პრემიერმინისტრისგან, პრეზიდენტისგან შინაგან საქმეთა 

მინისტრისგან, თუმცა, ისინი არ გადიოდნენ კონტაქტზე, მიუხედავად საერთაშორისო ინტერესისა. 

„ჩვენთვისაც, ადგილობრივი მედიისთვის, ცხადია უფრო პრობლემური იყო ეს საკითხი და 

ვჯერდებოდით პარლამენტში გაკეთებულ განცხადებებს. შემდგომ, როდესაც შეიმუშავეს 

გზავნილები, ე.წ. message box-ები, უკვე კეთდებოდა განცხადებები, მაგრამ ინფორმაციის 

დასაზუსტებლად ან კითხვებისთვის მათგან კომენტარის აღება, პრობლემა იყო. რედაქცია რუსეთ-

უკრაინის ომის ამბებით მუდმივად ინტერესდება და ახლა გაცილებით მეტად, რადგან 

საქართველოსა და რუსეთს შორის ფრენები უნდა აღდგეს. ამ თემაზე ჟურნალისტები ამზადებენ 

სიუჟეტებს, პირდაპირ ეთერებს, გადაცემებში შუქდება ანალიტიკური მიმართულებით. ვაკეთებთ 

ასევე რეპორტაჟებს, რაც გაცილებით დიდია, ვიდრე სტანდარული სიუჟეტი. ვიყენებდით რუსი 

მოქალაქეების კომენტარებსაც.. აღსანიშნავია, რომ ისინი არ იმალებიან, გესაუბრებიან, თუმცა 

სიტყვა „ომს“ თუ ახსენებ, რადიკალურად იცვლებიან, მაგალითად გვთხოვენ, რომ სახე არ 

გამოვაჩინოთ. მე უფრო ხშირად მთანხმდებოდნენ კომენტარზე, ვიდრე საერთაშორისო მედიას, 

თუმცა ყოველთვის კითხულობდნენ, თუ ვინ ვიყავი, ხომ არ ვიყავი რუსული მედია, ალბათ შიშის 

ფაქტორიდან გამომდინარე. ყოფილა შემთხვევა, რომ ჩაგვიწერია და შემდეგ მობრუნებულა და 

უთხოვია, რომ ან არ გაგვეშვა ეთერში, ან სახე დაგვეფარა. ძირითადად ამას აკეთებდნენ კაცები, 

რომლებსაც სწავლება ჰქონდათ გავლილი ან იყვნენ ყოფილი სამხედროები“ - ამბობს ის. 

რაც შეეხება, რუსი მოქალაქეების შემოსვლით შეცვლილ ეკონომიკურ მდგომარეობას, ნიკა ამბობს, 

რომ ეკონომიკაში კარგად ვერ ერკვევა, მაგრამ ამას აქვს დროებითი ეფექტი. „ისინი სანქცირების 

გვერდის ავლითაც ახერხებენ რაღაცების გაკეთებას, მაგალითად, ფულს ურიცხავენ ქართველებს, 

პირობითად აძლევენ 50 ლარს, ქართველები მოგებას ნახულობენ. თავად მე კითხვები მიჩნდება 

იმასთან დაკავშირებით, თუ რამდენადაა ეს საკითხი შესწავლილი უსაფრთოების თვალსაზრისით. 

მედიას არაერთხელ დაუფიქსირებია, რომ საზღვარი გადმოუკვეთავს მას, ვინც იმყოფებოდა ჩვენს 

ოკუპირებულ ტერიტორიებზე, ეს უკვე აშკარა კანონის დარღვევაა. ასევე პირადად მე  ჩავწერე 

არაერთი სამხედრო, ჩვენს ქვეყანაში გადმოსული, ამიტომ ისინი პოტენციური საფრთხის 

შემცველნი არიან. ჩვენ კი არ გვაქვს ინფორმაცია სახელმწიფო უსაფრთხოების სამსახური ან სხვა 

უწყება რამდენად შეისწავლის ასეთ შემთხვევებს. რაც შეეხება, ეთიკურ ნორმებს, კი ვიცავთ. 

პირველ რიგში, როდესაც გადმოდიან ოჯახები ან არასრულწლოვნები, პირდაპირ ჩართული 

კამერით მე არ მივდიოდი და ვეკითხებოდი, თუ სურდათ გადაღება. ასევე ვაზუსტებდი, რომელი 

ოლქიდან იყვნენ, რადგან ჩვენს მეზობელ რესპუბლიკებს, მაგალითად, დაღესტნიდან, შემოსვლა 

აკრძალული ჰქონდათ, მაშინ, როცა მოსკოვში მცხოვრები უპრობლემოდ შემოდიოდა.“ , - ამბობს 

ნიკა საჯაია.  

რაც შეეხება საზოგადოებრივი მაუწყებლის ჟურნალისტ თეონა ხუბულავას, ისიც აქტიურად 

მუშაობდა რუსეთ-უკრაინის ომის გავლენაზე ჩვენი ქვეყნისთვის. ის ამბობს, რომ ეს ის თემა არაა, 

რომელიც ინტენსიურად შუქდება. „ყველაზე აქტიური იყო ეს საკითხი მაშინ, როცა ლარსიდან 

გადმოდიოდნენ რუსეთის მოქალაქეები, რაც ჩვენს ქვეყანაში  დიდი ინტერესის საგანი იყო 

ვინაიდან ლარსის საბაჟო იყო საკმაოდ დატვირთული. ზოგადადად, კი ჩვენ არ დავდივართ და 

ყოველდღე არ ვამოწმებთ რამდენი მოქალაქე შემოდის საქართველოში“, - ამბობს ის. თუმცაღა, 

დასძენს, რომ იმ პერიოდში იმყოფებოდა ლარსის გამშვებ პუნქტთან, რის შედეგადაც იღებდა 

პირველად მონაცემებს. თეონა აღნიშნავს, რომ ამ პერიოდში საკმაოდ დიდი ვნებათაღელვის საგანი 

იყო აღნიშნული საკითხი და შესაბამისადაც აშუქებდნენ, მას შემდეგ, ინტერესიც ჩაცხრა და თუ  

რაიმე სიახლე იქნება ამასთან დაკავშირებით, მხოლოდ მაშინ აშუქებენ. ასევე, მან აღნიშნა, რომ 

სიუჟეტის აღქმა მაყურებელზეა დამოკიდებული და შესაძლოა, ზოგიერთმა ეს ნეგატიურად, ზოგმა 

კი პოზიტიურადაც აღიქვას. მისივე თქმით, ძირითადად გამოიყენებოდა ჟურნალისტური 

პროდუქტის ერთ-ერთი სახე - სიუჟეტი და უმეტესწილად ის ლაივის საშუალებით აწვდიდა 

მაყურებელს ინფორმაციას. ერთხელ გაშუქებულ თემას მიჰყვებიან იქამდე, სანამ აქტუალურია და 

ამ შემთხვევაშიც ასე მოხდა.  

ჩვენ, ასევე,  გავესაუბრეთ ტელეარხ „იმედის“ ჟურნალისტს, მანჩი გაბელიას, რომელიც აქტიურად 

იყო ჩართული მიმდინარე მოვლენებში და აღნიშნავს, რომ ამ ინფორმაციის გაშუქება ხდებოდა 

მაშინ, როდესაც ყველაზე აქტუალური და ახალი იყო. ისიც ასევე იმყოფებოდა ლარსის გამშვებ 

პუნქტთან და ლაივ-ჩართვის საშუალებით აწვდიდა უახლეს ინფორმაციას საზოგადოებას. ხოლო, 

რაც შეეხება, მიგრირებულ რუსთა რაოდენობას საქართველოში, შსს-ს მიერ გამოქვეყნებულ 

სტატისტიკას ეყრდნობოდნენ. მან ასევე დასძინა, რომ სიუჟეტსა და ლაივ ჩართვებს ყველაზე 

ხშირად იყენებდნენ ინფორმაციის გადმოსაცემად. უმეტესად იგი სწორედ ადგილზე იმყოფებოდა. 

გაშუქება ხდებოდა იქამდე, სანამ რუსების მიგრაციის საკითხი საქართველოში მინელდებოდა, მას 

შემდეგ ინტენსიურად აღარ ადევნებენ თვალს მიმდინარე მოვლენებს.  

 აღსანიშნავია, რომ თითოეულ ჟურნალისტს რაოდენობასა და ზუსტ მონაცემებთან დაკავშირებით 

ანალოგიური პასუხები ჰქონდათ. 

„საზოგადოებრივი მაუწყებლის“ სიუჟეტებში გამოიკვეთა რამდენიმე ტენდენცია - ქრონომეტრაჟი 

ამ სიუჟეტებისა იყო ძირითადად 1-დან 5 წუთამდე, აგრეთვე სექტემბრისა და ნოემბრის თვეში იყო 

ყველაზე მეტი ნიუსი რუსეთის მოქალაქეების მიგრაციასთან დაკავშირებით. კერძოდ, 2022 წლის 28 

სექტემბრის სიუჟეტში - „ვითარება ლარსის საბაჟო გამშვებ პუნქტზე“, ჟურნალისტები იყენებდნენ 

საერთაშორისო სამართლის შესაფერის ნორმებს, დაცული და გათვალისწინებული იყო 

ჟურნალისტური ეთიკური ნორმები და, ICMPD-ს სახელმძღვანელოს თანახმად, მიგრაციის 

გაშუქებისას აუცილებელი ფაქტორები. ჟურნალისტების ხმის ტონალობა არის მონოტონური, არ 

ჩანს მათი პიროვნული დამოკიდებულებები აღნიშნულ პროცესთან დაკავშირებით. ისინი 

მიგრაციაში მყოფ რუსებს - რუსეთის მოქალაქეებად მოიხსენიებენ. მათ ჰყავდათ გამოკითხული 

რუსეთიდან შემომავალი მოქალაქეები, თუმცაღა არ ჰყავდათ გამოკითხული ოპოზიციური 

სპექტრი, ამ შემთხვევაში პარტია - „დროა“-ს წარმომადგენლები, რომლებიც სწორედ სასაზღვრო 

პუნქტთან იმყოფებოდნენ, რაც იწვევს დისბალანსს მხარეებს შორის.  

დასკვნა 

როგორც აღვნიშნეთ, გამოვყავით საკვლევი კრიტერიუმები, დავიხმარეთ ზემოთ აღნიშნული 

სახელმძღვანელოები, რომლის მიხედვითაც შევაფასეთ მოცემული ტელეარხების ჟურნალისტური 

მასალები. 

კვლევის შედეგად, მივედით შემდეგ დასკვნამდე: ჩვენ მიერ გაანალიზებულ ჟურნალისტურ 

მასალაში ძირითადად შემდეგი სახის ხარვეზები ჭარბობდა: 

საწინააღმდეგო აზრების დაფიქსირების ნაკლებობა. ეს პრობლემა ძირითადად მეტად გამოიკვეთა 

ორ უკიდურესად პოლარიზებულ მედიაში - „იმედსა“ და „ფორმულაზე“. „ტელეიმედზე“ 

გამოკითხულთა უმეტესობა იყო ხელისუფლების წარმომადგენელი პირები- შინაგან საქმეთა 

მინისტრი, საპარლამენტო უმრავლესობის ლიდერი, კულტურის, სპორტისა და ახალგაზრდობის 

მინისტრი, მაშინ, როცა ოპოზიციის წარმომადგენლებისგან პრაქტიკულად არ ჰქოდათ კომენტარი. 

რაც შეეხება, „ფორმულას“, აქ, პირიქით, მხოლოდ ოპოზიციის წარმომადგენლები ჰყავდათ 

წყაროებად, ხოლო, თუ პროსახელისუფლებო პირისგან ჰქონდათ ინტერვიუ, ძალიან მცირე დროს 

უთმობდნენ მათ.  

მეორე და ასევე მნიშვნელოვანი ხარვეზი, ეს იყო ზოგიერთი ჟურნალისტის მიერ საკითხის 

დრამატულად წარმოჩენა. აღნიშნული ხარვეზი ძირითადად „ფორმულაზე“ შეიმჩნეოდა. მათ 

ჟურნალისტებს ზედმეტად დაძაბული ტონი ჰქონდათ, რაც კიდევ უფრო ამძაფრებდა 

იმდროინდელ სიტუაციას. ეს ხარვეზი მაშინ უფრო თვალსაჩინო ხდება, როდესაც ჟურნალისტების 

სახელმძღვანელოში ამოვიკითხავთ, რომ ჟურნალისტმა სენსაცია არ უნდა ეძებოს, არამედ 

გამოხატოს თანაგრძნობა და სიტუაცია აღწეროს ისე, როგორც რეალურად არის.  

კიდევ ერთი ხარვეზი, რომელიც არღვევს მიგრაციის გაშუქების სტანდარტებს, ესაა ქვეყანაში 

შემოსული მოქალაქეების „მსხვერპლის“ როლში წარმოჩენა. ეს პრინციპი უმეტესწილად სამივე 

ტელეარხზე დაირღვა, თუმცა „ფორმულას“ სიუჟეტებს თავად სათაურებითაც კი განარჩევდით, 

მაგალითად , „საფრთხედ აღქმული მიგრაცია“. თავად ჟურნალისტები ჩართვების დროს კი ხაზს 

უსვამდნენ იმ ფაქტს, რომ რუსეთის მოქალაქეები გამოექცნენ მათი ქვეყნის სასტიკ რეჟიმს. 

ბიბლიოგრაფია:  

1. ICMPD. (2021). მიგრაციის გაშუქება. ვენა: ICMPD 

2. Business Media, 19 აპრ, 2023. რუსული მიგრაციის ეფექტი [ვიდეო] https://bm.ge/news/rusuli-

migraciis-efeqti/39408 

3. IDFI. (2022). ტურიზმი თუ მიგრაცია? (რუსეთის მოქალაქეების საქართველოში დარჩენის 

მაჩვენებელი- 2022 მარტი- ივნისი). თბილისი: IDFI 

4. UNHRC. (2018). Reporting on Migration and Refugees.  

5. Ethical Journalism Network. (2016). Five-point guide for migration reporting. 

6. ფორმულა, 27 სექტ, 2022. საფრთხედ აღქმული მიგრაცია [ვიდეო] 

https://formulanews.ge/News/77726?fbclid=IwAR0rXM7ZcCAB9kJyIy8WPugHsMZiKH-

hDPxJUiRy8lGYVfLF6fFuO81MQwc 

7. პირველი არხი. (2021). "NDI-ს კვლევის მიხედვით, ტელევიზიით ინფორმაციის მიმღებთა 

რაოდენობა 12 პროცენტით შემცირდა, ინტერნეტით ინფორმაციის მიღების მაჩვენებელი კი 

11 პროცენტით გაიზარდა."  

8. CRUX. (2022). Live l Russian President Vladimir Putin’s Address To The Nation Amid Setbacks In 

Ukraine War   [ვიდეო] https://www.youtube.com/watch?v=3A3Q2Je5seM 

9. პირველი არხი, ოქტ. (2022). ვითარება ლარსის საბაჟო გამშვებ პუნქტზე [ვიდეო]  

https://www.youtube.com/watch?v=ASRIGubeqNg 

10. პირველი არხი, (2022). ვითარება ლარსის საბაჟო - გამშვებ პუნქტზე [ვიდეო]  

https://www.youtube.com/watch?v=ng-MQa61h6k 

11. TV IMEDI, (2022). სამხედრო აღრიცხვა და სამობილიზაციო პუნქტი ლარსზე [ვიდეო] 

https://www.youtube.com/watch?v=eAeNw-2jP2s 

12. TV IMEDI, (2022). რა ვითარებაა საქართველო- რუსეთის საზღვარზე  [ვიდეო] 

https://www.youtube.com/watch?v=AgffmPe69sk 

აბსტრაქტი 

ქართულ-აფხაზური შეიარაღებული კონფლიქტი 1993 წელს ქართველების დამარცხებით 

დასრულდა. ქართველების დიდი ნაწილი აფხაზეთიდან დევნილი გახდა. სოხუმის დაცემის 

შემდეგ 28 6442 ადამიანს მოუწია მშობლიური სახლის დატოვება(საქართველოს ოკუპირებული 

ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, 

2022). 500-მდე დევნილი  ჭუბერის გზაზე გაიყინა. როდესაც აფხაზეთს ტოვებდნენ, მათ არ 

იცოდნენ სად და როგორ იცხოვრებდნენ. მიუხედავად ამისა, მაინც დატოვეს სახლი. დღეს  

საცხოვრებელი ფართი მხოლოდ 130 187 დევნილს აქვს, ხოლო 174 058 ადამიანი ჯერ კიდევ 

საცხოვრებელ ფართზე მოთხოვნის დაკმაყოფილებას ელოდება. 30 წლის გასვლის შემდეგაც 

დევნილთა უმრავლესობა მშობლიურ სახლში დაბრუნების  იმედს არ კარგავს. მიუხედავად 

იმისა, რომ აფხაზეთის ეკონომიკა  სტაგნაციაშია და  ინსტიტუტების გაუმართაობა ცალსახაა,  

დევნილების აფხათეში დაბრუნების სურვილი არ ქრება.  

აღნიშნული კვლევის ერთ-ერთი უმთავრესი მიზანია შევისწავლოთ თუ რა წარმოადგენს 

იძულებით დევნილთა სახლში დაბრუნების მოტივაციას (არსებული სოციალურ-პოლიტიკურ-

ეკონომიკური მდგომარეობის გათვალისწინებით). კვლევის ამოცანაა შევისწავლოთ და 

გავაანალიზოთ ის ფაქტორები, რომლებიც განაპირობებს ამ მოტივაციის ჩამოყალიბებას. 

კვლევა მოიცავს აღნიშნული თემის ირგვლივ არსებული ლიტერატურის მიმოხილვას და 

გაანალიზებას, თვისებრივი კვლევის მეთოდებს: დოკუმენტების ანალიზს და სიღრმისეულ 

ინტერვიუს. შერჩევის მეთოდად გამოყენებულია ,,თოვლის გუნდის'' მეთოდი, რომელიც 

დაგვეხმარება  შევძლოთ დევნილებთან დაკავშირება და აღნიშნული ჯგუფის რთულად 

მისაღწევი წევრების დაფარვა. თეორიულ ჩარჩოდ ავირჩიეთ მეცნიერული ინტერესის სფერო - 

„სახლი“. ბრუნისა და ფაბოსის  განმარტების მიხედვით, სახლი მოიცავს როგორც მოგონებებსა 

და პირად გრძნობებს, ასევე ღირებულებებსაც.  

 

საკვანძო სიტყვები: დევნილი, სახლი, აფხაზეთი, სახელმწიფო, მეხსიერება. 

შესავალი  

მეოცე საუკუნის 90-იან წლებში  საქართველოში, რუსეთის პროვოცირებით, მოხდა აფხაზეთში 

აგრესიული სეპარატიზმის გაღვივება. 1993 წლის 27 სექტემბერს აფხაზმა სეპარატისტებმა, 

რუსეთის შეიარაღებული ძალების, ჩრდილო კავკასიის კონფედერატთა და დაქირავებული 

ბოევიკების დახმარებით, ქალაქი სოხუმი აიღეს, რასაც, მალევე, აფხაზეთის მთელი 

ტერიტორიის ოკუპაცია მოჰყვა. (Abkhazia.gov.ge,2017). ამ მოვლენებს ემსხვერპლა რამდენიმე 

ათეული ათასი ადამიანის სიცოცხლე, ორი ათასზე მეტი ადამიანი უგზო-უკვლოდ დაიკარგა, 

ამავე დროს  მიმდინარეობდა ქართველი მოსახლეობის მიერ მშობლიური მხარის მასობრივი 

დატოვება. ეს ადამიანები იძულებული გახდნენ მიეტოვებინათ მშობლიური სახლ-კარი და 

ებრძოლათ გადარჩენისთვის. ამ პერიოდში 300 000-ზე მეტი ადამიანი გახდა დევნილი. 

ქართველი მოსახლეობის გენოციდი ეუთოს სამიტების რეზოლუციაში არაერთგზის აღიარეს.   

2023 წლის მონაცემებით, საქართველოში 291 205 ქართველი დევნილია. მათგან 30 000-მა შეძლო 

სახლში დაბრუნება, სახელმწიფოს ხელშეწყობით სახლი  130 187 დევნილმა მიიღო, ხოლო 174 

058 ახლაც ელოდება საცხოვრებლით უზრუნველყოფას. 

მშობლიური აფხაზეთის, საკუთარი სახლის იძულებით მიტოვების და მკაცრი რეალობის 

მიუხედავად, დევნილი მოსახლეობა დღემდე არ ეგუება ბედს და სახლში დაბრუნების იმედს 

არ კარგავს. დევნილებს არ შეუძლიათ აფხაზეთში თავისუფლად გადაადგილება. მშობლიური 

მხარის მონატრება კი მათ უბიძგებს მიმართონ არალეგალურ გზებს, გარისკონ სიცოცხლე, რუსი 

და აფხაზი ჯარისკაცებისგან ფარულად გადალახონ მდინარე ენგური. წინააღმდეგ შემთხვევაში 

მათი აფხაზეთში გადასვლა შეიძლება საბედისწეროდ დასრულდეს.  

ამჟამად აფხაზეთი ოკუპირებულია რუსეთის მიერ. მნიშვნელოვანია გამოვიკვლიოთ თუ რა 

სტრატეგია აქვს სახელმწიფოს ოკუპირებულ ტერიტორიებთან მიმართებაში და რამდენად 

აისახება ეს დევნილებზე. საქართველოში ოკუპირებულ ტერიტორიებთან მიმართებაში ორი 

ყურადსაღები დოკუმენტი იქნა მიღებული. პირველი დოკუმენტი გულისხმობს 2008 წლის 23 

ოქტომბერს მიღებულ კანონს ოკუპირებული ტერიტორიების შესახებ, რომელიც ტერიტორიათა 

იზოლაციას ითვალისწინებს. მეორე დოკუმენტი გახლავთ სტრატეგია ოკუპირებულ 

ტერიტორიებთან მიმართებაში. სამოქმედო სტრატეგია კი ჩართულობასა და ოკუპირებულ 

ზონასთან კავშირის შენარჩუნებას ითვალისწინებს. რუსეთი მაქსიმალურად ცდილობს 

საქართველოს კონტროლირებადი ტერიტორია და ზონა ერთმანეთს დააშოროს და შეაფერხოს 

მათი ინტეგრაცია. შესაბამისად, სახელმწიფოს მიერ მიღებული ჩართულობაზე 

ორიენტირებული სამოქმედო გეგმის რეალიზება შეუძლებელი აღმოჩნდა (მაცაბერიძე, 2023). 

მეთოდოლოგია 

მოცემული კვლევის მიზანია საქართველოში მყოფი დევნილი მოსახლეობის კვლევით 

დადგინდეს თუ რა არის მათი მშობლიურ მხარეში დაბრუნების მოტივები, რაც, თავის მხრივ, 

იმის გარკვევის საშუალებას იძლევა, თუ რატომ სურთ 30 წლის გასვლის შემდგომაც ამ 

ადამიანებს მშობლიურ სახლში დაბრუნება. ეს საკითხი მნიშვნელოვანია, რადგან აფხაზეთის 

დაბრუნებისთვის საჭიროა დევნილებს ჰქონდეთ სახლში დაბრუნების მოტივი. შესაბამისად, 

კვლევის კითხვები შემდეგნაირად ჩამოყალიბდა: 

• რა ფაქტორები აძლიერებს ან ასუსტებს მათ   მოტივაციას? 

• როგორ მოქმედებს მათ მოტივაციაზე სახელმწიფოს პოლიტიკა? 

გამოვიყენეთ თვისებრივი კვლევის მეთოდები: დოკუმენტების ანალიზის მეშვეობით 

გავაანალიზეთ სხვადასხვა სამეცნიერო სტატია, რომელიც ეხებოდა აფხაზეთიდან დევნილი 

მოსახლეობის კვლევას. იძულებით გადაადგილებულ პირებთან კი 22 სიღრმისეული ინტერვიუ 

ჩავატარეთ, სადაც გამოიკვეთა ის ძირითადი გარემოებები, თუ როგორ მოუწიათ სახლის 

დატოვება და  აპირებენ თუ არა მშობლიურ სახლში დაბრუნებას. შესაბამისად, დავადგინეთ 

დაბრუნების მოტივები.  

კვლევაში მონაწილობისთვის შეირჩა 1993 წლამდე დაბადებული  რესპონდენტები, ვისაც 

აფხაზეთში ცხოვრების გამოცდილება, აფხაზეთთან დაკავშირებული მოგონებები აქვთ და 

ახსოვთ საკუთარი სახლი. ეს ადამიანები ყვებოდნენ საკუთარ შვილებზეც,  რომლებიც, 

მშობლების აზრით, მათგან განსხვავებულად განიცდიან აფხაზეთს. გარდა ამისა, მოტივების 

გასაანალიზებლად და დამატებითი ინფორმაციის მისაღებად ჩატარდა 6 ინტერვიუ სხვადასხვა 

დარგის ექსპერტებთან: სახალხო დამცველის აპარატი - გადაწყვეტილების მიმღები პირი, 

არასამთავრობო ორგანიზაცია „ენგურის“ წარმომადგენელი, დეპუტატი, ფსიქოლოგი, 

კონფლიქტოლოგი,  ეკონომისტი.   

თეორიული ჩარჩო 

სახლი  არის მატერიალურთან ერთად წარმოსახვითიც, რომელიც შეიცავს   კულტურულ 

ნორმებს და ფანტაზიას, იგი აერთიანებს ლტოლვასა და მეხსიერებას, ემოციას, სივრცეს, 

ლოკაციას. სახლი არის გრძნობების ერთობლიობა, რომელიც, აგრეთვე,  დაკავშირებულია  

ფიზიკურ შენობასთან, რაც გაძლევს თავშესაფარს, სწორედ ეს თავშესაფარი დაკარგეს 

აფხაზეთიდან დევნილებმა, რამაც გამოიწვია ამ გრძნობების დაკარგვაც. ინგლისურ ენაში House 

არის ფიზიკური სახლი, სადაც ადამიანები ჩვეულებრივ ცხოვრობენ, ხოლო Home, რომელიც 

ასევე სახლის აღმნიშვნელია, აერთიანებს მოგონებებს, შეგრძნებებს, განცდებსა და ემოციებს. 

შეიძლება ითქვას, რომ House ნაგებობაა, ხოლო Home-მეხსიერების საცავი. მნიშვნელოვანია 

გავარჩიოთ, რომ, ჩვენი თეორიული ჩარჩოს მიხედვით, სახლი არ ასოცირდება მხოლოდ 

ფიზიკურ შენობასთან, ჩვენი სახლი მეცნიერული გაგებით გაიგივებულია ემოციებთან, 

ურთიერთობებთან, სხვადასხვა მოლოდინთან. მოცემულ კვლევაშიც მოვიაზრებთ სწორედ 

ასეთ სახლს. ლტოლვილები დღემდე ვერ მიდიან საკუთარ შენობებში, რომელიც ფიზიკურთან 

ერთად მრავალგანზომილებიანია და წარმოსახვითიც. „სახლის“ მეცნიერული გაგება 

გავაანალიზეთ სამი მეცნიერული ნაშრომის მიხედვით და შემდგომ მოვარგეთ ჩვენს კვლევას. 

ალფრედ შუტცის ნაშრომი (Schuetz, Alfred. 1945.The Homecomer. American Journal of Sociology 

(March):369-376) „სამშობლოში დაბრუნებული“ აღწერს სახლის გაგებას -  სახლი არის ოჯახი, 

მეგობრები, მშობლიური ენა და სხვადასხვა ჩვევა, რომელიც შედგება აგრეთვე ელემენტებისგან. 

ჩვენ ყოველთვის ვეძებთ ამ სახლს, რომელიც დავტოვეთ, რადგან სიმბოლურია.  ამის მიზეზი 

კი არის პატარ-პატარა ჩვევები, რომლის დავიწყებაც არ სურს ადამიანს და მისი პოვნა შეუძლია 

სწორედ მშობლიურ სახლში. ალფრედ შუტცის მიხედვით, სახლის აღქმა სხვადასხვანაირია 

ადამიანებისთვის. სახლი უფრო მშობლიური, ნოსტალგიური ხდება მისთვის, ვინც დატოვა და 

უკან აღარ დაბრუნებულა. სახლს სხვანაირად აღიქვამს ის, ვინც დატოვა, თუმცა დაბრუნდა და 

ის ვისაც არასდროს დაუტოვებია. ჩვენი კვლევის შედეგად დადგინდა, რომ ამის მაგალითია 

დევნილებში თაობათა წყვეტა -  შემდეგი თაობა, ის, ვინც ჩვენს კონტროლირებად  

ტერიტორიაზე დაიბადა, აფხაზეთს სხვანაირად აღიქვამს. სიღრმისეული ინტერვიუების 

ანალიზმა ცხადყო, რომ მათ, ვისაც ძალით დაატოვებინეს საცხოვრებელი ტერიტორია, უფრო 

მძლავრი მოტივი აქვთ უკან დაბრუნების, გაცილებით  კარგად გრძნობენ იმ ადგილს, სახლში 

დაბრუნება მათთვის უფრო მეტად რეალურია, რადგან წარსულში აფხაზეთში უცხოვრიათ, 

დევნილების მომდევნო თაობაში კი იგივე არ ხდება. ისინი სახლს აფხაზეთში უკვე ვეღარ 

აღიქვამენ, რადგან მათ აფხაზეთის შესახებ მხოლოდ გადმოცემით, ფოტოებით, ისტორიით 

იციან. ამიტომაც მათი “მშობლიური სახლი” იცვლება.  

„სახლის“ მეცნიერულ გაგებას ვხვდებით ბრუნისა და ფაბოსის (Brun, Catherine, and Anita 

Fabos.2015. Making Homes in Limbo? A Conceptual Framework. Refuge31:5) ნაშრომშიც. ამ ნაშრომის 

მიხედვით, სახლი ესაა ღირებულება, სოციალური კავშირები, პირადი გრძნობა და მოგონება. ეს 

ყველაფერი იწვევს იმას, რომ სახლი დევნილებისთვის იდეალიზებულია. ხშირად დევნილები 

ახალი სახლის პოვნისას ისევ ძველ სახლს უკავშირებენ. ისინი ამით ქმნიან მშობლიურს  

ყოველდღიურ ცხოვრებაში და ეს ეხმარებათ დარჩენაში.  სახლის იძულებით დატოვება იწვევს 

იმას, რომ დევნილებს იდეალიზებული და რომანტიზებული აქვთ ძველი მშობლიური სახლი 

და ამ სახლს ვერაფერი შეუცვლის, რადგან არ იცვლება ნოსტალგია და შენარჩუნებული აქვთ 

გონებით. ამის შედეგია ის, რომ სახლის იდეალიზების გამო ვეღარ პოულობენ ახალ სახლს. 

უჭირთ სხვა ადგილზე დამკვიდრება, რადგან მათი მშობლიური სახლი ძალით დაატოვებინეს 

და ვეღარ ბრუნდებიან უკან. შესაბამისად, ვერ ბრუნდებიან იმ წარსულში და ვერ 

მკვიდრდებიან ახალშიც. რეალურად, სწორედ ეს ნოსტალგია ხდება იმის მიზეზი, რომ დევნილ 

მოსახლეობას კვლავ უნარჩუნდება სახლში დაბრუნების მოტივი. როდესაც იძულებით 

გადაადგილებული პირები თავს ვერ იმკვიდრებენ, უჩნდებათ ნოსტალგიური წარმოდგენები 

და სურთ უკან დაბრუნება და ეს არ აძლევს ადამიანებს იმის საშუალებას დაივიწყონ 

მშობლიური სახლი როგორც ფიზიკური, ასევე მატერიალური გაგებით. ამის გამო ადამიანები 

არ ეგუებიან ყოველდღიურ ცხოვრებას, არ გრძნობენ თავს „სახლში“. საბოლოოდ, ნაშრომის 

მიხედვით, სწორედ ეს იმედი ხდება იმის საფუძველი, რომ ადამიანები არ კარგავენ მოტივებს. 

იმედის გარდა, ადამიანები ცდილობენ, რომ თავიანთი მშობლიური სახლი, რომელიც 

წარსულში დატოვეს, აღიდგინონ ახალ ფიზიკურ სახლში. ჩვენს ყველა რესპონდენტს სახლში 

ჰქონდა აფხაზეთთან დაკავშირებული ფოტოები და სხვადასხვა ნივთები, რაც ემსახურებოდა 

მათთვის მოტივაციის შენარჩუნებას და აფხაზეთის ხსოვნას. 

ნავარო იაშინის ნაშრომის მიხედვით, “სახლი” განიხილება იმ მიზეზად, რატომაც ხალხს სურს 

უკან, მშობლიურ მხარეში დაბრუნება.  ადამიანები ყოველთვის ცდილობენ დაუბრუნდნენ 

ძველ სახლს და ვერ ეგუებიან ახალს, რადგან, როცა ხედავენ, რომ ადგილი, სადაც ისინი 

ამჟამად იმყოფებიან, არ არის მშობლიური და  ამჩნევენ იმასაც, რომ სხვა ადამიანებს აქვთ ეს 

მშობლიური ადგილი, მათაც უნდებათ და უბრუნდებიან ნოსტალგიას. ყველაზე მთავარი, რაც 

ეხმარებათ  წარსულთან კავშირის და მოტივაციის შენარჩუნებაში არის მათი დიდი ინტერესი 

წამოღებული ნივთების მიმართ - ისინი ცდილობენ გააცოცხლონ ის სურათები, რომელიც 

ჰქონდათ ადგილის დატოვებამდე. ნავარო იაშინის მიხედვით, ადამიანები ვეღარასდროს 

განიცდიან იმ გრძნობას, რომელსაც განიცდიდნენ მშობლიურ სახლში.  ის, რაც არ უკარგავს 

მოტივაციას, არის ადგილი, რომელიც განიხილება სამი ასპექტით, გეოგრაფიული 

მდგომარეობით, მატერიალური ფორმით, მნიშვნელობითა და ღირებულებით. ამას იწვევს 

ნივთები ღირებულებებით და ადამიანებით. მათთვის ეს მნიშვნელოვანია, რადგან სახლი უკვე 

დაამკვიდრეს და ისტორია დაწერილია, ამიტომ ვერ იღებენ სახლს. მათ ჰგონიათ რომ 

აწყობილი ცხოვრება ჩაუნაცვლდათ ცუდი ცხოვრებით, რადგან ცხოვრობენ სხვის სახლში. 

ნიშანდობლივია 82 წლის ქალბატონის სიტყვები, რომელიც ამბობს, რომ “სამოთხეში 

ცხოვრობდა და ჯოჯოხეთში ამოაყოფინეს თავი”. მთავარი მოტივია ის, რომ სახლს 

უკავშირებდნენ ბედნიერებას, სიყვარულს, მშობლიურობას, სტაბილურობას. ადამიანები 

წარსულს აწმყოშიც კი ვერ ტოვებენ. შედეგად, მიჯაჭვულები არიან იმ წარსულს, რომელიც 

ჰქონდათ მშობლიურ სახლში. დევნილები აფხაზეთს უკავშირებენ მშობლიურობასა და 

ბედნიერებას, აქ კი იმავეს ვეღარ პოულობენ, რადგან მათი ამჟამინდელი, ფიზიკური სახლი მათ 

კი არა, შთამომავლობას ეკუთვნის. სწორედ არამშობლიურ სახლში მოხვედრა უბიძგებს 

ადამიანებს  ძველის პოვნის მოტივი არ დაკარგონ. ისინი აბრუნებენ იმ ნივთებს, რომელიც 

წამოიღეს აფხაზეთიდან და შედეგად იცოცხლებენ ახალ სახლში მშობლიურს. მოტივაცია  არ 

უქრებათ იმიტომ, რომ მათთვის ახალი სახლი არ არის საიმედო და ყოველთვის ადარებენ იმ 

ძველს. ისინი ეძებენ ზუსტად იგივე ნივთებს, რაც იქ ჰქონდათ და ამსგავსებენ სახლს. 

ლიტერატურის მიმოხილვა 

აფხაზეთი-საქართველოს კონფლიქტი 13 თვესა და 13 დღის განმავლობაში მიმდინარეობდა, 

რომლის შედეგადაც არაერთი ადამიანი დაზარალდა. ომი თავიდანვე ინსცენირებული იყო 

რუსების მიერ, რათა მოეხდინა ეთნიკურ ქართველებს და აფხაზებს შორის დაპირისპირება. 

ხშირად აღნიშნავენ, რომ აფხაზეთის ომის ერთ-ერთი მთავარი განმაპირობებელი 

ნაციონალიზმის გაძლიერება იყო. მიზეზი არა ერთი, არამედ შეიძლება ბევრი იყოს, თუმცა, 

ერთი რამ ფაქტია, რომ ომის საშინელებები არც კონფლიქტის დასრულების შემდეგ 

აღმოფხვრილა. 1993 წლიდან არაერთი სიძნელის გადალახვა მოუხდათ დევნილებს. მათ 

იძულებით დატოვეს სახლი, მშობლიური მხარე და ახალი რეალობის წინაშე აღმოჩნდნენ, 

სადაც გაუცხოებულად გრძნობდნენ თავს. მიუხედავად მკაცრი რეალობისა ისინი მაინც 

განაგრძობენ მშობლიურ სახლში დაბრუნებაზე ფიქრს. დღეს დევნილებმა იციან, რომ 

შესაძლოა, მათი ეზოს ტერიტორიაზე სახლები არც დახვდეთ, შესაძლოა გადაწვეს ან 

დაანგრიეს. არ გამორიცხავენ იმასაც, რომ შეიძლება მათ სახლებში დღეს რუსები ან სხვა 

ეროვნების ადამიანები იყვნენ შესახლებულნი. ამგვარ სახლებს ხშირად მოიხსენიებენ ხოლმე 

როგორც ტროფეებს, რომლებიც გადაეცათ აფხაზებსა და სხვა ეროვნების ადამიანებს აფხაზეთი-

საქართველოს ომში ქართველთა წინააღმდეგ ომში გამოჩენილი სიმამაცისთვის. 

დევნილებისთვის რთულია მოცემულ ფაქტთან  შეგუება. მშობლიურ მხარეში დაბრუნებაზე 

დღესაც ოცნებობენ. მათთვის პრიორიტეტი დაბრუნებაა (Peinhopf, 2020).  დევნილთა 

პრობლემებს ემატება რუსეთის სურვილი, რომ აფხაზეთსა და საქართველოს კონტროლირებად 

ზონას შორის არსებობდეს მუდმივი დაპირისპირება და დაძაბულობა. ამას სხვადასხვა სახის 

დეზინფორმაციითა და პროპაგანდის მეშვეობით ცდილობენ. რუსეთი აქტიურად ერევა 

აფხაზეთის საშინაო პოლიტიკაში. შეიძლება ითქვას, რომ საქართველოსა და აფხაზეთის 

ურთიერთობა რუსეთის კეთილ ნებაზეა დამოკიდებული. რუსეთის ბოროტი ზრახვების 

გამოვლინებას წარმოადგენს 2019 წელს აფხაზეთიდან კონტროლირებადი ზონისკენ მიმავალი 

გზის ჩაკეტვა. აფხაზეთის დე ფაქტო ხელისუფლებამ გალის რაიონსა და სამეგრელოს შორის 

არსებული ერთადერთი ,,გამშვები პუნქტი’’ ჩაკეტა. შესაბამისად, დევნილებს, რომლებიც 

სეზონურად მაინც ახერხებდნენ გადასვლას, მიმოსვლის ყველანაირი უფლება შეეზღუდათ და 

მშობლიურ მხარეში დაბრუნების ერთადერთ საშუალებად ფარულად გადასვლა ესახებათ.  

დევნილების სახლში დაბრუნების სურვილს და მოთხოვნას აფხაზეთში არსებული დე ფაქტო 

ხელისუფლება ლეგიტიმურად არ მიიჩნევდა. მიუხედავად მათი წინააღმდეგობისა, 

დაახლოებით 30 000-მდე დევნილმა შეძლო მშობლიურ მხარეში დაბრუნება. უმრავლესობა კი 

იძულებული გახდა ახალი საცხოვრებელი გამოენახა. ისინი ძირითადად სახლდებოდნენ 

თბილისსა და სამეგრელო-ზემო სვანეთის ტერიტორიაზე. ახალ გარემოში ძალიან უჭირდათ 

თავის დამკვიდრება, თვითრეალიზება. არაერთხელ ყოფილან დისკრიმინაციის მსხვერპლნი. 

დევნილთათვის სირთულეს წარმოადგენდა დასაქმება(Lundgren, 2016). მათ უწევთ მუშაობის 

დაწყება ისეთ სამსახურებში, რომლებიც მათ პროფესიასთან არ არის კავშირში. არ აქვთ 

ადეკვატური და სტაბილური შემოსავალი. ამის ერთ-ერთი უმთავრესი მიზეზი გახლავთ ის, 

რომ გადმოსახლების დროს მათ ვერ მოასწრეს საკუთარი პროფესიისა თუ კომპეტენციის 

დამადასტურებელი დოკუმენტების წამოღება. ამასთანავე, სახელმწიფო უწყებათა 

ინტეგრაციისკენ მიმართული პოლიტიკის ნაკლებობამ გამოიწვია ის, რომ დევნილები 

ცხოვრობენ სიღარიბესა და გაჭირვებაში. (Holtman and Nezam 2014; Mitchneck, Mayorova, and 

Regulska 2009; salukvadze et al. 2013; Tarkhan-Mouravi 2009). ყოველივე ამას ერთვის ისიც, რომ 

დევნილთა უმრავლესობას მუდმივი საცხოვრებელი სივრცე არ აქვს, უწევთ ყოფილ 

სასტუმროებსა თუ სანატორიუმებში, მიტოვებულ საავადმყოფოებსა და ფაბრიკა-ქარხნებში 

ცხოვრება. კოლექტიურ ცენტრებში შესახლებამდე დევნილთა 81% ფლობდა ეზოიან სახლს 

აფხაზეთში. ეს უკანასკნელი მათ ფინანსურადაც უზრუნველყოფდა (Salukvadze, 2016).  

წლები გადის და აფხაზეთში თავისუფალი გადაადგილება ქართველებისთვის დღითიდღე 

უფრო შეუძლებელი ხდება. თუ ადამიანი დიდი ხნით ტოვებს საცხოვრებელს, შორდება სახლს 

და ახალ გარემოსთან ახდენს სოციალიზაციას, მაშინ დიდია ალბათობა იმისა, რომ უკან 

დაბრუნების სურვილი მინავლდება, ვინაიდან იგი ახალ გარემოში ინტეგრირდა. მისთვის 

სახლი მხოლოდ წარსულია. 

დრო მნიშვნელოვანი ფაქტორია. სწორედ იგი უბიძგებს ადამიანს საკუთარ გონებაში 

მიტოვებული სახლის იდეალიზება მოახდინოს. იძულებით გადასახლებული 

მოსახლეობისთვის სახლი განასახიერებს წარსულის მოგონებებს და სოციალურ 

ურთიერთობებს. ის წარმოადგენს კავშირს წარსულთან, ასევე მომავალთან. აქედან 

გამომდინარე, დევნილებს მუდამ ეფიქრებათ შინ დაბრუნებაზე (Zetter, 1999). თუმცა 

დასტურდება ისიც, რომ ადამიანები, რომლებმაც დიდი ხანია დატოვეს მშობლიური მხარე, 

ახალ გარემოსთან ადაპტაციას გადიან. არ არსებობს არანაირი გარანტია იმისა, რომ ადამიანები 

მუდმივად უერთგულებენ სახლში დაბრუნების იდეას. ადაპტაცია და ახალ სოციუმში 

ინტეგრირება იწვევს მათ თავდაპირველ სახლთან და მშობლიურ მხარესთან კავშირების 

შესუსტებას. ეს უკანასკნელი კი განაპირობებს მათი შინ დაბრუნების მოტივაციის არსებობას 

(Stefanovic, Loizides & Parsons 2014). 

აფხაზეთში დაბრუნების ერთ-ერთ მთავარ მოტივატორად დევნილები სამართლიანობის 

აღდგენის სურვილს ასახელებენ. ისინი 1993 წელს რუსების მიერ პროვოცირებულმა 

სეპარატისტებმა გამოასახლეს, იძალადეს მათზე, როგორც ფიზიკურად, ასევე 

ფსიქოლოგიურად. მას შემდეგ დიდი დრო გავიდა, თუმცა ეს ყველაფერი მათ დღემდე ახსოვთ. 

ისინი არ აღიარებენ დე ფაქტო ხელისუფლებას, რომელიც დევნილების უფლებებს არ ცნობს. 

მათი მიზანი სამართლიანობის აღდგენა და წართმეულის დაბრუნებაა(Lundgren, Minaa, 2017). 

სიღრმისეული ინტერვიუს შედეგები  

სიღრმისეული ინტერვიუს ანალიზის შედეგად ვასკვნით, რომ ყველა დევნილს თავისი 

ისტორია აქვს. ყოველ მათგანს სხვადასხვა სახის სირთულესთან მოუწია გამკლავება, 

თითოეულს განსხვავებული გამოწვევების წინაშე უწევს ყოფნა. გამოკითხული 

რესპონდენტების თქმით, მტკივნეული იყო მშობლიური სახლის, ეზოს, შინაური ცხოველების 

იძულებით მიტოვება და მათთან დამშვიდობება. ჩვენი რესპონდენტების უმეტესობას 

მშობლიური მხარის მიტოვება მოზარდობის ასაკში მოუწია. ერთ-ერთი რესპონდენტი ამბობს: 

,,თავდაპირველად, ორი წლის განმავლობაში გვიწევდა ცხოვრება შიშსა და ტერორში, როდის 

დაგვადგებოდნენ თავს მხედრიონელები და ატეხდნენ სროლას არ ვიცოდით. როგორც კი სადმე 

იარაღის გასროლის ხმას გავიგონებდით, წინასწარ ამოთხრილ მიწის კომბებში ვაფარებდით 

თავს. ორი წლის თავზე კი მოგვიწია მშობლიური სახლის დატოვება და ახალი თავშესაფრის 

ძიება’’. ასევე ამბობდნენ შემდეგსაც: ,,აფხაზეთში აღარ დაგვედგომებოდა, რადგან მასობრივად 

იტაცებდნენ ადამიანებს, გამოსასყიდს ითხოვდნენ. ამ ადამიანების წარსულის გამოცდილება, 

შესაძლოა, განსხვავდება, მაგრამ მათ საერთო ტრაგედია აერთიანებთ - მშობლიურ მხარესთან 

განშორება. 

სიღრმისეული ინტერვიუების მიხედვით, თითოეული დევნილისთვის რთული გამოწვევა 

აღმოჩნდა ახალი რეალობისთვის თვალის გასწორება. ისინი ყოველდღე ახალი გამოწვევის 

წინაშე დგებოდნენ. მათ ხშირად უწევდათ საცხოვრებლის, სკოლის, კოლეჯისა თუ 

უნივერსიტეტის შეცვლა. ახალ გარემოსთან შეგუებას ვერ ასწრებდნენ, რომ იქიდან აბარგება 

უწევდათ. იძულებულნი იყვნენ რამდენიმე სამსახურში ერთად ემუშავათ, რათა 

გადარჩენილიყვნენ. ისინი, ძირითადად, ფიზიკურად მუშაობდნენ, რადგან, როგორც უკვე 

აღვნიშნეთ, ვერ მოასწრეს აფხაზეთიდან კომპეტენციისა თუ პროფესიის დამადასტურებელი 

დოკუმენტების წამოღება. ახალ გარემოში დამკვიდრებას  არაერთი სირთულე ახლდა თან. ერთ-

ერთი დევნილი ინტერვიუში აღნიშნავს, რომ დევნილობის გამო ბულინგის მსხვერპლიც კი 

ყოფილა. ამასთან, მუდამ შიში  და დარდი სდევდა აფხაზეთში დაბრუნებული ოჯახის 

რამდენიმე წევრის გამო. აფხაზეთში პერიოდულად ჩასვლას ისინი ,,შავი’’ გზებით 

ახერხებდნენ, რაც ცალკე სტრესთან იყო დაკავშირებული.  

ინტერვიუირების შედეგად დადგინდა, რომ მშობლიური სახლის დატოვების ტრავმა მათ 

მომავალზე აისახა. არაერთი დევნილის თქმით, აფხაზეთის დატოვების შემდეგ სრულფასოვანი 

განათლების მიღების შესაძლებლობა აღარ მიეცათ. ისინი მუდამ დარდობდნენ იქ დარჩენილ 

მშობლებზე, ახლობლებსა და მეზობლებზე. რეალურად, მათ ბავშვობა წაართვეს. ბავშვობის 

წლები, რომელიც, მათი წარმოდგენით, ყველაზე უდარდელი და ლაღი უნდა ყოფილიყო, 

დევნილობაში, მუდმივ შიშსა და სტრესში გაატარეს, მოუკლეს ძვირფასი ადამიანები და 

აიძულეს შეგუებდნენ ახალ, სასტიკ რეალობას. მეორე მხრივ, დევნილები აღნიშნავდნენ, რომ იმ 

სირთულეებმა, რომლებიც მათ გამოიარეს, დევნილებს ჩაუსახა სახლში დაბრუნების რწმენა და 

იმედი.  

დევნილებისთვის გადაადგილება, წლებია, სირთულეს წარმოადგენს. მდგომარეობა 

განსაკუთრებით გაძნელდა 2019 წლის შემდეგ, მაშინ, როდესაც აფხაზეთის დე ფაქტო 

ხელისუფლების მიერ გალის რაიონსა და ზუგდიდს შორის არსებული ერთადერთი 

დამაკავშირებელი ხიდი ჩაიკეტა. ამის შემდგომ დევნილებს არაერთხელ უცდიათ ,,შავი’’ 

გზებით სახლში დაბრუნება. ისინი მალულად, ენგურისა და მავთულხლართების გადალახვის 

შედეგად, ახერხებენ მშობლიურ მხარეში ჩასვლას. ამასთანავე, არიან დევნილები, რომელთაც 

აქვთ ე.წ. ,,დროებით ბინადრობის მოწმობა’’,  რომლის მეშვეობითაც ჩვეულებრივად ახერხებენ 

მიმოსვლას.  

როგორც ჩვენი სიღრმისეული ინტერვიუ აჩვენებს, დევნილთათვის მშობლიურ სახლში 

დაბრუნების მოტივები სხვადასხვაგვარია. მათ სურთ, რომ შეეძლოთ თავისუფლად 

გადაადგილება, სახლში მისვლა, ოჯახისა და ახლობლების მონახულება, სასაფლაოებზე 

მისვლა, სადაც მათთვის ძვირფასი ადამიანები განისვენებენ. ამასთანავე, მათი მოტივაცია 

უსაფრთხო გარემოში ცხოვრებაა, სადაც არ ექნებათ შიში, რომ ვინმე აიძულებს სახლის 

დატოვებას. დევნილებს სურთ სამართლიანობის აღდგენა, მათ სურთ იმ უსამართლობის 

კომპენსაცია რაც გამოცადეს. მათი თქმით, აფხაზეთში დაბრუნება არის საქართველოს 

გაძლიერების საწინდარი. აფხაზეთის გარეშე მათ ევროპული მომავალი წარმოუდგენლად 

მიაჩნიათ. გარდა ამისა, დევნილთა ერთ-ერთი მთავარი მოტივაცია ნამდვილ სახლში 

დაბრუნებაა. ნამდვილი სახლი მათთვის მარტო აფხაზეთთან ასოცირდება. ერთ-ერთი 

დევნილი კი სახლში დაბრუნების მოტივებზე საუბრისას ამბობს: ,,დაბრუნების შემდეგ ჩემი 

მთავარი მიზანია იქ დარჩენილი ხალხისთვის რაიმე სახით სარგებლის მოტანა და 

მდგომარეობის გაუჯობესებასა და თემის გაძლიერებაში წვლილის შეტანა’’.  

სიღრმისეული ინტერვიუს ანალიზის შედეგად შეგვიძლია ვთქვათ, რომ წლებთან ერთად 

დევნილთა დამოკიდებულება აფხაზეთისადმი იცვლება. როგორც ერთ-ერთი დევნილი ამბობს, 

წლების გასვლა კიდევ უფრო ძვირფასს ხდის აფხაზეთს მათთვის. რაც დრო გადის უფრო 

მეტად უძლიერდებათ სახლში დაბრუნების სურვილი და მასთან ერთად, დღითიდღე 

უმძაფრდებათ სინანული და ტკივილი, რომელსაც აფხაზეთის მიმართ გრძნობენ. ენატრებათ 

ბავშვობის წლები, ეზო, სადაც ბავშვობაში თანატოლებთან ერთად თამაშობდნენ, სახლი, 

რომელიც მათ ყველაზე ტკბილ თუ მწარე მოგონებებს ინახავს, ენატრებათ მათი ოჯახის 

წევრები, რომლებმაც დაბრუნება შეძლეს. არაერთი დევნილისთვის დღემდე აფხაზეთი 

ასოცირდება უსასრულო მონატრებასა და სიყვარულთან. დროის გასვლასთან ერთად უფრო 

ხშირად ეფიქრებათ და უნდებათ სახლში დაბრუნება. თუმცა დევნილთა მეორე ნაწილი არ 

იზიარებს იმავე მოსაზრებას. მათ დროთა განმავლობაში აფხაზეთისადმი სიყვარული და 

მონატრება არ უნელდებათ, მაგრამ ეჭვი ეპარებათ დაბრუნებაში. ერთ-ერთი დევნილი ამბობს: 

,,აფხაზეთი ჩემი სახლია და ის სიყვარული, რომელიც მასთან მაკავშირებს არასდროს გაქრება, 

თუმცა დაბრუნების იმედს ნელ-ნელა ვკარგავ.“ 

ფსიქოლოგი  

ფსიქოლოგი, რომელიც მუშაობდა დევნილებთან ამბობს, რომ თავდაპირველად ხალხის 

მოლოდინი იყო ისეთი, რომ თითქოს ეს ომი მალე გადაივლიდა და მალე დაბრუნდებოდნენ. 

მათ, რა თქმა უნდა, ახლაც სურთ უკან, მშობლიურ სახლში დაბრუნება, მაგრამ ის კონდიცია, 

რომ ისინი მალე დაბრუნდებოდნენ, ნელ-ნელა ქრება. მათი მოტივაცია იყო იმედი, რომ მალე 

დალაგდებოდა სიტუაცია და დაბრუნდებოდნენ. ეს მოლოდინი, არსებული სიტუაციის გამო, 

ნელ-ნელა ქრება, თუმცა, მაინც რჩებიან რაღაც მხრივ მოლოდინის რეჟიმში. საბოლოო ჯამში, 

ფსიქოლოგის ხედვით, რომელსაც გამოცდილება აქვს დევნილებთან მუშაობის, ამბობს, რომ 

დაბრუნების მოტივი სწორედ ოპტიმისტური იმედია, რომელიც ნელ-ნელა ქრება. ფსიქოლოგის 

აზრით, დღეს რომ ხალხს კიდევ აქვს მოტივაცია არის ის, რომ მათ  მუდმივად ესმით ამის 

შესახებ, შეიძლება იყოს პრობლემა და ა.შ. მაგრამ მთავარია, რომ ისმოდეს სიტყვა აფხაზეთი. არ 

აქვს მნიშვნელობა დასავლური ორიენტირი აქვთ, თუ რუსული, მაინც რჩება ეს მოტივი. 

ფსიქოლოგის აზრით, იმის გარდა, რომ მათ ძალით დაატოვებინეს სახლი და ამის გამო 

უსამართლობის შეგრძნება აქვთ, ასევე აფხაზეთს ისინი უკავშირებენ ახალგაზრდობას. 

ბედნიერი წლები, რომელიც მათ განვლეს, სწორედ იმ მშობლიურ სახლს უკავშირდება, დღეს 

რომ ვეღარ ბრუნდებიან. 

დეპუტატი 

როდესაც იგი სახლიდან წამოვიდა, თავს  დაუცველად გრძნობდა, თითქოს ანარქიულ 

სამყაროში დაბრუნდა, მისი დაბრუნების მოტივაცია კი უკან დაბრუნება იყო, იქ, სადაც თავს 

უსაფრთხოდ გრძნობდა. როგორც ამბობს,  დაბრუნების მთავარი მოტივაცია არის ის, რომ 

თითქოს მას წაართვეს რაღაც და შემდეგ მოტყუებული გამოაგდეს, რადგან საკუთარი სახლი 

დაკარგა. მონატრებაზე მეტად მისი მოტივაცია არის ის, რომ სამართლიანი გარემო დადგეს და 

გამოამჟღავნოს ქვეყანამ სიძლიერე, რითაც დაბრუნდება საკუთარ გარემოში. მისი თქმით, 

ნაკლებად აქვს იმედი, რომ ახალ თაობას ზუსტად იგივე მოტივაცია აქვს, რაც მას, რადგან 

ახალი თაობის წარმომადგენლებმა “სახლის” შესახებ მხოლოდ გადმოცემით იციან და არ აქვთ 

იმის შეგრძნება, რაც უშუალოდ დევნილებს. მიუხედავად სოციალურ-ეკონომიკური 

პრობლემებისა, იგი მიიჩნევს, რომ იმდენად დიდია დაბრუნების მოტივაცია, რომ ეს ხელს არ 

შეუშლის დაბრუნებაში. აქვს იმის იმედი, რომ იქაც მოეწყობა კარიერა. ამბობს, რომ შეიქმნა 

თვითდახმარების ჯგუფები დევნილი მოსახლეობის დასახმარებლად. სხვადასხვა სფეროს 

სწავლებით ხალხს გაუჩნდა ოპტიმიზმი, კიდევ იმის იმედი, რომ დაბრუნდებოდნენ. იყო 

სოფლების დახმარებაც. მისი თქმით, ადგილობრივ არჩევნებზე მოსახლეობის თხოვნით 

წარსდგა მაჟორიტარ-დეპუტატად. მისთვის, როგორც  მაჟორიტარისთვის, დაბრუნების 

მოტივია სწორედ სხვადასხვა პროგრამა, გრანტი, რომელიც მოსახლეობას ეხმარება 

ეკონომიკურად და პოლიტიკურად გაძლიერებაში. დღეს იგი მესამე მოწვევის დეპუტატია,  

სხვადასხვა პროექტებით ეხმარება ხალხს სწორედ ამ მოტივაციის შენარჩუნებაში. დეპუტატი 

ამბობს, რომ რამდენჯერაც არ უნდა დაუნგრიონ სახლი დევნილ მოსახლეობას, ისინი მაინც 

ააშენებენ თავიდან და დაიწყებენ ახალ ცხოვრებას ძველ სახლში. 

არასამთავრობო ორგანიზაცია  

არასამთავრობო ორგანიზაციის წარმომადგენელი საუბრობს ძირითადად ერთი და იმავე 

მოტივებზე. სახლში დაბრუნების მოტივი ხდება ის, რომ დევნილები არ გაჩერდნენ და 

ვითარდებიან. ის, რომ დაიწყეს უმაღლესი განათლების მიღება. მოტივაციის შენარჩუნებაში 

დაეხმარა განათლება, არასამთავრობო ორგანიზაციები, ერთ-ერთი მოტივაცია იყო ის, რომ 

ადამიანები გრძნობენ, რომ აფხაზეთში სოციალურ და პოლიტიკურ დონეზე ცუდი 

მდგომარეობაა. ხედავენ თუ რა ვითარებაა ოკუპაციის შემდეგ - განუკითხაობა, შიმშილი, 

ეკონომიკური სიდუხჭირე და ხშირ შემთხვევაში დევნილებს სურთ, რომ აღკვეთონ აღნიშნული 

სიტუაცია, რაც უძლიერებთ მოტივებს. მოტივი შეიძლება იყოს,  ძველი ურთიერთობების 

აღდგენა, დაბალი ეკონომიკური მდგომარეობის დაძლევა. დამაბრკოლებელია ის, რომ ბევრი 

ადამიანი სხვა ქვეყანაში წავიდა და იქ დამკვიდრდა, მიიღო განათლება. დევნილები ოცნებობენ 

მშობლიური ბაღების, სკოლის, სასაფლაოების, ეზოების შემოვლაზე. რაც დრო გადის უფრო და 

უფრო ძლიერდება ნოსტალგია. სხვადასხვა  პროექტის მეშვეობით აფხაზეთში მცხოვრები 

ადამიანები იღებენ დახმარებას.  არასამთავრობო ორგანიზაციის წარმომადგენელი ხედავს, რომ 

აღნიშნული პროგრამებით კავშირის დროს უფრო მეტი მოტივაცია უღვივდებათ, რადგან შეხება 

აქვთ. ამ შეხების შედეგად ისინი არ ივიწყებენ წარსულს, არამედ პირიქით მუდმივად აქვთ 

შეხება, რაც უძლიერებს სახლში დაბრუნების მოტივს. 

სახალხო დამცველის აპარატი - გადაწყვეტილების მიმღები პირი 

მოქმედებს გრძელვადიანი დახმარების პროგრამები, რადგან ექვემდებარებიან საერთაშორისო 

რეკომენდაციებს. გრძელვადიანი პრობლემებია განსახლება. აქვს სხვადასხვა პროგრამები,  

აპლიკაციებით დევნილთა სამინისტრო მათ აძლევთ საცხოვრებელ ადგილს, საჭიროებისდა 

მიხედვით. 16  წლიანი გამოცდილებიდან გამომდინარე  ამბობს, რომ ეს კარგია, თუმცა  

მოტივაციას არ ამაღლებს, არამედ პირიქით, თუმცა მაინც საჭიროა. ხალხს ეხმარებიან 

კვალიფიკაციის ამაღლებაშიც. ეს კი ეხმარებათ, რადგან საკუთარი თავის იმედი აქვთ. ესაა 

პროფესიული გადამზადება.  მისი გამოცდილებიდან, იმ ადამიანებს, რომლებიც უკვე 

საქართველოს მიერ  კონტროლირებად ტერიტორიაზე დაიბადნენ, ნაკლები მოტივაცია აქვთ, 

რადგან მხოლოდ იდეურად იციან, რომ მათ ოჯახებს დაბრუნება სურთ. გადაადგილების 

რეჟიმის სირთულე უქრობს ადამიანებს მოტივაციას. მოტივაციის შენარჩუნების მთავარ 

მიზეზად სახელდება ის, რომ ადამიანებს სურთ თავიანთი ცხოვრების აფხაზეთში გაგრძელება. 

იმისდა მიუხედავად, რომ ადამიანებს  შეიძლება თავი დამკვიდრებული აქვთ, მოტივი მაინც 

უცვლელად რჩება. 

 

კონფლიქტოლოგი 

დაბრუნების მოტივაცია არის ის, რომ ტრავმა, შეურაცხყოფა აქვთ, ისინი ელოდნენ უკან 

დაბრუნებას და სწორედ ეს მოლოდინი განაპირობებს მათ სურვილს. განიცდიან იქაურობის 

სიყვარულს, რადგან იქაურობა შექმნეს მათ. ახალ თაობას ნაკლებად აქვს სახლში დაბრუნების 

სურვილი, რადგან მათთვის სახლი აღარ ასოცირდება აფხაზეთთან, მათ მხოლოდ იდეური 

ინტერესი აქვთ. მოტივაციის ნაწილში სახელმწიფოს მხრიდან პასიურობა აბრკოლებს 

ადამიანებს, რადგან სულ უფრო და უფრო ცოტა პოლიტიკოსი საუბრობს ოკუპაციაზე, რაც, 

თავისთავად, აისახება  დროის ცვლასთან ერთად. დევნილების აზრით, სოციალური და 

პოლიტიკური მდგომარეობა არ შეუშლის ხელს უკან დაბრუნებაში. აგრეთვე ფართები, 

რომლებიც მათ გადაეცემათ, ხელს არ უწყობს მოტივაციის  გაღვივებაში. ეს ჰგავს თითქოს 

სახელმწიფოს მხრიდან დანებების აღიარებას, თუმცა არ არის სხვა გზა. აფხაზეთის 

შესაძლებლობებიდან გამომდინარე, ხალხს ჰგონია, რომ მალე აღადგენენ ეკონომიკურ 

მდგომარეობას. ხალხის მოტივაციისთვის საჭიროა უფრო თამამი პოლიტიკა.  

ეკონომისტის აზრით ის, რომ დევნილების თქმით, მდგომარეობის მიუხედავად, მაინც 

დაბრუნდებიან, შეიძლება ჟღერდეს რეალისტურად, რადგან აფხაზეთის რესურსები ძალიან 

მდიდარია და სწორი პოლიტიკით ადამიანებს  კვლავ შესწევთ ძალა ყველაფრის თავიდან 

დასაწყებად. 

 

დასკვნა 

კვლევის შედეგად დადგინდა, რომ აფხაზეთიდან დევნილ მოსახლეობას მშობლიურ მხარეში 

დაბრუნების სხვადასხვა მოტივი გააჩნია. დევნილთა ერთ ნაწილს სურს, რომ თავისუფლად 

გადაადგილება შეეძლოს, ნებისმიერ დროს მშობლიურ სახლში მშვიდად და უსაფრთხოდ, 

ყოველგვარი ბარიერის გარეშე ჩასვლის შესაძლებლობა ჰქონდეს. ცნობილია, რომ დევნილები, 

პერიოდულად, სახლში დასაბრუნებლად არალეგალურ გზებს მიმართავენ და რისკავენ 

საკუთარ სიცოცხლეს. დევნილთა სახლში დაბრუნების ერთ-ერთი მთავარი მოტივი 

სამართლიანობის აღდგენაა. ისინი უგულებელყოფენ დე-ფაქტო ხელისუფლებას, რომლის 

გამოც მოუწიათ მშობლიური მხარის დატოვება და სწორედ მათი ძალისხმევით დღესაც ვერ 

ახერხებენ დაბრუნებას. 

დევნილთა სახლში დაბრუნების მოტივებს შორისაა უსაფრთხოების უზრუნველყოფის 

საკითხიც. კონტროლირებად ზონაში მცხოვრებ დევნილებს არაერთ სოციალურ თუ 

ეკონომიკურ პრობლემასთან უწევთ შეჯახება, შესაბამისად, სახლში დაბრუნება მათთვის 

უსაფრთხოებასთან ასოცირდება. ასევე, დევნილ მოსახლეობას აქვს სურვილი აფხაზეთში 

დაბრუნების შემდეგ დაეხმაროს ადგილობრივებს, იქ დარჩენილ ქართველებს და გააძლიერონ 

ისინი. ამასთან, დევნილებს ევროპული მომავალი აფხაზეთის გარეშე არ წარმოუდგენიათ. 

შესაბამისად, აფხაზეთში დაბრუნება იქნება ერთგვარი გარანტი საქართველოს გამთლიანების, 

ევროპული მომავლისთვის ბრძოლაში - კიდევ ერთი წინ გადადგმული ნაბიჯი. უკანასკნელი 29 

წლის განმავლობაში დევნილებმა, სახელმწიფოს დახმარებით თუ საკუთარი ძალებით, ახალ 

საცხოვრებელ ფართში დაიწყეს ცხოვრება. მიუხედავად ამისა, ნამდვილ სახლად მარტო 

აფხაზეთს აღიქვამენ. მშობლიურ მხარეში დაბრუნების ერთ-ერთი მოტივაცია ,,ნამდვილ’’ 

სახლში კვლავ ცხოვრებაა. 

დევნილებს მოტივაციის შენარჩუნებაში ეხმარება აფხაზეთის შესახებ ინფორმაციის მუდმივად 

გაცნობა, მიმდინარე მოვლენებისთვის თვალ-ყურის დევნება.  დევნილები იქ დარჩენილი 

ოჯახის წევრებთან, მეგობრებთან და ახლობლებთან კომუნიკაციის წყალობით ინარჩუნებენ 

მშობლიურ მხარეში დაბრუნების მოტივაციას და იმედს.  

ბიბლიოგრაფია: 

საკუთარი სახლის დაკარგვა და ცხოვრება "სხვის სახლში" - თბილისში მცხოვრები 

აბსტრაქტი  

ძლიერი ეკონომიკა თანამედროვე სამყაროში ძლიერი სახელმწიფოს გარანტიაა. შესაბამისად, 

სახელმწიფოები ცდილობენ, იპოვონ ბერკეტები, რომლებიც დაეხმარებიან ეკონომიკას 

წინსვლასა და განვითარებაში. „ღამის ეკონომიკა“ კი წარმოადგენს ერთ-ერთ მათგანს, ესაა 

პროექტი, რომლის სწორად განხორციელების შემთხვევაში შედეგი დადებითია. იგი დიდ 

გავლენას ახდენს ქალაქების განვითარებასა და ტურისტების მოზიდვაზე. აქედან გამომდინარე, ეს 

თემა ყურადღების ცენტრში მოექცა რიგ ქვეყნებში, მათ შორის, საქართველოშიც. 

არსებული პროექტის განხორციელება დაგეგმილი იყო საქართველოშიც. იმისათვის, რომ 

გავიგოთ ღამის ეკონომიკის შესახებ ჩვენთვის საჭირო ინფორმაცია, უნდა ვიცოდეთ რატომ გახდა 

საჭირო საქართველოში მსგავსი პროექტის, ღამის ეკონომიკის შემოღება და რამდენად იყო ის 

მორგებული საქართველოს მდგომარეობაზე.  

ნაშრომში დიდი ადგილი ეთმობა საქართველოში ,,ღამის ეკონომიკის“ იდეის წარმოშობასა და 

მის განვითარების ეტაპებს. იქიდან გამომდინარე, რომ საქართველოს ეკონომიკა არცთუ ისე 

ძლიერია სხვა ქვეყნებთან შედარებით, საჭიროა მისი გაზრდა სხვადასხვა პროექტისა და 

ღონისძიების მეშვეობით. 2018 წელს საქართველოში გაჩნდა იდეა და დაიწყო პროექტის 

განხორციელაბა, რომელიც მიზნად ისახავდა ბიზნეს სექტორის გაძლიერების მეშვეობით, 

სახელმწიფოს ეკონომიკის გაზრდას. ,,ღამის ეკონომიკა’’ კი ნებისმიერ ეკონომიკურ აქტივობას 

გულისხმობს, რომელიც იწყება საღამოს და გრძელდება დილამდე. თუმცა, აღსანიშნავია ისიც, 

რომ საქართველოს ,,ღამის ეკონომიკის“ პროექტი დიდწილად ეყრდნობოდა გერმანიის 

მოდელს, რომელიც დიდ როლს ასრულებს ურბანული ცხოვრების დონის გაზრდასა  და 

განვითარებაში. შესაბამისად, კვლევის ფარგლებში ერთ-ერთი მიზანია გერმანული და ქართული 

მოდელის შედარება. რისი სწავლება შეიძლება გერმანული მოდელიდან? ისევე ეფექტური იქნება 

ეს პროექტი საქართველოში როგორც გერმანიაში? 

ჩვენი კვლევის მიზანია „ღამის ეკონომიკის“ შესწავლა, საქართველოში მისი განვითარების ხედვის 

კვლევა.  თვისებრივი კვლევის მეთოდი, კერძოდ კი შედარებითი და შინაარსობრივი ანალიზი, 

დოკუმნეტთა ანალიზი,  სიღრმისეული ინტერვიუ, რომლებიც მოგვცემს საშუალებას მივაღწიოთ 

დასახულ მიზანს. 

მოცემული მეთოდოლოგიით მიღებული შედეგების შეჯამებით დავასკვენით, რომ ,,ღამის 

ეკონომიკა“ სასარგებლო და მნიშვნელოვანი იქნებოდა საქართველოს ეკონომიკური 

განვითარებისთვის, მით უმეტეს, პანდემიის შემდგომ პერიოდში, როცა ქვეყნის ეკონომიკა 

მნიშვნელოვნადაა დასუსტებული, მაგრამ უნდა აღინიშნოს, რომ ,,ღამის ეკონომიკა“ 

საზოგადოებაზე მორგებული არ იყო და ვერ განვითარდებოდა ისე სწრაფად, როგორც სხვა 

განვითარებულ ქვეყნებში.  

 

საკვანძო სიტყვები: ეკონომიკა, ღამე, საქართველო, გამოწვევა, შესაძლებლობა. 

შესავალი: 

საქართველომ, კერძოდ, კი თბილისის მერიამ, 2018 წელს გადაწყვიტა გაეუმჯობესებინა 

საქართველოს ეკონომიკური მდგომარეობა, ამისათვის მათ მიმართეს ისეთ იდეასა და პროექტს, 

რომელიც განხორციელდა ევროპის და აზიის რამდენიმე ქვეყანაში, მათ შორის, ყველაზე 

წარმატებული გახლდათ გერმანია. თამამად შეიძლება ითქვას, რომ ჯერ კიდევ გერმანიის 

მაგალითი იყო მიზეზი იმისა, თუ რატომ გადაწყვიტა საქართველომ განეხორციელებინა ღამის 

ეკონომიკის პროექტი საქართველოში. ვინაიდან, გერმანიაში არსებული იდეა წარმატებით 

განხორციელდა, საქართველომაც ჩათვალა, რომ მისი განხორციელება დადებით შედეგებს 

მოიტანდა საქართველოს ეკონომიკისათვის, მაგრამ აქ ისმის მთავარი შეკითხვა, რამდენად იყო 

მზად საქართველო არსებული პროექტის განხორციელებისათვის? სწორედ კითხვებზე 

არასწორად გაცემულმა პასუხებმა გვიბიძგა გაგვემახვილებინა ყურადღება თუ რა გავლენა 

ექნებოდა ღამის ეკონომიკის პროექტს საქართველოს ეკონომიკურ მდგომარეობაზე. ცალსახად 

შეიძლება ითქვას, რომ არასათანადოდ გაცემული პასუხები გახდა მიზეზი იმ შედეგებისა, 

რომლებსაც სტატიის ფარგლებში მიმოვიხილავთ.  

ფაქტია, რომ საქართველოს, კერძოდ, კი თბილისის მერიას, მიზანი ჰქონდა ეკონომიკური 

მდგომარეობა გაეუმჯობესებინა. ამბობენ, რომ ეკონომიკა არ არსებობს პოლიტიკის გარეშე და 

პოლიტიკა ეკონომიკის გარეშე, აქედან გამომდინარე, ქვეყნები მაქსიმალურად ცდილობენ, 

შექმნან პროექტები, რომლებიც დაემხარებათ მათ ეკონომიკურ წინსვლაში და  განავითარებენ  

ქვეყნის სოციალურ-ეკონომიკურ მდგომარეობას. ამიტომ, უმჯობესია, მათ შეისწავლონ ქვეყანაში 

მიმდინარე პოლიტიკური, ეკონომიკური თუ სოციალური ფონი და შეიცნონ რომელი მოდელი 

იქნება ყველაზე შესაბამისი განხორციელებისათვის და რა თქმა უნდა, დადებითი შედეგების 

მომტანი. სწორედ ასეთი  გახლდათ ღამის ეკონომიკის პროექტი, რომელიც წარმატებით 

განახორციელა გერმანიამ, რასაც ვერ ვიტყვით საქართველოს მაგალითზე.   

რაც შეეხება არსებული იდეის განხორციელებას საქართველოში, რომელმაც ასე ძალიან მიიქცია 

ჩვენი ყურადღება, მოიცავს რიგ პრობლემებს, მათ შორის, ყველაზე მეტად ჩვენი ყურადღება 

მიიპყრო, ბიუჯეტმა, რომელიც  კონკრეტულად ამ პროექტის განხორციელებისთვის გამოიყო, 

რომელიც მიზნობრივად უნდა გახარჯულიყო, ხოლო რამდენად მოხერხდა  არსებული 

ფინანსების მიზნობრვად გახარჯვა ამ კითხვაზე პასუხი კითხვის ნიშნის ქვეშ უნდა დავაყენოთ. 

სტატიის ძირითად ნაწილში კი მიმოვიხილავთ იმ უშუალო დეტალებსა და მიზეზებს, რომლებმაც 

განაპირობეს დღევანდელი მდგომარეობით საქართველოში ღამის ეკონომიკის არარსებობის 

საკითხი. 

ლიტერატურის მიმოხილვა: 

მსოფლიო დღითი დღე ვითარდება, განვითარების ახალ საფეხურებზე აღწევენ რიგი 

სახელმწიფოები, რომლებიც მაქსიმალურად ცდილობენ დღევანდელი რესურსები სწორად 

გამოიყენონ და შეძლონ ქვეყნების განვითარება ისე, რომ მიიღონ ნაკლები დანახარჯი და დიდი 

შედეგები. იმისათვის რომ, პროექტებმა და იდეებმა გაამართლოს, საჭიროა მათი ძირეული 

კვლევა და დეტალებზე ორიენტირება. 

აღსანიშნავი ფაქტია, რომ დღესდღეობით ღამის ეკონომიკის პროექტით სარგებლობს 

მსოფლიოს უამრავი ქვეყანა, მათ შორის, გერმანია, ჰოლანდია თუ აზიის ქვეყნები:  ჩინეთი, კორეა 

და ა.შ. თითოეულმა მათგანმა დიდი გზა განვლო, რათა იდეა სრულფასოვნად 

განეხორციელებინათ. საქართველო კი იმ ქვეყნების რიგში შედის, რომლებმაც არასწორი გზა 

აარჩიეს ქვეყანაში ღამის ეკონომიკის პროექტის განსახორციელებლად. სწორედ ეს გახლავთ 

მიზეზი იმისა, რომ საქართველოს,  თბილისის მერიის გეგმა, განეხორციელებინათ არსებული 

პროექტი არ დარჩა ჩვენი ყურადღების მიღმა.  ფაქტორები, რომლებმაც განაპირობეს საბოლოო 

შედეგები ბევრია, თუმცა უმჯობესი იქნება სხვადასხვა ქვეყნის მაგალითზე მიმოვიხილოთ ღამის 

ეკონომიკის შემადგენელი კომპონენტების ჩამოყალიბება და ამის შემდგომ გამოვიტანოთ 

დასკვნები, რამდენად გადაიდგა ესა თუ ის ნაბიჯები საქართველოში.  

ჩვენ შეგვიძლია ღამის ეკონომიკის საუკეთესო მაგალითად მოვიშველიოთ ვიეტნამის 

გამოცდილებაც, სადაც პრემიერ-მინისტრმა დაამტკიცა ღამის ეკონომიკის განვითარების 

პროექტი, რომელსაც ორი ძირითადი მიზანი აქვს, პირველი ეს გახლავთ შიდა მოხმარების 

ხელშეწყობა და ასევე  ტურიზმის განვითარება ფოკუსირების გზით, რაც გულისხმობს 

კულტურული სერვისების, გართობის, კვების, სავაჭრო თუ ტურიზმის სფეროების განვითარებას 

წინა დღის 6 საათიდან მეორე დილის 6 საათამდე (Tuong, 2022). პროექტის დასაწყისში 

გაწერილმა ორმა უმნიშვნელოვანესმა მიზანმა გაამართლა და ამის მიზეზი ის გახლავთ, რომ 

ვიეტნამმა თავიდანვე აიღო ის ძირითადი ამოცანები, რომლებზეც უნდა ჰქონოდა გავლენა ღამის 

ეკონომიკას. ვიეტანმის პროექტი, თავის მხრივ,  უნიკალურია, რადგან  შეძლო და გამოყო ის 

ძირითადი მარკები, რომლებიც აუცილებლად უნდა ჩართულიყო ღამის ეკონომიკაში და ამის 

განსახორციელებლად მათ მოახერხეს ამ კონკრეტულ სტრუქტურებთან დაკავშირება და 

თანამშრომლობის ხელის გაწოდება ისეთ მნიშვნელოვან სექტორთან, როგორიცაა ბიზნეს 

სექტორი, ეს ყველაფერი კი დროში კარგად გაწერილი პროცესი გახლდათ, გეგმიური 

სამუშაოების ფონზე კი ვიეტნამმა უზრუნველყო პროექტის შესაბამისად წარმართვა. 

ევროპის ქვეყნების გამოცდილებებიდან კი შეგვიძლია გავიხსენოთ ინგლისის მაგალითი, 

რომელიც ცალსახად ამბობს, რომ პროექტის განხორციელებისათვის აუცილებელ პირობას 

წარმოადგენს პროექტში ჩართულები იყვნენ როგორც საერთაშორისო, ისე რეგიონალური 

ორგანიზაცია/კომპანიები, რადგან სწორედ ისინი არიან მამოძრავებელნი ამ პროცესისა. (Roberts, 

2004).  

ინგლისმა პროექტის განხორციელების პირველივე ეტაპზე დასახა გეგმა, რომლის მნიშვნელოვან 

ნაწილს წარმოადგენდა პარტნიორებისა და კომპანიების მხარდაჭერა და მათთან 

თანამშრომლობა. ეს კი გახლავთ ერთ-ერთი მთავარი კომპონენტი, რომელიც უზრუნველყოფს 

ღამის ეკონომიკის პროექტის საბოლოო სახის ჩამოყალიბებას. 

103

აღსანიშნავია, რომ თითოეული ქვეყნის მაგალითს, სადაც პროექტმა მიზანს მიაღწია თუ ვერ 

მიაღწია, თან ახლდა გამოწვევები, რომელთა დაძლევაც ასეთ პროცესში აუცილებელია. 

კონკრეტული გამოწვევა ან შესაძლებლობა, რომლის წინაშეც შეიძლება დადგეს ქვეყანა უნდა 

დაიძლიოს რესურსების სწორად გამოყენებით, სწორი სტრატეგიითა და კარგად გაწერილი 

გეგმის მეშვეობით. ქვეყნის განვითარების დონიდან და კონკრეტული სიტუაციიდან გამომდინარე, 

სამწუხაროა, თუმცა საქართველოში ღამის ეკონომიკის განვითარების პროცესში საბოლოო 

შედეგების დადგომა დიდწილად სწორედ არასწორმა სტარტეგიამ და პრიორიტეტების 

არასწორად განაწილებამ განაპირობა. ასეთ შემთხვევას კი ვერ ვხვდებით ვერც გერმანიის, ვერც 

კორეის, ვერც ვიეტნამისა თუ ინგლისის მაგალითზე. 

შესაძლოა, არ არსებობდეს კანონიერი ჩარჩო და პოლიტიკა ღამის ეკონომიკური განვითარების 

ხელშეწყობისთვის, თუმცა,  საყურადღებოა ის ფაქტი, რომ მიუხედავად ბევრი დადებითისა, 

რომლებიც გააჩნია ღამის ეკონომიკას, არსებობს რისკებიც, რომლებმაც შეიძლება იჩინოს თავი 

ამ პროცესში, ამიტომ, ხელისუფლება ვალდებულია მზად იყოს მსგავსი გამოწვევებისთვის, 

მაგრამ თუკი პრობლემათა ჩამონათვალი ვერ გვარდება დღის ეკონომიკის შემთხვევაში, მაშინ, 

რთულია ის მოგვარდეს ღამის ეკონომიკის პირობებში, არადა, ამ დროს ისეთი პრობლემები 

ჩნდება როგორებიცაა: ინფრასტრუქტურაზე ზეწოლა ხალხის მხრიდან, ხმაური, ნარჩენები და 

ქალაქის დაბინძურება, უსაფრთხოების საკითხების რეგულაციის მოშლა და აშ. (Tuong, 2022). 

მსოფლიოში მრავალი წარმატებული მაგალითი არსებობს როგორც ეკონომიკის, ისე ჯანდაცვის, 

თავდაცვისა თუ განათლების სფეროში, თითოეული მათგანი მორგებულია ქვეყნის საჭიროებებს 

და რესურსებს.  პროექტები და იდეები იგეგმება სტატუს-კვოს გათვალისწინებით და მაშასადამე, 

ითვალისწინებს ქვეყანაში მიმიდინარე სოციალურ-ეკონომიკურ ფონს. აქედან გამომდინარე, 

პროექტი შესაძლოა მოერგოს ერთ ქვეყანას, თუმცა გარანტია  იმისა, რომ იგი აუცილებლად 

მოერგება სხვა ქვეყანასაც ხმამაღალი ნათქვამია, ამიტომ იგი რამდენადმე გადასინჯვას 

საჭიროებს, რომ შეიქმნას იდეის ისეთი პროდუქტი, რომელიც მორგებული იქნება ამა თუ იმ 

ქვეყნის ინტერესებზე.  

კვლევის მეთოდოლოგია 

კვლევის მიზანია ,,ღამის ეკონომიკის“ შესწავლა, საქართველოში მისი განვითარების ხედვის 

კვლევა. გავიგოთ ღამის ეკონომიკის გავლენა საქართველოზე მისი განხორციელებისა და 

განუხორციელებლობის შემთხვევაში. ამასთანავე, შევადაროთ ქართული და გერმანული ,,ღამის 

ეკონომიკის“ მოდელები, რადგან ქართული პროექტის მოდელი მეტწილად ეყრდნობოდა 

გერმანულ მოდელს და გერმანია არის ის ქვეყანა, სადაც ეს პროექტი წარმატებულად 

ხორციელდება. შესაბამისად, კვლევის შეკითხვებიც მიზნიდან გამომდინარე შემდეგნაირად 

ჩამოყალიბდა: 

 რატომ გახდა საჭირო ღამის ეკონომიკის პროექტის შემოღება საქართველოში და 

ერგებოდა თუ არა ქვეყნის რესურსებს? 

 რისი სწავლა შეიძლებოდა გერმანული მოდელიდან და იქნებოდა თუ არა ისეთივე 

წარმატებული როგორც გერმანიაშია? 

კვლევის  სპეციფიკურობიდან გამომდინარე და ემპირიული დასკვნების გამოსატანად კვლევის 

მეთოდად გამოყენებულია თვისებრივი კვლევის მეთოდები, კერძოდ, შედარებითი და 

შინაარსობრივი ანალიზი, დოკუმენტთა ანალიზი და ნახევრადსტრუქტურირებული სიღრმისეული 

ინტერვიუ. იმისათვის,  რომ შეგვედარებინა და გამოგვეკვეთა პროექტის დადებითი და 

უარყოფითი ასპექტები: 

1. მოვიძიეთ ღამის ეკონომიკის შესახებ ინფორმაცია და გავაანალიზეთ; 

2. არსებული ღამის ეკონომიკის პროექტები აღვწერეთ და მისი ღირებულებები დავადგინეთ; 

3. ღამის ეკონომიკის განვითარების ძირითადი პრინციპები ჩამოვაყალიბეთ; 

4. გავესაუბრეთ პროქტის ორგანიზატორებს; 

5. ანალიზის საფუძველზე მიღებული ინფორმაციები კი საქართველოს რესურსებთან შევადარეთ 

და დასკვნებიც შესაბამისი გამოვიტანეთ; 

ღამის ეკონომიკის არსი და მნიშვნელობა 

ღამის ეკონომიკის პროექტები დიდი ხნის განმავლობაში ვითარდებოდა მსოფლიოს წამყვან 

ქვეყნებსა და ქალაქებში. შეიძლება ითქვას, რომ ქვეყნების უმრავლესობას სწორედ ღამის 

ეკონომიკის პროექტი დაეხმარა ტურისტების მოზიდვასა და განვითარებაში. ღამის ეკონომიკა  

საგრძნობლად ზრდის ქვეყნების ეკონომიკას.  პროცესში ჩართულია სხვადასხვა სექტორი- 

ტრანსპორტი, ვაჭრობა: ტანსაცმლის მაღაზიები, აფთიაქები, სურსათის მაღაზიები; კულტურა და 

ხელოვნება: მუზეუმები, საგამოფენო სივრცეები, ბიბლიოთეკები, კინოთეატრები;  კვების სექტორი: 

ბარები, რესტორნები, კაფეები, ქუჩის საკვები; გართობა და დასვენება: კონცერტები, საკლუბო 

სცენა; სპორტი: სავარჯიშო დარბაზები, ღია სათამაშო მოედნები, ფიტნეს კლუბები; ტრანსპორტი: 

საჯარო ტრანსპორტი, ტაქსის სერვისი. ამ სექტორების უწყვეტი მუშაობა განაპირობებს ტურიზმის, 

საცალო ვაჭრობის, ლოჯისტიკის შემოსავლების ზრდას. ეს პროცესი იწყება საღამოს 6 საათიდან 

და გრძელდება დილის 6 საათამდე.  ამ პროცესის საშუალებით  არა მარტო ეკონომიკა იზრდება, 

არამედ საზოგადოების ცხოვრების ხარისხიც უმჯობესდება, რადგან ადამიანისთვის ყველაფერია  

ხელმისავწდომი, როგორც ეს ხდება დღისით. მათ 24 საათის განმავლობაში  შეუძლიათ 

ისარგებლონ  სავარჯიშო სპორტდარბაზებით, მაღაზიებით, ბიბლიოთეკებით, კლუბებით და ა.შ. 

გარდა ამისა, იზრდება სამუშაო ადგილები, რომლებიც შესაძლებლობას აძლევს ქვეყანას ამ გზით 

გადაჭრას დასაქმებასთან დაკავშირებული პრობლემა და  ხელი შეუწყოს უფრო მეტი ადამიანის 

კეთილდღეობას.  

მიუხედავად იმისა, რომ ღამითაც იგივე სერვისები მუშაობს, რაც დღისით, მაინც არსებობს მათ 

შორის განსხვავება სხვადასხვა კუთხით. მაგალითად, დღის ეკონომიკისგან განსხვავებით, ღამის 

ეკონომიკა უფრო არაორგანიზებული, ქაოტური, დაბალანაზღაურებადი და ნაკლებად 

რეგულირებულია. გარდა ამისა, ხმაურიანია, ტრანსპორტი შეზღუდულად გადაადგილდება და 

ფასების სხვაობაა დღის მონაკვეთთან შედარებით. მიუხედავად ამ ნაკლოვანებებისა, განათება, 

ხმაური და სხვადასხვა სოციალური აქტივობა განსაკუთრებით იზიდავს მოსახლეობის გარკვეულ 

ნაწილს, ახალგაზრდებს, შემოქმედ ადამიანებსა და ტურისტებს, რაც ქმნის სასიამოვნო 

ატმოსფეროს. შედეგად კი ვითარდება კრეატიული სექტორი, გარეუბნები და იზრდება 

სოციალური აქტივობის დონე. 

საქართველოს გამოცდილება 

2018 წლის 20 აპრილს თბილისის მერმა, კახა კალაძემ წარადგინა ღამის ეკონომიკის 

განვითარების პროექტი. პროექტის საშუალებით პროცესში ჩართული უნდა ყოფილიყო ყველა 

კერძო სექტორი, კვების ობიექტები, მაღაზიები, გასართობი ცენტრები და ა.შ., ხოლო ეს პროქტი 

მიზნად ისახავდა სამუშაო ადგილების შექმნას, რომელიც დღემდე ქვეყნის ერთ-ერთ 

მნიშვნელოვან გამოწვევად რჩება, გარეუბნების გამოცოცხლებასა და თბილისის, როგორც 24-

საათიან ქალაქად ქცევა. პროექტის ხელმძღვანელი, სერგი გვარჯალაძე, ღამის ეკონომიკის 

განვითარების ერთ-ერთ ძირითად ასპექტად, გარდა ეკონომიკისა და ტურიზმის ზრდისა, 

ასახელებდა ელექტრონული მუსიკისა და კრეატიული ინდუსტრიის განვითრებას, რომელიც 

ქვეყანაში საკმაოდ პოპულარულია. ღამის ეკონომიკის მიზანს წარმოადგენდა ხელოვნების 

ინდუსტრიის განვითარება და მისი, როგორც ეკონომიკის დარგის ჩამოყალიბება.  

ერთი შეხედვით, ეს პროექტი მართლაც წარმატებული უნდა ყოფილიყო ქვეყნის 

განვითარებისთვის, ტურიზმის ზრდისა და კერძო სექტორის ხელშეწყობისთვის, მაგრამ, 

რამდენად იმუშავა ამ პროექტმა საქართველოს მაგალითზე, ეს საკითხი დიდი კითხვის ნიშნის ქვეშ 

დგას.  უფრო მეტია ის ძირითადი გამოწვევები, რომლებსაც ვერ უმკლავდება ქვეყნის 

მდგომარეობა, ვიდრე ის დადებითი შედეგები, რაც უნდა ჰქონოდა ამ პროექტს. ასეთი 

გამოწვევებია: უსაფრთხოება, ხმაურის რეგულირება,  შესაბამისი ინფრასტრუქტურის 

არარსებობა, რაც ყველაზე მთავარი და მნიშვნელოვანია კომუნიკაცია ხალხთან და მათი 

სოციალური თუ ეკონომიკური მზაობა, რაც აშკარად არ არის იმდენად მაღალი, რასაც მოითხოვს 

ღამის ეკონომიკა.  

საქართველომ ვერ შეძლო ყველა ამ გამოწვევასთან გამკლავება, რომლის შემდგომაც 

ფუნქციონირებას დაიწყებდა ღამის პროექტი. ყველაზე წარმატებულ ნაბიჯად, რაც კი 

განხორციელებულა პროქტის ფარგლებში და რაც კვლევის შედეგად გამოიკვეთა, ეს იყო ღამის 

ავტობუსის N:222 დანიშვნა, რომლითაც ღამის განმავლობაში ძალიან ცოტა ადამიანი 

სარგებლობდა, დაახლოებით 40-60. შედეგად, საზოგადოებრივ ტრანსპორტზე გამოყოფილი 

თანხები გაცილებით აღემატებოდა მგზავრების მიერ გადახდილ მომსახურების საფასურს, 

შესაბამისად, ქვეყნის ეკონომიკა არა იზრდებოდა, არამედ, პირიქით, ზარალდებოდა კიდეც. 

მართალია, პროექტი მიზნად ისახავდა, დასაქმების ხელშეწყობასა და ეკონომიკურ ზრდას, 

რეალურად კი მან ამისთვის 2 წლის განმავლობაში შეძლო მხოლოდ და მხოლოდ ქუჩის 

მუსიკოსთა ფესტივლის, ჰაკათონის, NeWon ფესტივალის ჩატარება. ჩამოთვლილ აქტივობებში კი 

300 000 ლარზე მეტი დაიხარჯა. ასევე, შეიქმნა საკომუნიკაციო პლატფორმები: თბილისის ღამის 

ეკონომიკის ფეისბუქ გვერდი, ღამის ეკონომიკის განვითარების საერთაშორისო ფორუმის 

ვებგვერდი, Newon ფესტივალის ვებგვერდი. აშკარაა, რომ რეალური მიზანი, ამ ღონისძიებების 

საშუალებით  ვერანაირად მიიღწეოდა.  

პროექტის ფარგლებში გამოყოფილი თანხები პირველ ეტაპზე უნდა მოხმარებოდა საფუძველის 

შექმნას, ანუ იმ ყველაფრის უზრუნველყოფასა და მოწესრიგებას, რაც პროექტს წარმატებას 

მოუტანდა და არა ფესტივლების ჩატარებას. რეალურად თანხები უნდა დახარჯულიყო 

საპარკინგო სივრცეებისა და საზოგადოებრივი ტრანსპორტის მოწესრიგებისთვის, ქუჩებში 

განათებებისა და შესაბამისი დიზაინისთვის, საგზაო ნიშნების დემონტაჟისთვის. ამასთანავე, 

დასუფთავების სამსახურის სმენის გაზრდასა და ახალი ურნების დამატებაში, უსაფრთხო 

გადაადგილებისთვის მარშუტის დაგეგმვაში, პატრულისა თუ სხვა შესაბამისი სამსახურების 

გადამზადებაში. ამ ყველაფრის გახორციელების შემთხვევაში შეიქმნებოდა უსაფრთხო და ღამის 

ცხოვრებისთვის შესაფერისი გარემო, რაც საშუალებას მისცემდა თბილისს ქცეულიყო ერთ-ერთ 

წამყვან ქალაქად, მისი აქტიური ცხოვრებისა და უსაფრთხოების მაღალი სტანდარტების გამო კი, 

გაიზრდებოდა მისი შემოსავალიც და დამთვალიერებლების რაოდენობაც. 

საინტერესოა, ჩვენი კვლევის შეკითხვაზე პასუხი, თუ რატომ გახდა საჭირო მსგავსი პროექტის 

შემოღება საქართველოში. როგორც აღმოჩნდა, საქართველოში ტურიზმის 28%-იანი ზრდა 

დაფიქსირდა და ტურიზმიდან მიღებული შემოსავალი ქვეყნის შიდა პროდუქტის 7%-ს შეადგენს. 

შესაბამისად, ვარაუდობდნენ, რომ 2025 წელს საქართველო 11 მილიონი ტურისტის მასპინძელი 

იქნებოდა, მათი რაოდეონობის 50% კი თბილისს ესტუმრებოდა. შესაბამისად, ღამის ეკონომიკა 

მისი სწრაფი განვითარების შემთხვევაში გაზრდიდა მათი ვიზიტის დღეებს თბილისში, რაც უფრო 

გაზრდიდა ბიუჯეტს. ტურისტს საშუალება ექნებოდა თავისი ვიზიტის დღეებში მოენახულებინა 

როგორც დღე, ისე ღამე, თბილისის სხვადასხვა უბანი და გაცნობოდა მის ღირსშესანიშნაობებს და 

ასევე მისთვის ხელმისაწვდომი ყოფილიყო ყველა სერვისი. 

ღამის ეკონომიკის პროექტს არანაირი წარმატება და განვითარება არ მოუტანია ქვეყნისთვის ორი 

წლის განმავლობაში, როცა ის ხორციელდებოდა. ისე დასრულდა პროექტი, რომ ვერც ერთი 

მიზანი ვერ იქნა მიღწეული, არ გაზრდილა სამუშაო ადგილები, არ მოჰყოლია გარეუბნების 

გამოცოცხლება და ა.შ. მართალია აღნიშნულის მიზეზად პანდემიის დაწყება გამოცხადდა, მაგრამ 

კვლევამ ცხადყო, რომ პროექტს, რომელიც დაიწყო პანდემიამდე ორი წლით ადრე, არ ჰქონდა 

განვითარების პერსპექტივა, რადგან არ არსებობდა სტრატეგია, რომელიც უზრუნველყოფდა 

პროექტის ნელ-ნელა განვითარებასა და მიზნისკენ სწრაფვას. საბოლოოდ კი,  საქართველო არც 

სოციალური და არც ეკონომიკური თვალსაზრისით მზად არ იყო ამ პროექტის დაწყებისთვის. არ 

იყო გათვალისწინებული მოქალაქეების აზრი, მათი სოციალური და ეკონომიკური მდგომარეობა. 

საზოგადოება არ არის მიჩვეული ღამის აქტიურ ცხოვრებას, გარდა ახალი თაობის 

წარმომადგენლებისა, რომლებიც უმცირესობას წარმოადგენენ თბილისის მთლიან 

მაცხოვრებელთა რაოდენობის ფონზე.   

რესპოდენტთა მოსაზრებები  ,,ღამის ეკონომიკის“  შესახებ საქართველოში: 

კვლევის პროცესში გავესაუბრეთ ,,ღამის ეკონომიკის“ პროექტის ხელმძღვანელს სერგი 

გვარჯალაძესა და თანაორგანიზატორს, გიორგი თაბუკაშვილს. 

როგორც ღამის ეკონომიკის პროექტის მენეჯერი, სერგი გვარჯალაძე აღნიშნავს, საქართველოში  

ღამის ეკონომიკის განვითარების იდეა გაჩნდა საკლუბო სცენის გააქტიურებასთან ერთად. 

,,ბასიანი“, ,,ხიდი“ სწორედ ეს ის კლუბებია, რომლებიც თავდაპირველად აქტიურობით  

გამოირჩეოდნენ იმ პერიოდში და ბატონი სერგის აზრით, დღესაც მნიშვნელოვან სოციალურ 

გავლენას ახდენენ, განსაკუთრებით თბილისში. კლუბურმა სცენამ მიმართა ქალაქის მერს, კახი 

კალაძეს, რის შედეგადაც მერი დაინტერესდა ამ მიმართულებით, რადგან საკმაოდ 

ინფორმირებული იყო  ღამის ეკონომიკისა და მისი გავლენის რაობაზე. ამის შემდეგ ბატონი 

სერგი დაინიშნა პროექტის ორგანიზატორად, მას ჰქონდა გამოცდილება ელექტრონულ მუსიკასა 

და ღამის ეკონომიკის მუშაობის სპეციფიკაზე. ძირითადი ინტერესი იყო ღამის ეკონომიკის 

ელემენტების ანუ გართობის, კვებისა თუ შოპინგის ნაწილზე, მართალია, ეს ელემენტები 

არსებობდა, მაგრამ აუცილებელი იყო სწორი პოლიტიკის გატარება ღამის ეკონომიკის 

პროექტისთვის, როგორებიცაა: უსაფრთხოება, ტრანსპორტირება, გარკვეული ურბანული 

საკითხების ორგანიზება და ა.შ. პროექტის მენეჯერის აზრით, თბილისი ერთ-ერთი უსაფრთხო 

ქალაქი იყო, შესაბამისად, უსაფრთხოების მხრივ, ამარტივებდა საქმეს, თუმცა ქალაქი არ იყო 

მიჩვეული მასშტაბურ ღონისძიებებს, მით უმეტეს, ღამით, ამიტომ ეს ასოცირდებოდა 

გამოწვევებთან. ბატონი სერგი უსაფრთხოების საკითხებთან დაკავშირებით ფიქრობს, რომ ღამის 

ცხოვრებაში მეტად აქტუალურია ნარკოტიკების მოხმარება,  თუმცა ეს საკითხი მეტნაკლებად 

მკაცრად კონტროლდებოდა, მით უმეტეს, დახურულ ღონისძიებებზე. ცხადია, ნარკოტიკების 

მოხმარება იქნება მუდმივად, მაგრამ  ამ მხრივ, მნიშვნელოვანია სახელმწიფო სტრუქტურების, 

პოლიციის  მოქმედება, რათა შემცირდეს არასასურველი შემთხვევების მაჩვენებელი.   

პროექტის მენეჯერი აღნიშნავს, რომ ,,ღამის ეკონომიკის“ ცნება არ იყო ყველასთვის გასაგები და 

მოსახლეობაში ჩნდებოდა კითხვები, თუ რაში და რატომ უხდიდნენ ფულს ამ ჯგუფს, რომელიც 

მუშაობდა ამ პროექტზე, შესაბამისად, მოსახლეობის მზაობა და ინფორმაციის  არ ქონა ამ 

საკითხთან დაკავშირებით, პირველ ეტაპზე მნიშვნელოვან პრობლემებს იწვევდა. როგორც 

პროექტის მენეჯერთან საუბრისას ირკვევა, ეს პრობლემები ჩნდებოდა იმიტომ, რომ პროექტის 

წარმომადგენლებმა არასაკმარისი კომუნიკაცია აწარმოეს საზოგადოებასთან, იყენებდნენ 

არსებულ კვლევებსა და გამოკითხვებს, მაგრამ მნიშვნელოვანი იყო უფრო მეტი კომუნიკაცია. 

სამუშაო ჯგუფის მთავარი სამუშაო იყო კვლევა და შემდეგ გარკვეული დასკვნების გამოტანა, 

შესაბამისად, გარკვეული რისკები და გამოწვევები წინასწარ იყო შეფასებული. ყველაზე დიდი 

დაბრკოლება იყო იმ რიცხვებისა და კვლევების არარსებობა, რომლებიც  საჭირო იყო 

შეფასებისთვის, მაგალითად: რამდენი აფთიაქი, მაღაზია მუშაობდა ღამე და ა.შ. აქედან 

გამომდინარე, საორგანიზაციო ჯგუფის სამუშაო გეგმა იყო ჯერ გამოძიება, გამოკვლევა, შემდგომ 

დასკვნების გამოტანა. ამის მაგალითად ორგანიზატორი ლათინური ამერიკის ქვეყნებს 

ასახელებს.   

რაც შეეხება, სხვა ქვეყნების გამოცდილებას, რომელიც საქართველოსთვის მაგალითი იყო, 

მნიშვნელოვანია ბრისტოლის, ნანტის და ნიდერლანდების მოშველიება. ონლაინ რეჟიმში 

პროექტზე მომუშავე ჯგუფმა შეისწავლა ავსტრალიელებისა და ლათინური ამერიკის რამდენიმე 

ქალაქის გამოცდილება, სადაც ჩართულები იყვნენ გამოცდილი ექსპერტები, რომლებიც 

მნიშვნელოვან რჩევებსა და დახმარებას უწევდნენ.   ბატონი სერგი, საუბრობს ღამის ეკონომიკის  

ფორუმზე, რომელიც იმ დროისთვის ერთ-ერთი დიდი ფორუმი იყო, რომელსაც ესწრებოდა 

სხვადასხვა ქალაქის რამდენიმე მერი და ურბანისტი, რომლებმაც ისაუბრეს ღამის ეკონომიკაზე. 

ქალაქის ტრანსპორტის პოლიტიკა სწორედ ამ პერიოდში ვითარდებოდა, რაც ხელს უწყობდა 

ღამის ეკონომიკას, რომ ღამის ავტობუსი დაენიშნათ. გარდა ამისა, თანამშრომლობდნენ 

უსაფრთხოებაზე პასუხისმგებელ ორგანიზაციებთან, სხვადასხვა წვრილ ბიზნესთან და იმ  

ორგანოების წარმომადგენლებთან, რომლებიც აქტიურად უნდა ყოფილიყვნენ ჩართული ღამის 

ეკონომიკაში. ბატონი სერგი გვარჯალაძე, სწორედ რომ პანედიმიას ასახელებს მიზეზად ამ 

პროექტის წარუმატებლად განორციელებაში, რომელმაც ყველაფერი რადიკალურად შეცვალა 

თბილისის დღის წესრიგში. 

 საბოლოოდ პროექტის მენეჯერი, სერგი გვარჯალაძე, არცთუ ისე წარუმატებლად აფასებს 

პროექტს. დღესდღეობით, თბილისში ნელ-ნელა ხალხი ეჩვევა იმ ღამის რიტმს, რომლის 

მიზანსაც წარმოადგენდა ღამის ეკონომიკის პროექტი, რომელიც, სამწუხაროდ ვერ 

განხორციელდა. პროექტის ორგანიზატორი ამბობს, რომ არსებობს კანონმდებლობა, რომელიც 

დაარეგულირებს ხმაურს და მისი აზრით, ეკონომიკური ბრუნვა გასტრონომიულ სექტორში 

საკმაოდ გაზრდილია. მიუხადავად დადებითი ასპექტებისა, გაჩნდა სხვა მნიშვნელოვანი 

პრობლემა, რომელიც უკავშირდება  ე.წ. ბასიანის ღამეს, რომელმაც საზოგადოების აზრი 

მნიშვნელოვნად შეცვალა ღამის ცხოვრების მიმართ. შესაბამისად, ადამიანებში გაჩნდა 

უნდობლობა, რომელიც რთული დასაძლევი იქნებოდა. თუმცა მხოლოდ ეს არ გახლდათ 

პროექტის წარუმატებლობის მიზეზი, ამ ყველაფერს თან დაერთო კოვიდ პანდემია. 

ინტერვიუ ღამის ეკონომიკის თანაორგანიზატორთან გია თაბუკაშვილთან: 

პროექტის თანაორგანიზატორი გია თაბუკაშვილი აღნიშნავს, რომ პროექტის ძირითადი 

დანიშნულებაა კულტურული მრავალფეროვნების უზრუნველყოფა, საჭირო რეგულაციების 

ინიცირება და მოქალაქეებისათვის საკომუნიკაციო და საკონსულტაციო მომსახურების 

შეთავაზება.  

ღამის ეკონომიკის პროექტი ძირითადად არის ლობისტური რგოლი ან ერთგვარი ,,ხიდი“ 

მოსახლეობასა და ხელისუფლებას შორის. ღამის ეკონომიკა არ არის პროცესი, რომელიც 

ოდესღაც იწყება და დროის გარკვეული პერიოდის შემდეგ სრულდება. ღამის ეკონომიკა არის 

ზოგადად ეკონომიკის ნაწილი, რომელიც მუდამ იყო, არის და იქნება.  

ბატონი გია, ფიქრობს, რომ  პროექტი მხოლოდ თბილისისთვის იყო განსაზღვრული და არა 

საქართველოსთვის და იქვე დასძენს:  „ვფიქრობ, მიუხედავად ჩვენი დიდი ძალისხმევისა 

მოსახლეობისთვის აგვეხსნა ღამის ეკონომიკის პროექტის ფუნქცია, ადამიანების გარკვეულმა 

ნაწილმა მაინც არასწორად აღიქვა მისი არსი“. 

თანაორგანიზატორი თვლის, რომ ღამის ეკონომიკის გუნდი უბრალოდ არის ადამიანების მცირე 

ჯგუფი (ხშირ შემთხვევებში ერთი ადამიანი), რომლის დანიშნულება და მიზანია ხელისუფლებას 

მიაწოდოს ინფორმაცია დედაქალაქში, ღამის საათებში არსებულ გამომწვევებზე, წარმოადგინოს 

ახალი იდეები, გაუწიოს რეკომენდაცია სხვადასხვა პრობლემის გადაჭრის გზებს და იყოს ქალაქის 

მოსახლეობასთან მუდმივ კომუნიკაციაში.  

მისი როლი ამ პროექტში განისაზღვრებოდა პროექტის მენეჯერთან ერთად სტრატეგიისა და 

სამოქმედო გეგმის შედგენაში, საერთაშორისო კომუნიკაციებში, ახალი პროექტების 

განვითარებასა და მოსახლეობასთან მუდმივ მუშაობაში. მისი გადმოსახედიდან,  თბილისის ღამის 

ეკონომიკის გუნდმა ყველაფერი გააკეთა იმისთვის, რომ პროექტის შინაარსი ყველასთვის 

გასაგები ყოფილიყო, განახორციელა მრავალი პროექტი, ჩაატარა ძალიან მნიშვნელოვანი 

საერთაშორისო ფორუმი, სადაც მოიწვია თითქმის ყველა ექსპერტი ღამის ეკონომიკის 

სფეროდან (პროექტის მენეჯერები, სხვადასხვა ევროპული ქალაქის მერი, ა.შ.) შექმნა 

გრძელვადიანი სტრატეგია და სამოქმედო გეგმა, რეგულარულად ჩამოჰყავდა დარგის 

პროფესიონალები, ფესტივალებისა და ღამის კლუბების ორგანიზატორები, მფლობელები და 

მენეჯერები ადგილობრივ ორგანიზაციებთან და დაინტერესებულ პირებთან  გამოცდილების 

გაზიარებისა და ახალი თანამშრომლობის ჩამოყალიბების მიზნით. ,,საერთაშორისო 

გამოცდილების გათვალისწინებით, ვფიქრობ, გუნდმა და ზოგადად ქალაქმა, იმაზე მეტის 

გაკეთება შეძლო, ვიდრე ზოგადად ღამის ეკონომიკის პროექტი ითვალისწინებდა“-ამბობს 

ბატონი გია.  

თანაორგანიზატორი ფიქრობს, რომ პროექტის განხორციელება დღეს რომ მიმდინარეობდეს, 

რომ  მეტს იმუშავებდა ციფრული ტრანსფორმაციის კუთხით, ახალი ტექნოლოგიების 

დასანერგად. ,,კიდევ ერთხელ მინდა ხაზგასმით აღვნიშნო, რომ ეკონომიკა არ ექვემდებარება 

განხორციელებას,  ეკონომიკა არსებობს ორგანულად და პროცესი მუდმივად მიმდინარეობს, 

თბილისის ღამის ეკონომიკის განვითრების პროექტი კი ერთ-ერთი შემადგენელი ნაწილია, რამაც 

უბრალოდ ხელი უნდა შეუწყოს ამ პროცესს, წარმოშვას ახალი იდეები, ახალი 

თანამშრომლობები და რაც მთავარია, ხელისუფლებას მიაწოდოს ობიექტური ინფორმაცია იმ 

შესაძლო საკანონმდებლო ცვლილებებზე, რომლებსაც  გააჩნია პოტენციალი, ხელი შეუწყოს 

ეკონომიკის განვითარებას“-აღნიშნა ჩვენთან საუბრისას გია თაბუკაშვილმა. 

თაბუკაშვილი მიიჩნევს, რომ ხალხს არაობიექტური მოლოდინები ჰქონდათ ამ პროექტიდან, 

რადგან მთელს მსოფლიოში, ღამის ეკონომიკის პროექტი ასრულებს ლობისტის ფუნქციას და 

მუშაობს საკანონმდებლო ცვლილებების ინიცირებაზე. 

 

გერმანიისა და საქართველოს შედარებითი ანალიზი:  

როგორც უკვე არაერთგზის აღინიშნა, საქართველოს სურვილი, რომ დანერგილიყო ღამის 

ეკონომიკის პროექტი, ამის მიზეზი გახლდათ გერმანიის წარმატებული მაგალითი. თუმცა, ჩვენ 

კვლევის პროცესში ვეცადეთ გადაგვეხედა იმ ძირითად მიზეზებზე, რომლებმაც განაპირობა ღამის 

ეკონომიკის წარმატებულობა გერმანიაში, აქედან გამომდინარე, გამოვყავით რამდენიმე 

მნიშვნელოვანი ასპექტი, რომელთა შედარების მაგალითზე ნათლად გამოჩნდა, რომ 

საქართველოს არ ჰქონდა ის ბაზისი, რომელიც გერმანიამ მოამზადა პროექტის წარმატებულად 

განხორციელებისათვის. შეინიშნება დიდი განსხვავება ამ მხრივ საქართველოსა და გერმანიას 

შორის, რადგან მიზეზები, რომლებსაც თამამად დავასახელებთ იმის აღსანიშნად, რომ გერმანიამ 

წარმატებით განახორციელა ეს პროექტი, არ იკვეთბა საქართველოს მაგალითზე. 

ზოგადად, იმისათვის რომ, ესა თუ ის პროექტი იყოს წარმატებული შენი ქვეყნისათვის, 

აუცილებელია ყურადღება გაამახვილო ბაზისზე და თუ ამისთვის არასაკმაირის მზაობა გაქვს, 

დაიწყო პროცესი, რომელიც ხელს შეუწყობს პროექტის წარმატებით განხორციელებას, ისევე 

როგორც ეს მოხდა გერმანიის შემთხვევაში. 

უპირველეს ყოვლისა, გერმანიაში ღამის ეკონომიკის პროექტის დანერგვაში უდიდესი წვლილი 

მიუძღვის იმ ფაქტს, რომ ადგილობრივი პოლიტიკის დაკვეთით კვლევები ჩატარდა ქალაქებში, 

კერძოდ, ადგილობრივი კლუბური სცენის ეკონომიკური პოტენციალის შესახებ. ანუ მათ 

თავიდანვე სცადეს, რომ შეექმნათ ძლიერი ბაზისი პროექტისათვის. გერმანიამ ჩატარებული 

კვლევის და სხვა ფაქტორების გათვალისწინებით დაიწყო ამ პროექტის წარმატებით 

განხორცილება. არსებული ტიპის კვლევა არ ჩატარებულა საქართველოში, კერძოდ, ამ 

შემთხვევაში აქცენტი გვაქვს თბილისზე, თუმცა არც თბილისში ჩატარებულა საინფორმაციო 

შეხვედრა. 

მეორე და ასევე ძალზე მნიშვნელოვანი ფაქტი გახლავთ, გერმანიის უდიდესი პოტენციალი 

ტურიზმში. ვინაიდან, გერმანია ტურისტულად  დიდი პოპულარობით სარგებლობს ღამის 

ეკონომიკის პროექტის განხორციელებაც სრულიად რელევანტურია. ჯერ მარტო იმიტომ, რომ 

გერმანიის დიდი ქალაქები ყოველთვის ხელმისაწვდომია ღამის ცხოვრებისათვის. ტურისტული 

თვალსაზრისით, არც საქართველო ჩამორჩება გერმანიას, თუმცა აქ უნდა დავუკვირდეთ 

სპეციფიკას. სპეცფიკურად მთავარი მახასიათებელი გერმანიისა გახლავთ ის, რომ ტურისტები 

შესაძლოა, ჩადიოდნენ და სტუმრობდნენ ქვეყანას მხოლოდ გასართობადაც კი, საქართველო კი 

ტურისტებში პოპულარობით სარგებლობს თავისი კულტურის, რელიგიისა და ტრადიციების გამო. 

აქედან გამომდინარე, ტურისტებში საქართველო როგორც ღამის ქვეყანა დიდი პოპულარობით 

არ სარგებლობს. გერმანიის შემთვევაში, ღამის ეკონომიკის პროექტის დანერგვა სრულიად 

რელევანტური გახლდათ, ვინაიდან, მსოფლიო მასშტაბით გერმანია გართობის მხრივ ერთ-ერთი 

წამყვანი ქვეყანაა. 

პროექტის განხორციელების პროცესში ხშირია შემთხვევები,  როცა უამრავი პრობლემა იჩენს 

თავს, მათ შორის, ეს შეიძლება იყოს ფინანსური ზარალი, რომლის დაფარვაც ასევე ხარჯებთანაა 

დაკავშირებული.  გერმანიას სწორედ ტურისტების დამსახურებით შეუძლია აანაზღაუროს ზარალი 

უპრობლემოდ, საქართველოს კი არ აქვს იმის შანსი ხშირად დაუშვას შეცდომები, რადგან 

შემოსავალი ამ მიმართულებით არც ისე დიდია, შესაბამისად, არც შესწევს ძალა პრობლემებით 

გამოწვეული  ხარჯები მარტივად აანზღაუროს. 

რომ დავუბრუნდეთ კვლევის ხაზს, გერმანიაში ასევე ჩატარდა კვლევა სხვადასხვა მნიშვნელოვანი 

სტრუქტურის წარმომადგენელთა აზრის გამოსაკითხად, კერძოდ, ყურადღება გამახვილდა ბიზნეს 

სექტორზე, რამდენად შეძლებდნენ ისინი ჩართულიყვნენ ამ პროცესში და ფეხი აეწყოთ ღამის 

ცხოვრების სტილზე. კვლევის საფუძველზე დადგენილი შედეგების მიხედვით კი, მათ დაიწყეს 

გეგმისა და სამუშაო პროცესის ისე წარმართვა, როგორც ეს შეეფერებოდა რეალურ 

მდგომარეობას. აღსანიშნავია, რომ საქართველოში არ ყოფილა  ჩატარებული მსგავსი ტიპის 

კვლევა, უფრო მეტიც, ბიზნეს სექტორის წარმომადგენელთა დიდმა ნაწილმა ბოლო წუთამდე არ 

იცოდა თუ იგეგმებოდა ღამის ეკონომიკის პროექტის განხორციელება და საერთოდ რას ნიშნავდა 

იგი. რეალურად, ეს არის გზა, რომელიც პრობლემებს დაგვანახებს და მოგვცემს მათი 

აღმოფხვრის საშუალებას, თუმცა საქართველოს არც აქ გამოუჩენია ინიციატივა პროექტის წინარე 

პერიოდში და მით უმეტეს მას შემდეგ.  

ნებისმიერ პროექტსა თუ იდეას თან ახლავს გამოწვევები, რომლებიც შესაძლოა გამოჩნდეს და 

დადგეს ჩვენს დღის წესრიგში, სახელმწიფოები მზად უნდა იყვნენ მათ დასაძლევად. 

დღესდღეობით ფინანსები წყვეტს ბევრ რამეს,  ამიტომ ვაბანკზე წასვლამდე აუცილებლად უნდა 

გვჯეროდეს და დარწმუნებულები ვიყოთ იმაში, რაც ამ ყველაფრის საფუძველია. თუ პრობლემები 

იქმნება, ძლიერმა ეკონომიკურმა ბაზისმა უნდა დაძლიოს ისინი და მოგვცეს შესაძლებლობა  

მარტივად გავუმკლავდეთ მას. ეს ძლიერი ეკონომიკური საფუძველი სულ ჰქონდა გერმანიას, 

ამიტომ ცდა და იდეის განხორციელებაც არ იყო მათთვის პრობლემა. საქართველოს კი, 

სამწუხაროდ, არ გააჩნია ძლიერი ეკონომიკური საფუძველი, რომლითაც რიგ პრობლემებს 

გაუმკლავდება. 

კვლევების მიმართულებით გერმანიამ იმუშავა ისეთ მნიშვნელოვან საკითხებზე, როგორებიცაა 

სივრცითი და სამართლებრივი საკითხები. გარდა იმისა, რომ მათ შეისწავლეს სოციალური ფონი, 

საზოგადოების განწყობა, კონკრეტული სექტორების ჩართულობა ამ პროცესში, მათ არ 

დავიწყებიათ ზემოხსენებული თემებიც, პროექტი თავისი იდეით უნდა იყოს ძალიან ნათელი, 

ყველა დეტალი უნდა იყოს გათვალისწინებული, რადგან იხარჯება ფინანსები და საქმე ეხება 

ქვეყნის პროექტს და არა რომელიმე კონკრეტულ სფეროს. საქართველოს მაგალითზე არც ამ 

კვლევებს ვხვდებით, აქაც არ ჩანს შედეგები იმისა თუ რამდენად იმუშავა თბილისის მერიამ ისეთ 

მნიშვნელოვან საკითხებზე როგორცაა სივრცე და სამართლებრივი მხარე. 

როგორია ხალხის განწყობა? რას ფიქრობს პროექტის მთავარ იდეასა და შინაარსზე?  ამ 

კითხვებზე პასუხის გაცემა წარმოადგენს მნიშვნელოვან მხარეს ღამის ეკონომიკის 

დანერგვისათვის. გერმანიამ თავის დროზე, როცა ამ პროექტის განხორციელებას აპირებდა 

კონკრეტული ქალაქების მაგალითზე შეისწავლა საზოგადოებრივი განწყობაც, ამის ნათელი 

მაგალითია ჰამბურგი. ქალაქ ჰამბურგის კვლევებმა აჩვენა, რომ იქ მცხოვრები 300,000 ადამიანი 

თავიანთ ქალაქს უწოდებდნენ “MUSIKSTADT“-ს, იგივეა რაც მუსიკის ქალაქი. როგორც უკვე 

ვახსენეთ, ღამის ეკონომიკა არათუ მოიცავს, არამედ მის ერთ-ერთ მთავარ კომპონენტს 

წარმოადგენს მუსიკალური მხარე. ვინაიდან კლუბები და ბარები სწორედ მუსიკებისა და 

სიმღერების მეშვეობით ახერხებენ შეინარჩუნონ პოპულარობა. აქედან გამომდინარე, გერმანიაში 

საზოგადოებრივი განწყობა იყო ძალიან მაღალი და დადებითი, შესაბამისად, ისინი ემხრობოდნენ 

ღამის ეკონომიკის დანერგვას თავიანთ ქალაქსა თუ ქვეყანაში. სამწუხაროა, თუმცა, არც მსგავსი 

ტიპის კვლევა ჩატარებულა საქართველოში, მათ არ შეუსწავლიათ საზოგადოებრივი განწყობა, 

იყო თუ არა მოსახლეობა მზად გადატვირთული ქალაქისთვის ღამის საათებში,  რამდენად 

კომფორტული იქნებოდა მათთვის  მუსიკებისა და სიმღერების ხმა მთელი ღამის განმავლობაში 

და აშ. 

აქვე, ცალკე ფაქტორად უნდა გამოიყოს მოსახლეობის სურვილი, რომ  გერმანიაში სასცენო 

ხელოვნების განვითარებასთან ერთად, დაწყებულიყო და განვითარებულიყო საცხოვრებელი 

ადგილის ბრენდინგი. გერმანიის მოსახლეობა შორეული პერსპექტივით  უყურებდა ღამის 

ეკონომიკის პროექტს, იაზრებდა რა იმ პროცესებსა და შედეგებს, რომლებიც თან ახლდა 

პროექტის განხორციელებას და ისინი ნათლად გამოხატავდნენ სურვილს, რომ თავიანთ ქალაქში 

და ზოგადად ქვეყანაში სასცენო ხელოვნება განვითარებულიყო ამით კი ხელი შეეწყოთ 

საცხოვრებელი ადგილის ბრენდინგისათვის. რეალურად ამ მაგალითზე საუბრისას, იმის ხსენება, 

ჰქონდათ თუ არა საქართველოს მოსახლეობას მსგავსი სურვილი, შეუძლებელია ვიმსჯელოთ, 

ვინაიდან, როგორც უკვე, არაერთხელ, ვახსენეთ საქართველოს მთავრობასა და პროექტის 

ორგანიზატორებს და ასევე თბილისის მერიას არ გამოუკითხავს საზოგადეობა, მეტიც, 

საზოგადოების უმეტეს ნაწილს არ ჰქონდა ინფორმაცია ღამის ეკონომიკის პროექტის შესახებ და 

ისიც არ იცოდნენ იგეგმებოდა თუ არა მისი განხორციელება, შესაბამისად, ისინი საკუთარ 

მოსაზრებასაც ვერ გამოხატავდნენ სათანადოდ. არიან მოქალაქეები, რომლებმაც დღემდე არ 

იციან ღამის ეკონომიკის პროექტის შესახებ,  შემთხვევაზე და მცდელობაზე, რომელიც ვერ 

განხორციელდა და კრახით დასრულდა. შესაძლოა, ძალიან ბანალურად ჟღერდეს, თუმცა 

საზოგადოების ინფორმირებულობასა და ცნობიერების ამაღლებას უდიდესი მნიშვნელობა აქვს 

მსგავსი ტიპის პროექტების განხორციელების შემთხვევაში, ვინაიდან, სწორედ მოსახლეობა უნდა 

იყოს ის, ვინც უშუალოდ იქნება მომხმარებელი ამა თუ იმ სერვისისა.  

ყველა ზემოთ ჩამოთვლილი მიზეზის გათვალისწინებით კი ნათლად შეგვიძლია ვთქვათ, რომ 

გერმანიისა და საქართველოს მდგომარეობა პროექტის განხორციელებამდე რადიკალურად 

განსხვავდება ერთმანეთისგან, რადგან საქართველოს არ ჰქონია შესაბამისი მზაობა ღამის 

ეკონომიკის პროექტის სრულფასოვნად განხორციელებისთვის, ხოლო გერმანიამ შეძლო და 

ყურადღება გაამახვილა ისეთ კომპონენტებზე, რომლებიც გარანტიაა პროექტის სრულყოფილად 

წარმართვისათვის. 

ღამის ეკონომიკა მართლაც მნიშვნელოვან როლს თამაშობს ქალაქის განვითარებასა და მისი 

ეკონომიკის ზრდაში, თუმცა როგორც აღმოჩნდა, საქართველო მზად არ იყო ამ გამოწვევასთან 

გამკლავებაში, რაც განპირობებული იყო და არის საქართველოს კულტურულ-ეკონომიკური 

მდგომარეობით, არასწორი სტრატეგიითა და ისეთ მნიშვნელოვან ასპექტებზე უარის თქმით, 

რომლებიც წარმოადგენს პროექტის სრულყოფილად განხორციელების ბაზისს. სამოქალაქო 

მზაობა არის დაბალი, რაც გამოიხატა თუნდაც ღამის ავტობუსით მოსარგებლე ადამიანების 

რაოდენობით.  თბილისის მერიის სტრატეგია კი შეუსაბამო იყო საქართველოს 

მოსახლეობისთვის და ეს ჯერ კიდევ ჩანს ისეთ მთავარ მიზეზში, როგორიცაა მოსახლეობის 

არაინფორმირებულობა. ეს ყველაფერი მიუთითებს იმაზე, რომ საზოგადოებისთვის რთულია, 

განსხვავებული და უჩვეულო ღამის ცხოვრებაზე გადასვლა, ვინაიდან, ერთია - არ გქონდეს 

საკმარისი ინფორმაცია არსებული პროექტის შესახებ და მეორე - ინფორმირებულობის 

შემთხვევაში ნათლად განსჯიდე რამდენად შეესაბამება არსებული პროექტი ქვეყნის აწმყოსა და 

რეალურ მდგომარეობას. შესაბამისად, მოსალოდნელია მათი მხრიდან უარყოფითი რეაქციაც, 

რაც დააზარალებს სახელმწიფოს და გამოიწვევს მთავრობის  მიმართ უნდობლობას. გარდა ამ 

ფაქტორებისა, პროექტის წარუმატებლობა გამოიწვია არასწორმა სტრატეგიულმა გეგმამ, 

რომელიც არ ითვალისწინებდა გამოწვევებსა და ბარიერებს, რომლებსაც შეიძლებოდა 

პროექტის განხორციელების ეტაპზე შეხვედროდნენ. შესაბამისად, ამგვარი არასწორი 

მიდგომების გამო, გამოყოფილი თანხებიც პროექტის წარმატებულად განხორციელებას ვერ 

მოხმარდა, ამიტომ ღამის ეკონომიკის პროექტი საქართველოსთვის აღმოჩნდა და კვლავაც 

რჩება დიდ გამოწვევად.  საბოლოო ჯამში კი, შეგვიძლია თამამდ ვთქვათ, რომ 

საქართველოსთვის ღამის ეკონომიკის პროექტი იყო გამოწვევა, ვიდრე განვითარების 

შესაძლებლობა. 

